
Page 1 of 62 
 

                      
                     Republika e Kosovës / Republika Kosova / Republic of Kosova 

 Komuna e Podujevës / Opština Podujevo / Municipality of Podujeva  
 

KUVENDI I KOMUNËS 
 

Procesverbal nga mbledhja e XIII-të (trembëdhjetë) -e rregullt, mandati VIII-të, e mbajtur 
më 30 korrik 2026. 
 
Mbledhja filloi në orën 10:45 dhe u mbajt në sallën e mbledhjeve të Kuvendit të Komunës. 
Mbledhjen e hapi dhe kryesoi z.Isak Shabani Kryesues i Kuvendit të Komunës së Podujevës. 
Në fillimin e mbledhjes të pranishëm ishin anëtarët/et e Kuvendit të Komunës së Podujevës: 
Nga LVV: Adelinë Stublla; Artrit Mulliqi; Fatri Zhitija; Kasib Bashota; Florent Hasani; Valdet Kamerolli; Arbrim 
Konushevci; Flandra Kadriu; Luljeta Muçolli-Azemi; Haki Rudari; Abedin Zeka; Avni Islami; Qëndresë Hajrizi;            
Ardi Hasani, kurse mungoi Vlora Jashanica;. 
Nga LDK: Enis Shabani,  Alisa Jetullahu; Enis Dervisholli; Besim Latifi; Valdet Restelica; Blerta Azemi-Berisha; Valon 
Demolli; Ekrem Rrahmani; Ermal Osmani; Gresa Qosa-Maqastena; Arben Xhemajli; Arnisa Sylejmani; Isak Ejupi, 
Nga PDK: Isak Shabani-Kryesues i Kuvendit; Lulzim Pollomi; Mimoza Abdullahu; Rinesa Goxhufi,  

Nga GUXO: Demokrat Hodolli. 
Nga Unioni i Blakçorve: Gentrit Arifi, i cili mungoi.  
Nga AAK: Baki Feta,  
 

Gjithashtu të pranishëm nga Ekzekutivi i Komunës ishin, z.Shpejtim Bulliqi Kryetar i Komunës, 
z.Fahri Restelica Nënkryetar i Komunës; U.D. drejtorët/shat e Drejtorive të Komunës, dhe atë;  
(Ditjona Statovci-Drejtoria e Administratës DA;  Arbnorë Uka Osmani-Drejtoria e Buxhetit dhe Financave DBF;         
Avni Fetahu-Drejtoria e Arsimit DKA;  Lirie Hoti Rama-Drejtoria e Shëndetësisë dhe Mirëqenies Sociale DSHMS; 
Ahmet Ahmeti-Drejtoria e Planifikimit Urban dhe Mbrojtjes së Mjedisit;  Saranda Stublla-Drejtoria e Pronës Kadastrit 
dhe Gjeodezisë DPKGJ;  Valbona Ibishi Azemi-Drejtoria e Kulturës Rinisë dhe Sportit DKRS;   Bahri Selimi-Drejtoria e 
Shërbimeve Publike Mbrojtjes dhe Shpëtimit DSHPMSH;  Shuajb Blakçori-Drejtoria e Shërbimeve Publike Mbrojtjes 
dhe Shpëtimit DSHPMSH;  Behram Latifi-Drejtoria e Bujqësisë Pylltarisë dhe Zhvillimit Rural DBPZHR;  Vigan Salihu-
Drejtoria e Planifikimit dhe Zhvillimit Ekonomik DPZHE). 
 

Të pranishëm ishin edhe, përfaqësues të OSBE znj.Almakan Orozobekova dhe z.Mefail Mustafa;  
media lokale (TV Llapi),dhe disa zyrtar komunal. 
 
 
        Rendi i Ditës 
 
z.Isak Shabani, Kryesues i Kuvendit, e hapi mbledhjen duke përshëndetur të pranishmit dhe 
duke i’u dëshiruar punë të mbarë, dhe njëkohësisht duke konstatuar kuorumin, ndër të tjera 
theksoi, kjo seancë është thirrur në përputhje me dispozitat e Ligjit për vetëqeverisje lokale, 
Statutin e Komunës dhe Rregulloren e punës së Kuvendit, andaj duke qenë se ftesa dhe materiali i 
kësaj mbledhje së bashku me konstatimet nga mbledhja e KPF-së ju janë dërguar me kohë, e hapë 
këtë mbledhje të XIII-të të Kuvendit të Komunës së Podujevës, mandati i VIII-të.  
(Në vazhdim Kryesuesi i Kuvendit lexon pikat e rendit të ditës sipas thirrjes së kësaj mbledhje), 
dhe njëkohësisht e hap diskutimin rreth rendit të ditës.   

z.Shpejtim Bulliqi, Kryetar i Komunës, theksoi, duke marrë parasysh kërkesat dhe nevojat që po 
paraqiten me kalimin e kohës sa i përket funksionalizimit sa më të mirë të administratës komunale, 
unë propozoj që sot si pikë shtesë e rendit të ditës të hynë themelimi i një komisioni statutar për 
plotësimin dhe ndryshimin e Statutit të Komunës së Podujevës. 
Jeni në dijeni se Statuti i Komunës ka kaluar një periudhë bukur të gjatë kohore i cili nuk është 
trajtuar dhe ndoshta nuk është harmonizuar mjaftueshëm me nevojat dhe kërkesat të cilat po lindin 
me kalimin e kohës, prandaj propozimi është që të themelohet një komision statutar dhe pastaj të 
shohim disa prej iniciativave për të cilat po mendojmë që janë relativisht të rëndësishme për t’u 
diskutuar, dhe t’i trajtojmë bashkërisht këto mundësi të ndryshimit në mënyrë që administrata 
komunale të jenë sa më funksionale dhe shërbimet për qytetarët të ngritën në nivel më të lartë.    
z.Haki Rudari, theksoi, duke parë që ditëve të fundit kemi një gjendje jo të mirë me menaxhimin 
e mbeturinave në Komunën e Podujevës, unë si këshilltarë i Kuvendit por edhe si shef i Grupit të 
këshilltarëve të LVV-së si dhe mbi të gjitha si kolegë i të gjithë juve propozoj që në këtë mbledhje 
të Kuvendit të hyjë pikë shtesë edhe një pikë, Informatë rreth gjendjes së menaxhimit të 
mbeturinave në Komunën e Podujevës. 
Qytetarët kanë kërkesa dhe ankesa, por në të njëjtën kohë edhe ne si këshilltarë të Kuvendit që 
jemi 35 të cilët kemi marrë besimin e qytetarëve konsideroj që kemi të drejtë të informohemi 
lidhur me këtë gjendje, madje mbi të gjitha të paktën mbeturinat nuk kanë ngjyrim politik andaj 
konsideroj se ky debat do të ishte në linjë me interesat e qytetarëve, prandaj kërkoj nga të gjithë 
kolegët që të përkrahet ky propozim.   
z.Besim Latifi, theksoi, duke parë që edhe LVV ka gatishmëri për të diskutuar për mbeturina 
meqë edhe unë e kish në planifikim që ta propozoja një pikë për shqyrtimin e gjendjes së rëndë që 
është me menaxhimin e mbeturinave në Komunën e Podujevës, atëherë vetëm shkurtimisht deshta 
t’i them disa çështje sepse gjendjen e kemi parë të gjithë dhe nuk kemi çfarë të diskutojmë. 
Pra të bëhet një raportim nga Kryetari i Komunës dhe drejtori i Drejtorisë së Shërbimeve Publike 
Mbrojtjes dhe Shpëtimit i cili realisht është edhe aksionar i Ndërmarrje ”Pastrimi”, pra raportim 
rreth gjendjes që ndodhet kjo Ndërmarrje, arsyet që kanë quar këtë Ndërmarrje deri në këtë situatë, 
a ka një plan konkret për tejkalim të kësaj krize, mandej bazën ligjore mbi të cilën janë larguar të 
gjitha fshatrat prej NP KRM “Pastrimit” dhe që ju kanë dhënë një Operatori privat.  
Ne kemi parë edhe një formular i cili ka qarkulluar i cili po ashtu ka qenë jashtëzakonisht për nga 
përmbajtja, andaj këtu ose është një lojë ose nuk po di çfarë, sepse të kërkohet prej qytetarëve që 
t’i shkëputin kontratat duke deklaruar që nuk janë duke banuar në shtëpitë e tyre, dhe kjo të 
dëshmohet me një faturë të rrymës, do të thotë në këtë situatë i bie qytetarët të cilët nëse shkojnë 
dhe e plotësojnë një formularë të tillë, me një dëshmi të tillë, ata bëhen pastaj objekt i padive për 
arsye se fatura e rrymës saktësisht e specifikon që je duke banuar aty. 
Do të thotë situata nuk është  mirë, por është mirë që po shohë gatishmëri në këtë Kuvend që të 
ketë diskutim dhe duhet të diskutohet, madje duhet të shqyrtohet mundësia që nëse ka nevojë që 
për një periudhë të caktuar të shpallet gjendje e jashtëzakonshme në mënyrë që të tejkalohet kjo 
situatë, të vazhdohet me procedura në qoftë se e konsiderojmë ne si Kuvend që është e nevojshme 
të angazhojmë një Kompani private bazuar në Ligjin për mbeturina, Ligjin  për prokurim publik 
dhe legjislacionin tjetër në fuqi, në mënyrë që të mos dalim si institucione që po veprojmë në 
kundërshtim me ligjin, realisht të mos dilni ju si Ekzekutiv sepse Kuvendi dijet çfarë detyrash ka. 
Unë besoj që është interes i përgjithshëm që të japim kontributin tonë secili në funksion të 
tejkalimit të kësaj situate.  
Ne si LDK e kemi diskutuar edhe si Grup i këshilltarëve që jemi dhe kemi qenë të gatshëm të 
thërrasim edhe seancë të jashtëzakonshme po të mos ishte ky disponim i të gjithëve që është sot 

për të diskutuar dhe për të gjet zgjidhje për këtë problem. Konsideroj se na duhet një plan konkret 
për këtë çështje dhe ta tejkalojmë këtë situatë.    
z.Ekrem Rrahmani, theksoi, edhe unë kam një propozim për pikë shtesë në këtë mbledhje, për 
riemërim nga prona shoqërore në pronë komunale parcela me numër 536-0 një sipërfaqe 12953m2. 
Kryesuesi i Kuvendit, theksoi, meqë nuk ka të lajmëruar tjerë për të marrë fjalë rreth rendit të 
ditës, atëherë duke u bazuar në nenin 37 të Rregullores së punës së Kuvendit ku sa i përket 
propozimeve për plotësimin apo ndryshimin e rendit të ditës nuk hapet debat, përveç arsyetimeve 
të shkurtra të propozuesit dhe sqarimeve të Kryesuesit të Kuvendit, përfaqësuesit të Ekzekutimit 
apo propozuesit të çështjes, kalohet në votim, prandaj po shohë që ka pajtueshmëri të plotë me të 
gjitha këto propozime që u paraqiten, unë do t’i hedh në votim një nga një fillimisht që të hyjnë 
apo jo në rend të ditës duke filluar sipas radhës ku i pari ishte propozimi i Kryetarit të Komunës 
për themelimin e një komisioni statutar për plotësim ndryshimin e Statutit të Komunës së 
Podujevës, andaj e hedh në votim këtë propozim që të hyjë si pikë shtesë e rendit të ditës në këtë 
seancë të Kuvendit.  
  

Pas votimit, Kryesuesi i Kuvendit konstatoi se nga 33 anëtar/e të Kuvendit sa ishin prezent në sallë 

për momentin, me 31 vota Për, asnjë Kundër, asnjë Të Përmbajtur, (2 nuk votuan), mbështetet 

propozimi i Kryetarit të Komunës që në kuadër të rendit të ditës në këtë mbledhje të përfshihet si 

pikë shtesë edhe: 

   - Propozimi për Themelimin e Komisionit Statutar për ndryshimin dhe plotësimin e Statutit të    

     Komunës së Podujevës. 

 
Kryesuesi i Kuvendit, theksoi, propozimi tjetër i cili ishte thuajse i përbashkët, ishte që në këtë 
mbledhje në kuadër të rendit të ditës të hynë si pikë shtesë edhe pika Informatë rreth gjendjes së 
menaxhimit të mbeturinave në Komunën e Podujevës, urdhëroni e hedh në votim edhe këtë 
propozim - pikë shtesë të rendit të ditës, por kam vetëm edhe një sqarim sa i përket renditjes, pikat 
shtesë që hyjnë në kuadër të rendit të ditës të renditen sipas radhës, kurse pika Të Ndryshme kalon 
si pikë e fundit e rendit të ditës.   
 

Pas votimit, Kryesuesi i Kuvendit konstatoi se nga 33 anëtar/e të Kuvendit sa ishin prezent në sallë 

për momentin, me 31 vota Për, asnjë Kundër, asnjë Të Përmbajtur, (2 nuk votuan), mbështetet 

propozimi që në kuadër të rendit të ditës në këtë mbledhje të përfshihet si pikë shtesë edhe: 

  - Informatë rreth gjendjes së menaxhimit të mbeturinave në Komunën e Podujevës  

 

Kryesuesi i Kuvendit, theksoi, po ashtu ishte edhe propozimi i asambleistit z.Ekrem Rrahmani 
për riemërimin e pronës shoqërore në pronë komunale parcela 536-0 në sipërfaqe 12953 m2 , për të 
cilën tani kemi edhe materialin përkatës para vetës, andaj e hedh në votim edhe këtë propozim . 
 

Pas votimit, Kryesuesi i Kuvendit konstatoi se nga 33 anëtar/e të Kuvendit sa ishin prezent në sallë 

për momentin, me 31 vota Për, asnjë Kundër, asnjë Të Përmbajtur, (2 nuk votuan), mbështetet 

propozimi i z.Ekrem Rrahmanit që në kuadër të rendit të ditës në këtë mbledhje të përfshihet si 

pikë shtesë edhe: 

  - Riemërtimi i Parcelës nr.536-0 në sipërfaqe 12953m2, nga Pronë Shoqërore në Pronë 

Komunale 

Kryesuesi i Kuvendit, theksoi, tani mund të votojmë për rendin e ditës si tërësi, sipas thirrjes dhe 
materialit të kësaj mbledhje, si dhe duke përfshirë edhe këto 3 pikat shtesë që u votuan 
paraprakisht sipas prezantimeve përkatëse, duke u renditur sipas radhës, kurse pika Të Ndryshme 
nga pika 7 që ka qenë qen zhvendoset si pikë e 10 e rendit të ditës  
 

Pas votimit, Kryesuesi i Kuvendit konstatoi se nga 33 anëtar/e të Kuvendit sa ishin prezent në sallë 

për momentin, me 32 vota Për, asnjë Kundër, asnjë Të Përmbajtur, (1 nuk votoi), miratohet rrëndi 

i propozuar i ditës sipas materialit përkatës të dërguar me thirrjen e mbledhjes, Konstatimeve të 

rekomanduara nga mbledhja Komitetit për Politikë dhe Financa e mbajtur më 28 korrik 2026, si 

dhe 3 pikat shtesë të cilat u mbështetën paraprakisht për përfshirje në kuadër të rendit të ditës në 

këtë mbledhje, duke e u renditur sipas radhës. 

Rendi i miratuar i ditës: 
1. Procesverbalet nga mbledhjet e Kuvendit të Komunës të mbajtura më: 28.05.2026 - e vazhduar dhe 

përfunduar më 29.06.2026  dhe 19.06.2026 - mbledhja solemne. 

2. Raportim i Kryetarit të Komunës lidhur me realizmin e projekteve në gjashtëmujorin e parë 2026  

3. Raporti Financiar i Komunës së Podujevës për periudhën janar - qershor 2026 

4. Raport i monitorimit të kontratave për Dhënie në Shfrytëzim të Pronës së Paluajtshme të Komunës 

(periudha e raportuar janar - qershor 2026) 

5. Propozim vendimi për shpalljen në interes të përgjithshëm publik - Njësia Kadastrale P-71712062-

00244-4 në sipërfaqe 495m2, Zona Kadastrale Podujevë me qëllim të realizmit të projektit “Ndërtimi i 
Qendrës Multifunksionale” 

6. Propozim Plani Komunal për Riintegrimin e Qëndrueshëm të personave të Riatdhesuar dhe  Integrimin e 

të Huajve në Komunën e Podujevës 2026-2028.    -Raporti i diskutimit publik për këtë dokument  

7. Propozimi për Themelimin e Komisionit Statutar për ndryshimin dhe plotësimin e Statutit të Komunës së 

Podujevës. 

8. Informatë rreth gjendjes së menaxhimit të mbeturinave në Komunën e Podujevës 

9. Riemërtimi i Parcelës nr.536-0 në sipërfaqe 12953m2 Zona Kadastrale Podujevë, nga Pronë Shoqërore 

në Pronë Komunale. 
10. Të Ndryshme  

 

 

       1. Procesverbalet nga mbledhjet e Kuvendit të Komunës të mbajtura më:                 
          28.05.2026 - e vazhduar dhe përfunduar më 29.06.2026 dhe 19.06.2026 - mbledhja solemne 
 
z.Isak Shabani, Kryesues i Kuvendit, theksoi, kemi dy procesverbale nga mbledhjet e Kuvendit 
të Komunës, sipas materialeve përkatëse të kësaj pike të rendit të ditës, andaj urdhëroni nëse 
ndokush dëshiron fjalën, nëse jo atëherë i hedh në votim një nga një sipas radhës këto 
procesverbale ashtu siç na janë dërguar me materialin e mbledhjes. 
 

- Pas votimit, Kryesuesi i Kuvendit konstatoi se nga 33 anëtar/e të Kuvendit që ishin prezent, me 

32 vota Për, asnjë votë Kundër, asnjë votë Të Përmbajtur (1 nuk votoi), miratohet pa vërejtje apo 

plotësim ndryshime Procesverbali nga mbledhja e Kuvendit të Komunës e mbajtur më 28.05.2026 - 

e vazhduar dhe përfunduar më 29.06.2026.  
 

- Pas votimit, Kryesuesi i Kuvendit konstatoi se nga 33 anëtar/e të Kuvendit që ishin prezent, me 

32 vota Për, asnjë votë Kundër, asnjë votë Të Përmbajtur (1 nuk votoi), miratohet pa vërejtje apo 

plotësim ndryshime Procesverbali nga mbledhja Solemne e Kuvendit të Komunës e mbajtur më 

19.06.2026.  

       2. Raportim i Kryetarit të Komunës lidhur me realizmin e projekteve në gjashtëmujorin      
           e parë të vitit 2026  
 
z.Shpejtim Bulliqi, Kryetar i Komunës, theksoi, dua të bëjë përpjekje që në pika të shkurtra të 
paraqes një raportim rreth punës së Ekzekutivit të Komunës në periudhën gjashtëmujore të citit 
2026, një raportim i cili para pak kohëve u prezantua edhe në takimin publik me qytetarë dhe të 
gjithë të interesuarit tjerë, në mënyrë që të plotësohen të gjitha ato kërkesa të cilat dalin nga unë si 
Kryetar i Komunës dhe tani po filloj në pika të shkurtra t’i paraqes punët dhe veprimet të cilat janë 
ndërmarrë gjatë kësaj periudhe kohore dhe atë sipas Drejtorive të Administratës Komunal.     
-Drejtoria e Administratës; gjatë periudhës janar-qershor të vitit 2026 në Sektorin e Gjendjes 
Civile në Podujevë, në Zyrat e Gjendjeve Civile në fshatra por edhe tek E-Kioske sipas kërkesave 
të qytetarëve janë lëshuar gjithsej 25556 Certifikata të ndryshme të cilat lidhen me gjendjen civile. 
Qendra e Shërbimit me Qytetarë gjatë kësaj periudhë raportuese i ka pasur 36300 kërkesa, prej tyre 
23234 kërkesa kanë qen për Drejtorinë e Administratës.  
Zyra e Teknologjisë Informative ka intervenuar në 3100 raste të ndryshme, varësisht nga kërkesat 
dhe nevojat që janë paraqitur qoftë në admi9nistratën komunale qoftë në Zyrat në terren, mandej 
Njësiti komunal i përkthimeve gjatë kësaj periudhe ka pasur 165 përkthime të dokumenteve të 
ndryshme zyrtare, ndërsa Koordinatori i fshatrave dhe lagjeve gjatë kësaj periudhe i ka lëshuar 
rreth 512 vërtetime të ndryshme konform kërkesave dhe nevojave të qytetarëve. 
Po ashtu brenda kësaj drejtorie është edhe Autoparku ku janë bërë servisimet dhe mirëmbajtjet e 
automjeteve të ndryshme zyrtare varësisht nga kërkesat dhe nevojat të cilat janë paraqitur.  
-Drejtoria e Buxhetit dhe Financave; në periudhën janar-qershor të vitit 2026 kjo Drejtori ka 
realizuar të hyra vetanake në shumën prej 982,125.00€, shumë kjo e cila relativisht është 
shpresëdhënëse për një përmbyllje të suksesshme në kuptimin e inkasimit të të hyrave vetanake. 
Po ashtu është bërë bartja e të hyrave vetanake nga viti i kaluar në shumën prej 1,440,443.17€, 
mandej po ashtu gjatë kësaj periudhe janë regjistruar në sistemin e tatimit në pronë 694 objekte të 
reja gjë që sigurisht se do ta kenë efektin pozitiv në kuptimin e inaksimit të një shume të re të të 
hyrave vetanake të Komunës.  
Kjo Drejtori gjithashtu ka përgatitur edhe Kornizën Afatmesme Buxhetore për tre vitet e ardhshëm 
e cila para pak kohe është miratua në Kuvendin e Komunës dhe me këtë Kornizë për vitin 2027 
është planifikuar një buxhet prej 35,894,048.00€, që në realitet paraqet buxhetin më të madh në 
historikun e Komunës tonë. 
-Drejtoria e Arsimit; fushveprimtarinë e vet e mban në disa segmente dhe po filloj me projektet 
kapitale e që projektet kapitale të cilat kanë përfunduar gjatë kësaj periudhe kohore Salla e 
sporteve në Shkollën  “Ali Ajeti” në fshatin Sfeçël në vlerë prej 373,787.00€, ndërsa janë duke u 
punuar në dhjetëra projekte tjera infrastrukturore siç janë projekti që është në fazën përfundimtare 
ndërtimi i Shkollës së Mesme Ekonomike në vlerë prej 2,566,649.5€; pastaj po ashtu është në 
proces të zhvillimit dhe realizmit të punimeve ndërtimi i Shkollës së Kompetencës në vlerë 
2,430,303.89€; mandej kemi në vazhdim të punimeve projektin ndërtimi i Kuzhinës Qendrore me 
një vlerë të këtij projekti 698,032.60€; janë duke vazhduar punimet dhe relativisht janë përafruar 
në projektin e ndërtimit të SHFMU “Nuhi Gashi” në fshatin Bradash në vlerë 624,249.74€; 
gjithashtu po thuajse është në fazën finale përmbyllja e punimeve të ndërtimit SHFMU “Hasan 
Ramadani” në fshatin Shajkoc në vlerë 594,444.00€; vazhdojnë punimet në ndërtimin e SHFMU 
“Jetullah Gashi” në fshatin Dobërdol, vlera e projektit 664,995.24€; pastaj ndërtimi i aneksit të 
SHFMU “Naum Veqilharxhi” në fshatin Llapashticë e Poshtme, vlera e projektit 77,222.00€; 
ndërtimi i aneksit në SHFMU “Dr. Ibrahim Rugova” në Podujevë në vlerë prej 648,841.84€; 

Ndërtimi i aneksit të SHFMU “Enver Maloku” në Podujevë, vlera e projektit 562,222.00€; pastaj 
kemi projektin e ndërtimit të Palestrës sporteve për nevojat e SHFMU “Shaban Shala” në Podujevë 
në vlerë prej 378,970.95€; projektin për ndërtimin e Çerdhes te Parku i Paqes në Podujevë në vlerë 
749,390.93€; ndërtimi i Çerdhes në fshatin Batllavë, vlera e projektit 492,209.88€; ndërtimi i 
Çerdhes në fshatin Gllamnik, vlera e 688,800.00€; ndërtimin e Sallës së sporteve në SHFMU 
“Kongresi i Manastirit” në fshatin Gllamnik, vlera e projektit 384,996.79€.  
Përmes Ndërmarrjes Publike Lokale “Eko-Llapi” janë duke u bërë një sër renovimesh të ndryshme 
të objekteve të ndryshme shkollore dhe ky procesi po vazhdon edhe sot e këtyre ditëve me qëllim 
që të jemi sa më të përgatitur për fillimin e vitit të ri shkollor.  Po ashtu përmes NPL “Eko-Llapi” 
ka filluar procesi i adaptimit të 6 objekteve të pashfrytëzuara të AMF-ve dhe Zyrave të vendit, me 
qëllim shndërrimin e tyre në Çerdhe publike për nevojat e fëmijëve tanë.  
Tek mallrat dhe shërbimet, Kontrata në realizim janë furnizimi me shujta për nxënës në vlerë prej 
300,000.00€, pastaj furnizimi me kabinete të shkencave në vlera 107,893.00€.  Ndërsa kanë filluar 
procedurat e prokurimit për furnizim me material për mirëmbajtje në vlerë 45,000.00€; furnizimi 
me material pedagogjik, vlera 25,000.00€; furnizimi me qelq, vlera 10,000.00€; furnizimi me 
tepihë, vlera 5,000.00€.  
Gjithashtu gjatë kësaj periudhe kohore është bërë ndarja 326 bursave për studentë në vlerë 
financiare prej 118,000.00€.  
-Drejtoria e Shëndetësisë dhe Mirëqenies Sociale, vazhdojnë punimet për finalizimin e projektit të 
Qendrës Rezidenciale për të Moshuar që realizohet në bashkëfinancim me Shoqatën “Jetimat e 
Ballkanit” projekt ky i cila vlerën rreth 2.5 milionë euro e që tani më jemi në fazën e inventarizimit 
të këtij objekti dhe shpresojmë që shumë shpejt do ta kemi në, dispozicion për këtë kategori të të 
moshuarve.  Mandej është projekti për Banim të Përballueshëm që realizohet nga niveli qendror në 
vlerë rreth 13.6 milionë euro i cili është në fazën fillestare të ndërtimit, dhe për këtë mund t’ju 
them se nuk jemi fare të kënaqur me intenzitetin e punëve dhe është një prej projekteve i cili ka 
pësuar një ngecje shumë të madhe por është projekt i cili është duke u realizuar prej nivelit qendror 
dhe nuk është që ne kemi ndonjë mundësi të mbikëqyrjes më të madhe, por thjesht nuk jemi të 
kënaqur me intenzitetin e punimeve që janë duke u zhvilluar aty.   
Gjithashtu vazhdon realizmi i projektit për Banimi Adekuat që është ndërtimi dhe rinovimi i 
shtëpive e që është në fazën finale të kompletimit të dokumentacionit nga familjet., projekt ky i cili 
është shumë i rëndësishëm por i cili në bazë të kritereve që janë përcaktuar nga niveli qendror 
është bukur problematik sepse shumë prej familjeve që janë vërtetë kanë nevojë për rinovim dhe 
rindërtim të shtëpive por që do të thotë se shumë prej tyre nuk kanë mundësi për të plotësuar gjithë 
dokumentacionin qoftë në kuptimin e problemeve të ndryshme me pronat ku disa nuk i kanë në 
emër të tyre e që duhet t’i kenë në emër të tyre domosdoshmërish por edhe dokumentacione tjera 
teknike të cilat domosdo duhet të plotësohen për të qenë pjesë e përfitimit nga ky projekt. 
Në bashkëpunim me Shoqatën “Jetimat e Ballkanit” kemi filluar ndërtimin e dy shtëpive për 
familjet sociale, si dhe kemi nënshkruar Marrëveshjen për ndërtimin e 5 shtëpive të tjera të reja për 
nevojat e rasteve sociale. Një shtëpi është ndërtuar në bashkëpunim me Organizatën “Qatar 
Charity” për këto kategori, dhe po ashtu në bashkëpunim me këtë Organizatë tashmë janë hapur 9 
puse për nevojat e atyre ekonomive familjare që kanë nevojë.  
Te segmenti i Subvencioneve, gjatë kësaj periudhë janë subvencionuar 3 OJQ që merren me 
persona me nevoja të veçanta, në shumën totale prej 20,000.00€. Po ashtu janë subvencionuar 397 
qytetarë me sëmundje kronike për mbulimin e shpenzimeve për barna në shumën totale prej 
73,000.00€, dhe ky subvencionim vazhdon. Me pako ushqimore dhe higjienike në bashkëpunim 
me Shoqata dhe Donatorë të ndryshëm janë ndihmuar 1006 familje pako në vlerë mesatare rreth 

100 euro. Pastaj një donator tjetër ka dhuruara 5,000 kg miell për familjet në nevojë të kësaj 
kategorie me gjendje të rëndë ekonomike. 
Te shërbimet shëndetësore, gjatë kësaj periudhës janar-qershor 2026, Qendra Kryesore e Mjekësisë 
Familjare (QKMF) ka punuar me kapacitete të plota, bazuar në planin vjetor të punës së tyre dhe 
gjatë kësaj periudhe kohore në QKMF janë realizuar rreth 47218 vizita, ku përfshihet edhe 
Emergjenca, Kujdesi paliativ, programi për gratë shtatzëna dhe fëmijët 0-3 vjeç, Stomatologjia, 
Shërbimet spaecialistike, Gjinekologjia, Laboratori, Radiologjia, Shëlbimi i insulinave, 
Këshillimorja për diabet dhe HTA, Injeksionet, Infuzionet, lidhëtorja, EKG-ja, vizitat sistematike 
të fëmijët në Çerdhet publike, vizitat sistematike të nxënësve në klasat I, V dhe IX dhe Shërbimi i 
dializës.  Ndërkohë kanë qenë edhe 33525 vizita dhe shërbime në terren në Qendrat e Mjekësisë 
familjare dhe Ambulantat e Mjekësisë Familjare.  
janë iniciuar procedurat administrative dhe planifikimet e nevojshme për rekrutimin e profilizuar të 
psikologut, logopedit dhe fizioterapeutit, si dhe janë bërë përgatitjet infrastrukturore për integrimin 
e këtyre shërbimeve brenda institucionit tonë, tri këto shërbime të cilat faktikisht janë për herë të 
parë në nivel të QKMF-së të cilat na i ka mundësuar niveli qendrorë dhe të cilat besoj që tani e 
tutje do t’i kemi në dispozicion për të gjithë ata që kanë nevojë për këto shërbime. 
Sa i përket furnizimit me barna, materialit shpenzues, materialit laboratorik, stomatologjik dhe 
radiologjik ka qenë në nivel të mjaftueshëm dhe janë duke u realizuar të gjitha kontratat tp cilat i 
mbulojnë këto shërbime. 
Kemi kontrata aktive për Furnizim me barna, material shpenzues, material laboratorik, filma 
rëntgeni dhe material stomatologjik; Kontrata për furnizim me oksigjen, etj. 
Gjithashtu në fazën e zhvillimit të procedurave të prokurimit janë: inicimi i procedurave të reja për 
furnizim me barna dhe reagenca; pastaj deri tani kemi shpallë dy herë procedura për blerjen e dy 
autoambulancave por nuk kemi pasë konkurrues dhe tani do të ripërsëritet sërish procedura e 
shpalljes edhe siç duket mjetet buxhetore të cilat janë të planifikuara nuk po janë të mjaftueshme 
dhe për këtë arsye nuk po ka të interesuar për të hyrë në këtë procedurë; mandej është bërë 
furnizim me uniforma të personelit mjekësor përfshirë edhe çarçafë për shtretër për nevojat e 
QKMF dhe atyre në terren; furnizim me dokumentacion mjekësor; me inventar. Gjithashtu është 
bërë hartimi i projekteve; furnizimi dhe montimi me gjenerator për nevojat e QKMF dhe atyre në 
terren; ka filluar procesi i dezinfektimit, dezinsektimit dhe derratizimit të hapësirave të brendshme 
dhe të jashtme të QKMF.  
Po ashtu janë duke u përgatitur specifikacionet për procedim për zhvillimin e procedurave të 
prokurimit konform nevojave dhe kërkesave të kësaj Drejtorie .  
Mandej kemi Qendrën për Punë Sociale në Podujevë e cila ka trajtuar raste të ndryshme që bien në 
përgjegjësinë e saj.  
Te Asistenca sociale, numri i shfrytëzuesve të ndihmës sociale ndryshon nga muaji në muaj.  Sipas 
raportit të muajit qershor 2026 janë 469 shfrytëzues të ndihmës sociale, mirëpo neve po na gëzon 
fakti që ky numër çdo ditë e më shumë është duke rën, pra kemi pas mbi 1000 por që tani kemi një 
rënie graduale të kësaj kategorie E Që Është një dëshmi që njerëzit ose po gjinden disi në kuptim 
të mundësisë së punësimit dhe faktikisht në mënyrë graduale po dalin prej kësaj kategorie.   
-Drejtoria e Planifikimit Urban dhe Mbrojtjes së Mjedisit, projektet kapitale, projektet trevjeçare 
2025, 2026 dhe 2027 që realizohen me bashkëfinancim me nivelin qendror tani veç më janë duke 
vazhduar së realizuari.  Nga kontrata trevjeçare; rikonstruimi dhe asfaltimi i rrugëve në qytet        
Lot 1: “Bahri Fazliu, “Agron Rrahmani”, “Ali Ajeti”, “19 Qershori” dhe “Bedri Bajrami”, ndërtimi 
i urës mbi lumin Llap, rruga lidhëse me rrugën Nacionale N25 në vlerë 1,087,717.00€ ka 
përfunduar rruga “Dëshmorët Stublla”, kemi filluar rrugën “Kongresi i Manastirit” e cila sa kam 

informacione tash më ka përfunduar, dhe vazhdohet me përfundimin e kanalizimit fekal në pjesën 
nga kafiteria “Pranvera 99” deri tregu këtu afër, projekt ky i cili jo rrallë na ka shkaktuar 
shqetësime e në veçanti pas reshjeve atmosferike duke pasë parasysh që aty kemi pas një gyp (FI) 
Ø250 e që as përse afërmi nuk i ka plotësuar nevojat e qytetarëve në këto pjesë të qytetit, andaj 
duke pasë parasysh këto probleme të vazhdueshme me atë gyp na është dashtë të intervenojmë dhe 
ta vendosim gypin e ri (FI) Ø500 në mënyrë që të mos ketë më probleme të cilat na kanë përcjellë 
në vazhdimësi, mirëpo meqë është përfolur ky gyp kinse po bëhet për interes të dikujt, po jua bëjë 
me dije tani se nuk ka pas interes të askujt por këtu ka pas vetëm interes të qytetarëve sepse 
qytetarët kanë qenë në gjendje të keqe me at gyp fekal të vjetër, prandaj kjo ka qenë edhe arsyeja 
përse është interevenuar për ta bërë gypin e ri dhe normale që në atë gyp të ri pastaj kyçen të gjithë 
qytetarët, por nuk është bërë enkas për dikë ashtu qysh kam dëgjuar thashetheme ashtu qysh kemi 
merak ne t’i bëjmë këto gjëra.  Mandej nga e njëjta kontratë, Lot II në vlerë 400,000.00€ është 
ndërtuar ura prapa Stacionit të ri të Autobusëve dhe një tjetër urë ka filluar të ndërtohet afër rrugës 
nacionale N25 dhe po ecë mirë si projekt, fjala është për urën në rrugën e cila tash më lidh rrugën 
kryesore të re që është ndërtuar dhe atë nga ana e kundërt për t’u kyçur në të: 
Ndërtimi i rrugës Orllan-Rakinicë dhe rrugës “Rubiku” në fshatin Orllan, si dhe ndërtimi i trotuarit 
te ura në Orllan, Lot 1, vlera e kontratës 827,730.06€ janë përgatitur diku rreth 2000 metra për 
asfaltim, kurse pjesa tjetër afër 2000 metra tjera është duke u përgatitur baza por që tash më 
sigurisht që procesi ka ecë sepse ky raport është përgatitur pa më herët. Mandej kemi Lot II i së 
njëjtës kontratë, në vlerë 155,555.43€ i cili ka përfunduar trotuari për këmbësorë te ura e Orllanit 
dhe është në shërbim. 
Gjithashtu kemi projektet për asfaltimin e rrugëve në fshatrat Bajçinë, Dobërdol, Pakashticë, 
Metehi, Dumnicë, Bellopojë, Brainë, Tërrnavë, Llapashticë, Gllamnik, Sfeçël, Dumosh dhe 
rrethinë, Podujevë, vlera e kontratës 627,736.18€, pjesa e parë janë bërë gati për asfaltim ku 20 
rrugë nga 31 sa parashihen me këtë kontratë e që tash më janë të përmbyllura dhe se sigurisht ky 
numër tash së fundmi është rritur.  
Është në fazën e asfaltimit projekti “Ndërtimi, zgjerimi dhe rehabilitimi i rrugës tranzit që lidhë 
Podujevën me fshatin Merdar, në vlerë 1,072,577.20€, proces ky i cili ka ecë relativisht mirë dhe 
besoj që është prej rrugëve model që kemi pasë deri më tani dhe e cila me vete ngërthen krejt 
pjesën përcjellëse dhe shpresojmë që do të del një rrugë e mirë aty që do t’ju shërben qytetarëve. 
Projekti “Rikonstruimi dhe rehabilitimi i rrugës ‘Dëshmorët Babatinca” në vlerë 536,859.07€, një 
pjesë e rrugës është asfaltuar vitin e kaluar, ndërsa pjesa tjetër është duke u punuar, jo me intenzitet 
të kënaqshëm por nuk është që nuk kemi telashe me shumë prej kompanive që po i realizojnë 
punimet për faktin që shumë prej kompanive këto projekte i kanë marrë në një periudhë krejt tjetër 
kohore por që ka pasë mandej ndryshime të çmimeve qoftë të naftës dhe pjesëve dhe materialeve 
tjera përcjellëse dhe sigurisht që e kanë bërë të vetën dhe shpesh herë po kemi telashe për të mund 
ta rrisim intenzitetin e punimeve për arsye se po gjejnë momentume të përshtatshme se kur po 
munden të dalin më lirë  në kuptim të shpenzimeve që po bëhen.  
Është duke u punuar në projektin e asfaltimit të rrugës Herticë - Turuqicë deri te Kulla e Zahir 
Pajazitit, do të thotë edhe ky është një projekt trevjeçar, po ashtu është duke u punuar në 
riasfaltimin dhe rikonstruimin me infrastrukturë përcjellëse në rrugën “28 Nëntori” në vlerë prej 
1,080,000.00€; është duke u punuar edhe në riasfaltimin dhe rikonstruimin me infrastrukturë 
përcjellëse të rrugës Podujevë-Letanc në vlerë prej 965,000.00€; pastaj e kemi projektin e 
asfaltimit të rrugës Llapashticë-Popovë për të cilën para pak ditësh është lidhë kontrata dhe po 
shpresojmë që të ecë si projekt; mandej kemi ndërtimi i rrugëve Lluga-Bellopojë dhe Siboc-
Dumosh në vlerë prej 531,500.00€; ndërtimi i rrugëve në fshatin Sylevicë dhe Tërrnavicë në vlerë 

prej 774,000.00€; ndërtimi i rrugës te Stacioni i Trenit me infrastrukturë përcjellëse, por që edhe 
me këtë rrugë nuk jemi të kënaqur, intenziteti i punimeve nuk duke ecë siç duhet, janë dalë disa 
punë shtesë aty me një muri mbrojtës dhe disa gjëra tjera të cilat faktikisht e kanë vonuar shumë 
realizmin e këtij projekti. Gjithashtu është ndërtimi dhe asfaltimi i rrugës lidhëse Letanc-Llaushë-
Dumnicë, vlera prej 700,000.00€. pra të gjitha këto projekte që i përmenda janë projekte trevjeçare 
dhe realizohen në bashkëfinancim me nivelin qendror.  
Projektet tjera të asfaltimit të rrugëve që janë në realizim e që financohen vetëm nga buxheti  
komunal janë: asfaltimi i rrugëve në fshatrat Buricë, Majac, Popovë, Konushec, Lluga dhe 
Godishnjak, vlera e kontratës 140,000.00€; pastaj asfaltimi i rrugëve në fshatrat Shajkoc, Sfeçël, 
Surkish dhe Dumosh, vlera e kontratës 141,984.28€; asfaltimi i rrugëve në fshatrat Llapashticë, 
Obrançë, Letanc dhe Penuhë, vlera e kontratës 139,486.70€; asfaltimi i rrugëve në fshatrat Repë 
dhe Tërrnavicë, vlera e kontratës 244,933.83€; asfaltimi i rrugëve në fshatrat Dumnicë e Poshtme 
dhe Llaushë, vlera e kontratës 96,519.20€; asfaltimi i rrugëve në fshatrat Gllamnik, Siboc, 
Sallabajë, Lupç i Poshtëm, Lluzhan, vlera e kontratës 179,800.92, dhe kur po i përmend si fshatra 
të mos mendohet që janë për krejt rrugët e këtyre fshatrave dhe se mund të përsëriten edhe në 
ndonjë kontratë sepse janë me kontrata të ndryshme por që mund të jenë në një fshat dhe të 
përmenden dy herë por që mund të kenë rrugë të ndryshme brenda një fshati që i ka një kompani 
tjetër dhe rrugë tjera që ka kompanie tjetër por që janë bërë në faza të ndryshme. Mandej kemi 
ndërtimin e rrugës lidhëse nga magjistralja Podujevë-Prishtinë deri te rruga “Vëllezërit Frashëri”, 
vlera e kontratës 851,286.51€; asfaltimi i rrugëve në fshatrat Metehi, Revuç, Zakut, Kërpimeh, 
Pakashticë, Dobratin, vlera e kontratës 175,800.27€; asfaltimi i rrugëve në fshatrat Pollatë, 
Dvorishtë, Zhiti, Tërrnavicë, vlera e kontratës 97,844.81€. 
Po ashtu, gjatë kësaj periudhe kohore kemi edhe dy procedura të prokurimit të cilat i kemi nisë për 
disa rrugë të reja që planifikohen të realizohen në këtë vit edhe përkundër faktit që më duhet t’ju 
rikujtoj që ky vit ka qenë me numrin pothuajse më të vogël të projekteve të reja të iniciuara për 
shkak se shumë prej projekteve për shkak të vlerës së madhe të kontratës kolektive që na u tërhoq 
buxhet në vitin e kaluar, në këtë vit po na duhet të paguajmë borxhe si shkak i tërheqjes së mjeteve 
buxhetore nga Kontrata kolektive për punëtorët e arsimit. 
Kjo Drejtori gjatë kësaj periudhe i ka pasur 18 kërkesa për leje mjedisore, 8 janë aprovuar dhe 10 
tjera janë në proces. Ndërsa sa i përket lejeve ndërtimore, gjatë kësaj periudhe kohore kanë qenë 
20 kërkesa për informata mbi Planin Urbanistik, 27 kërkesa për kushte ndërtimore, 1 vazhdim i 
kushteve ndërtimore, 1 kërkesë për plotësim dhe ndryshim të kushteve ndërtimore, 25 kërkesa për 
leje ndërtimore dhe 1 kërkesë për plotësim dhe ndryshim të lejes ndërtimore.  
Sa i përket legalizimit, i kemi pasur 17 kërkesa, ku janë lëshuar 7 certifikata legalizimi, 9 janë në 
proces të realizmit kurse 1 është refuzuar. 
-Drejtoria e Pronës Kadastër dhe Gjeodezisë, gjatë periudhës kohore ka pranuar gjithsej 4720 
kërkesa për shërbime të ndryshme kadastrale, dhe nga numri i përgjithshëm i kërkesave të 
pranuara, 4479 janë shqyrtuar dhe aprovuar, 61 janë anuluar për shkak të gabimeve teknike, ndërsa 
180 kërkesa janë në procedurë, e që shkalla e aprovimit është diku rreth 95%. 
Në Sektorin për Kadastër dhe Gjeodezi, gjatë këtij gjashtëmujori janë trajtuar 1077 kërkesa të 
ndryshme, prej tyre 872 kërkesa janë aprovuar, 180 kanë mbetur në procedurë, 11 janë refuzuar, 
ndërsa 14 janë pezulluar deri në plotësimin e dokumentacionit të nevojshëm. Kjo përfaqëson një 
normë aprovimi prej rreth 81% të lëndëve. 
Janë shqyrtuar 510 kërkesa për ndarje, bashkim, përcaktim, legalizim dhe ri-rregullim të njësive 
kadastrale, prej tyre 454 kërkesa janë aprovuar, ndërsa 56 kërkesa kanë mbetur në procedurë, kjo 
paraqet një normë aprovimi prej rreth 89% të kërkesave të qytetarëve. 

Janë pranuar 55 kërkesa për lëshimin e historikut të pronësisë dhe historikut të njësive kadastrale 
nga persona fizikë dhe juridikë, prej tyre 48 kërkesa janë shqyrtuar dhe kanë marrë përgjigje 
zyrtare, ndërsa 7 kërkesa kanë mbetur në procedurë e që norma e kërkesave të përfunduara është 
rreth 87.3% e kërkesave të qytetarëve.  Mandej janë shqyrtuar 86 kërkesa për regjistrimin dhe 
çregjistrimin e hipotekave, të cilat janë aprovuar në tërësi; janë përpunuar 279 kërkesa për 
korrigjimin e të dhënave personale në regjistrin kadastral dhe në certifikatat e pronësisë; është 
pranuar 1 kërkesë për shënimin e urdhrit përmbarimor, e cila është në proces të shqyrtimit; janë 
shqyrtuar 4 kërkesa për shënimin e masës së përkohshme të sigurisë, të lëshuara nga Gjykata 
Themelore, dhe të gjitha janë aprovuar;  janë trajtuar 14 kërkesa për shënimin e barrës tatimore 
mbi njësitë kadastrale dhe për lirimin e barrës tatimore e që prej tyre 11 kërkesa janë aprovuar, 
ndërsa 3 kanë mbetur në procedurë; pastaj janë shqyrtuar 2576 kërkesa për lëshimin e certifikatave 
të pronësisë, kopjeve të planit kadastral, koordinatave të njësive kadastrale, vërtetimeve se pala 
nuk posedon paluajtshmëri, si dhe dokumenteve të tjera kadastrale, dhe nga këto 2531 kërkesa janë 
aprovuar, ndërsa 45 kërkesa janë anuluar për shkak të gabimeve teknike gjatë procesit ose 
mosplotësimit të obligimeve financiare nga pala, dhe kjo paraqet një normë realizimi prej 98.3% të 
realizmit të kërkesave të qytetarëve. 
Në Sektorin e Pronës, gjatë periudhës janar-qershor 2026, ka realizuar një varg punësh dhe 
aktivitetesh të cilat biejn në domenin e këtij sektori. 
-Drejtoria e Kulturës Rinisë dhe Sportit, te investimet kapitale ka përfunduar ndërtimi i Fushës së 
dytë të tenisit te Parku “Manchester AID Kosova” që është financim i Ministrisë së Kulturës 
Rinisë dhe Sportit-MKRS; është afër përfundimit projekti i Qendrës Multifunksionale si dhe po 
vazhdojnë punimet në ndërtimin e Pishinës Gjysmëolipmike; dhe rinovimi i Stadiumit “Zahir 
Pajaziti”, të tria këto projekte realizohen në bashkëfinancim me MKRS-në dhe kanë një vlerë të 
përbashkët rreth 7 milionë euro. 
Po ashtu gjatë kësaj periudhe kohore kemi bërë hapjen e procedurës për ndërtimin e Palestrës 
Multisportive në vlerë 3.5 milionë euro por që oferta ka ardhë mbi 4 milion euro dhe jemi duke 
shqyrtuar këtë çështje me MKRS-në për të mund të gjete mundësi për ta filluar së shpejti realizmin 
e këtij projekti.  Pastaj kemi bërë hapjen e procedurave për ndërtimin e dy fushave sportive një në 
fshatin Orllan dhe një në fshatin Buricë, për të cilat në raundin e parë u ofertua me një çmim mbi 
planifikimet që kemi bërë kurse pas përsëritjes së tenderit në raundin e dytë tani kemi ofertën me 
çmim ende më të lartë sesa në ofertën e parë, dhe kemi vendosë që edhe njëherë ta përsëritim në 
mënyrë që të provojmë edhe njëherë mos eventualisht ofertim me çmim afër atij të planifikuar        
Te Subvencionet, janë realizuar thirrjet publike për financimin e OJQ-ve, Klubeve e shoqatave 
sportive si dhe thirrjet individuale për aktivitetet kulturore, rinore dhe sportive. Nga thirrja për 
klube dhe shoqata sportive janë 23 përfitues, për aktivitete kulturore dhe rinore 22, dhe nga thirrjet 
individuale 17 përfitues. Shuma totale e subvencioneve e ndarë për këto kategori është rreth 
82,000.00€ për 62 përfituesit.   
Te sektori i kulturës, gjatë kësaj periudhe është bërë ngjyrosja e Galerisë së Arteve ku po 
zhvillohen një varg aktivitetesh të ndryshme kulturore me ekspozita dhe promovime të ndryshme 
dhe janë mbajtur disa aktivitete kulturore për data të ndryshme festive ; 
Gjithashtu gjatë këtij gjashtëmujori në Teatrin “Avdush Hasani” është realizuar një numër rekord 
prej 19 shfaqjesh, premiera, repriza dhe shfaqje për fëmijë. Është planifikuar të bëhet përzgjedhja e 
trupave dhe projekteve të reja teatrore në dhe është duke u punuar në këtë drejtim.  
Te Sporti, për shënimin e festave dhe ngjarjeve të rëndësishme janë organizuar turne në futboll të 
vogël, basketboll, shah, etj. 

Te Biblioteka, kemi shënimin e Ditës Ndërkombëtare të Librit, si dhe po ashtu është bërë 
planifikimi i pasurimit të mëtejmë të fondit të librave në Bibliotekën e Qytetit me tituj të rinj 
akademikë dhe letrarë. 
Në Arkivin e Qytetit është punuar në klasifikimin, sistemimin dhe digjitalizimin e lëndëve zyrtare, 
duke ofruar shërbime të shpejta për studentët, profesorët dhe hulumtuesit. 
-Drejtoria e Shërbimeve Publike Mbrojtjes dhe Shpëtimit, gjatë kësaj periudhe kohore janë 
ndërtuar rreth 3520m² trotuare, janë rinovuar 323m² trotuare, 107m parmakë të urave dhe 17 
kapakë metalikë. 
Në kuadër të mirëmbajtjes së rrugëve është bërë sanimi i gropave me asfalt në 60 raste, janë 
shtruar 200m² kubëza, 150m skajore dhe 104m mure mbrojtës;  
Është duke u hartuar projekti për rregullimin e shtratit të lumit në qytet, dhe tani më veç besoj e 
keni parë që është bërë shpallja ku kemi një projekt në shumë prej 4 milion euro që është 
planifikuar të investohet në rregullimin e shtratit të lumit Llap dhe po presim që të ecë projekti siç 
duhet dhe shpejt të përmbyllet si projekt. Pra rreth 3.4 milion euro janë nga Ministria e Mjedisit 
dhe Planifikimit Hapësinor kurse pjesën tjetër participojmë ne si Komunë.  
Janë ndërtuar rreth 25km të zgjerimit të rrjetit të ndriçim publik, janë ndërruar 107 trupa ndriçues 
është intervenuar në kuti shpërndarëse dhe janë instaluar 250m rrjet të ndriçimit publik. Sigurisht 
keni parë që javëve të fundit është intervenuar në vendosjen e disa senzorëve përmes të cilëve deri 
në ora 24;00 ndriçimi publik funksion nëpër fshatra kurse pas orës 24;00 fiket automatikisht  në 
mënyrë që të mos bëhen shpenzime enorme sepse jeni në dijeni që në vitin e kaluar kemi paguar 
diku rreth gjysmë milion euro vetëm për shpenzime të energjisë elektrike si pasoj e zgjerimit bukur 
të madh të rrjetit të ndriçimit publik që është bërë nga Komuna. 
Ka filluar infrastruktura e varrezave në qytet në fshatin Obranqë dhe është duke u reazlizuar ai 
projekt. Pastaj në kuadër të kolektorit Lot I dhe Lot III që përfshin fshatrat Lluzhan-Lupç dhe 
Gërdoc-Lluzhan, janë punuar rreth 1139.49m deri tani. Janë ndërtuar 146 metra mure mbrojtëse 
dhe atë te pjesa e Kërpimehut ku kanë pas telashe me rrjedhën ujit nga lumi i Pakashticës, pastaj 
janë shtruar 1431m² rrugë me kubëza. 
Ndoshta po më bie të përmendi shumë punë, aktivitete dhe projekte por kjo është dëshmi që ka 
shumë projekte të cilat disa janë kryer, disa janë në proces të realizmit dhe disa janë projekte disa 
vjeçare, mirëpo ne pa i përmend nuk mundemi sepse jemi duke raportuar për këtë gjë. 
Gjithashtu në kuadër të kësaj Drejtorie është bërë mirëmbajtja dimërore dhe verore e rrugëve sipas 
kërkesave; është bërë hapja dhe pastrimi i pusetave në 68 raste dhe ndërrimi i gypave në 18 raste; 
në kuadër të mirëmbajtjes së kamerave janë vendosur 3 kamera, janë instaluar 6 media konvertorë 
dhe janë montuar 3 televizorë me kabllo;  janë mbjellë 11 mijë lule të llojeve të ndryshme e që për 
herë të partë në qytet këtë vit janë të mira dhe më duhet ta pranoj; mandej janë ndërtuar 1 mijë e 
100 metra shtigje të biçikletave; është punuar në shenjëzimin horizontal dhe vertikal; pastaj në 
kuadër të shfrytëzimit të hapësirave publike janë shqyrtuar 48 kërkesa dhe janë refuzuar 3; janë 
pajisur me licenca 7 operatorë transportues (autobus, minibus, auto-taxi), si dhe gjatë kësaj kohe 
Shërbimi i zjarrfikësve ka intervenuar në 169 raste të ndryshme.  
-Drejtoria e Bujqësisë Pylltarisë dhe Zhvillimit Rural, janë duke vazhduar punimet në Parkun 
bujqësor në fshatin Sfeçël projekt ky në vlerë prej 1.4 milion euro. Po ashtu në bashkëpunim me 
Organizatën “Qatar Charity” por edhe nënshkrimi i Marrëveshje edhe me Ministrinë për fillimin e 
projektit për ujitje, jo sikur ai i fshatit Lupç, por është një sistem pak më i avancuar, mandej është 
ndërtuar kanali i ujitjes në fshatin Lupç të cilin nuk mund të mos e përmendim në gjatësi rreth 2.4 
km, i cili u pat bërë show mediatik për një kohë, mirëpo për të gjithë ata të cilët tash më e 
shfrytëzojnë atë projekt besoj që ka qenë i qëlluar dhe se atë projekt ekspertët e kanë bërë.  

Te Subvencionet, është në përfundim projekti i përkrahjes së fermerëve me fidanë të mjedrës dhe 
sistem të ujitjes. Nga ky projekt i kemi 16 përfitues, të cilët do të mbështeten me nga 1,250€ vlerë 
monetare në formën e pagesave direkte; është realizuar projekti i shpërndarjes së mëshqerrave ku 
këtë vit i kemi pasur 162 përfitues; është bërë përzgjedhja e 20 fermerëve përfitues të fidanëve të 
feferonëve, somborkave dhe sistemit të ujitjes, të cilët do të mbështeten me nga 1000 euro vlerë 
monetare në formën e pagesave direkte; 149 fermerë janë përfitues të projektit “Furnizimi dhe 
montimi i serrave të madhësive të ndryshme 50 m², 500 m², dhe 1000 m² projekt i cili është në 
fazën e realizimit; mandej kanë filluar procedurat e prokurimit për projektin “Mbështetja me 
mekanizëm bujqësor” dhe tani është lidhë kontrata, kanë përfituar 96 fermerë me mekanizëm 
bujqësor siç janë freza 180cm, motokultivator me frezë 12 HP dhe mbjellëse misri mekanike me 
plehërim.  Po ashtu në kuadër të projekteve të kësaj Drejtorie planifikohet mbështetja me pajisje 
edhe 17 fermerë nga sektori i shpeztarisë siç janë rimorkio për shpërndarjen e plehut organik 4 
tonësh për pula, inkubator për çeljen e zogjëve me kapacitet prej 1056 vezëve, e kështu me radhë. 
Projektet e realizuara në bashkëpunim me Ministrinë e Bujqësisë Pylltarisë dhe Zhvillimit Rural, 
janë subvencionimet që bëhen përmes Ministrisë.  
Po ashtu i kemi dërguar për shqyrtim dhe miratim në Ministri aplikimet e 89 fermerëve të cilët 
kanë aplikuar për pagesa direkte për qumësht/litër sipas kategorive të cilësisë. 
Te bashkëpunimi me Organizata tjera po ashtu ka sjellë një varg projektesh në fushën e bujqësisë, 
janë 28 gra përfituese të grantit deri në 300 euro, duke përfshirë dizajn kreativ, logo, materiale 
promocionale, vizitkartela, stikerë dhe shtypjen e materialeve për promovimin e produkteve, 
mandej EcoKosWomen në bashkëpunim me Komunën e Podujevës në kuadër të projektit 
“Fuqizimi i grave dhe komuniteteve që jetojnë në zonat rurale të Kosovës”, ka përkrahur 4 fermere 
me sistem të ujitjes pikë-pikë, folie të zezë dhe rezervuar të ujit. 
-Drejtoria e Inspeksionit, njësia e Shërbimeve Komunale gjatë kësaj periudhe kohore ka përgatitur 
188 procesverbale, 200 inspektime të përbashkëta, 60 ankesa/kërkesa të gjitha të shqyrtuara, 1 
largim të objektit të përkohshëm, 8 largime të pengesave në rrugë, mure, shtylla dhe tregje, 24 
raporte/informata, 15 gjoba mandatore, e që mund të them se këtu e kemi “suksesin me 15 gjoba 
mandatorë”. Pastaj Njësia e Mbrojtjes së Mjedisit, gjatë periudhës raportuese ka përgatitur 97 
procesverbale, 135 kontrolle inspektuese të rregullta, 13 gjoba mandatore, 15 ankesa-kërkesa, 13 
aktvendime, 28 informata, 2 raporte, 3 specifikacione për gjoba mandatore, 2 kërkesa për fillimin e 
procedurës përmbarimore dhe 3 kërkesa për zhvillimin e procedurës kundërvajtëse.  
Trafiku ose Komunikacioni, ka pas 62 inspektime me procesverbal, 48 ankesa verbale, 3 vendime 
për gjoba mandatore, 79 inspektime të përbashkëta, 10 inspektime me Policinë dhe 6 raporte 
mujore.  Pastaj kemi njësinë e ndërtimit, e cila ka realizuar 68 inspektime me procesverbal për 
objekte pa leje, 28 ankesa, 5 gjoba, 1 aksion me Policinë, 1 vendim për ndryshim të lejes mjedisore 
dhe 5 raste të pranimit të lejeve ndërtimore, e kështu me radhë.  
-Drejtoria Për Planifikim Dhe Zhvillim Ekonomik, kanë filluar punimet në projektin “Katalogu i 
pronave për dhënie në shfrytëzim dhe platforma elektronike - material promovues” vlera financiare 
7,900.00€; kanë filluar punimet në projektin “Strategjia e Zhvillimit Ekonomik Lokal 2026-2030” 
vlera financiare 6,995.00€; mandej në kuadër të Turizmit është zhvilluar, plotësuar dhe dorëzuar 
në Ministrinë e Zhvillimit Rajonal aplikimi për bashkëfinancim të projektit për rregullimin e 
parqeve dhe hapësirave rekreative për lokalitetet në Kërpimeh, Dumnicë dhe Bajçinë, kostoja 
totale e projektit 432,195.74€;  është bërë inicimi i procedurave të prokurimit për “Subvencione 
për Biznese dhe Ndërmarrje publike”. Ky projekt ofron 16 pako mbështetëse që mbulojnë 
pothuajse të gjitha veprimtaritë dhe sektorët ekonomikë, përfshirë rrobaqepësi, pastiçeri, 
automekanik, hekurpunues, shërbimet elektrike, sistemet e ngrohjes dhe gjëra tjera, vlera 

financiare e këtij projekti 201,500.00€; pastaj Sektori i Regjistrimit të Bizneseve ka 
realizuar/shqyrtuar gjithsej 436 lëndë si në vijim, dhe atë 187 regjistrime të reja të bizneseve, 84 
ndryshime në biznes, janë dhënë 130 informata të bizneseve, 18 certifikata të biznesit, dhe janë 
bërë 16 shuarje biznesi si dhe (1) vërtetim që nuk ka biznes; ky Sektor ka realizuar dhe shqyrtuar 
gjithsej 169 pagesa në vlerë 567.08€. 
Pra këto janë në pika të shkurtra disa prej punëve dhe aktiviteteve të cilat im kemi ndërmarrë gjatë 
kësaj periudhe kohore dhe me kënaqësinë më të madhe do të diskutojmë për çdo gjë që 
eventualisht mund t’ju interesoj për punët dhe aktivitetet që janë zhvilluar gjatë kësaj periudhe.  
Ju faleminderit për vëmendjen dhe për durimin.  
z.Abedin Zeka, theksoi, besoj se ky raport dëshmon qartë se Podujeva është drejt një zhvillimi të 
duhur dhe punët janë duke vazhduar dhe shpresoj që do të vazhdojmë me të njëjtin ritëm deri në 
gjysmën e dytë të këtij viti, prandaj në emër të Grupit të Lëvizjes Vetëvendosje, e përgëzojmë 
Kryetarin e Komunës dhe po ashtu gjithë Ekzekutivin e Komunës për punët të cilat i raportoi 
Kryetari për gjashtë mujorin e parë dhe ne si LVV në emër të Grupit e mbështesim këtë raport po 
ashtu kaq voluminoz edhe me të gjitha punët brenda tij që ishin po ashtu të shumta.  
z.Besim Latifi, theksoi, kështu është i nderuar Kryetar kur nuk raporton nga dy vite, tani raporton 
për krejt mandatin. Unë ne së pari po them mirë që fillove të raportosh sepse nuk ke raportuar fare 
për vitin 2025 duke i ikur një obligimi ligjor, dhe sigurisht se për këtë pikë të rendit të ditës 
konform Rregullores është dashur të na shpërndahet material për çka unë kam kërkuar edhe 
zyrtarisht me e-mail nga Kryesuesi i Kuvendit për arsyetimin pse nuk është shpërndarë material ku 
pastaj më është dërguar nkë e-mail pasues ku ju është përcjellë kërkesa ime dhe e Grupit të LDK-
së që ta kemi materialin. Besoj që është një praktikë e keqe për arsye se ti në atë material 
voluminoz që e bëre ai veç raport nuk ishte, por ishte informatë. Informatë për punë të cilat janë 
zhvilluar ndër vite, por jo në gjashtë mujorin janar-qershor 2026. Sikur të raportohej konform 
Ligjit do të na vinte raporti konkret për punë të cilat janë filluar në janar ose janë përfunduar gjatë 
kësaj periudhe kohore. Ajo çka ishte interesante ishte përgjithësimi tek kapitalet, do të thotë ne 
jemi duke diskutuar për një periudhë ashtu qysh po thotë raportim i Kryetarit lidhur me realizimin 
e projekteve në gjashtë mujorin e parë të vitit 2026, mirëpo unë pash projekte të cilat kanë filluar 
siç ishte shkolla ekonomike e cila ka filluar para dy vite e më shumë dhe të tjera për të mos i cekë 
me emra, prandaj e thash se raportimi ishte i përgjithësuar e që besoj se nuk është korrekte sepse 
më shumë është dashur të diskutojmë për punë të cilat janë bërë dhe për sfidat të cilat kanë qenë 
gjatë këtij gjashtë mujori sepse ne jemi në dijeni që kemi pasë edhe sfida.  
Ne ishim te objekti i Shërbimit të zjarrfikësve, po e them këtë sepse Kryetari i ceku intervenimet e 
këtij Shërbimi, por ne si Grup i asambleistëve të LDK-së ishim atje dhe diskutuam për kushtet të 
cilat i kanë, e që mund të them lirshëm se nuk i kanë kushtet e mira për punë, do të thotë se gjatë 
gjithë diskutimit ajo çka mua më gëzonte më së shumti ishte interesimi i tyre për të pasë mjete 
pune dhe mundësi pune për t’ju dalë në shërbim qytetarëve, në asnjë moment, pavarësisht 
vërejtjeve të cilat i patën për moszbatim të kontratave, moszbatim të ligjeve, në asnjë çast nuk ishte 
kryetemë në çështje personale të tyre, mirëpo kryetemë ishte mekanizimi i vjetër i aparaturave, e 
cekën që vie kamioni i cili ka qenë në Agjencinë për Menaxhimin e Emergjencave AME, e ka 
marrë Komuna e Pejës, e ka kthyer kamionin për shkak se nuk ka qenë funksional, i njëjti kamion 
vie në Komunën e Podujevës dhe përsëri nuk është funksional, do të thotë ne e dim edhe gjatë 
diskutimeve aty pamë që në këto objektet banesore në qoftë se kemi nevojë për intervenime të 
zjarrit e kemi problem sepse nuk kanë aparaturë, nuk kanë shkallë, nuk kanë mundësi të hyjnë dhe 
të intervenojnë në qoftë se mbetet dikush brenda. Në fakt e dimë që te objektet banesore e kanë për 
obligim t’i kenë shkallët emergjente, por asnjë objekt nuk i ka, pastaj e kemi çështjen e Sheshit të 

Qytetit dhe atë bash përballë binës aty ku po ka organizime e që në qoftë se kemi një intervenim 
tek ato banesa aty, nuk kanë mundësi të intervenojnë zjarrfikësit sepse nuk kanë të hyjnë, madje 
patëm rastin tjetër ku edhe ato mburojat (pengesat) në Shesh të cilat duhet të hapen në raste 
emergjente, as ato nuk kanë mundur të funksionojnë atë ditë kur ishte rasti i plagosjeve. Prandaj e 
them se kemi sfida për të cilat kemi nevojë të diskutojmë, kemi nevojë t’i planifikojmë me kohë 
dhe t’i realizojmë me kohë. Sigurisht se me një buxhet 34-35 milion euro,  sigurisht se nëpër gjepa 
nuk kemi mund t’i mbani, është dashur me u kryer disa punë të cilat kanë qenë të planifikuar, 
mirëpo unë nuk pashë nuk pashë një raport konkret dhe po besoj që me këtë logjikë ky raport të 
vyen edhe në janar 2027 dhe ruaje Kryetar sepse i njëjti të vie ngase këto punë rrjedhin edhe gjatë 
asaj kohe.  Pastaj unë besoj që është dashur, shembull, të diskutojmë edhe për çështjen e ndriçimit 
publik, ka mungesë të theksuar të ndriçimit publik dhe ka mungesë të theksuar të mirëmbajtjes, 
vazhdimisht kemi planifikime buxhetore, vazhdimisht kemi mirëmbajtje të ndriçimit publik por 
edhe po shohim që ka ankesa jashtëzakonisht të mëdha në ndriçim publik. Prandaj besoj që në këtë 
gjashtë mujor është dashtë të diskutohen edhe këto sfida, mirëpo edhe punë të cilat janë filluar ose 
janë përfunduar në këtë periudhë kohore. 
z.Ekrem Rrahmani, theksoi, edhe pse nuk e kemi pas materialin e Kryetarit, por unë pak a shumë 
e kam dëgjuar edhe më 30 qershor kur ka qenë debati me qytetarë por kamë hulumtuar paksa edhe 
nëpër procesverbale se çfarë është thënë, megjithëse këtu sot paksa e ndryshoj, por nganjëherë të 
mbushet mendja që qytetarët nuk na shikojnë dhe nuk e dina çka themi  mirëpo kur t’ju bësh pyetje 
atëherë e dinë sakt dhe të tregojnë me pikë e presje çfarë ke thënë, çfarë ke premtuar dhe në fund të 
tregojnë edhe çka nuk ke realizuar. Unë mbaj shënime dhe dokumente në mënyrë sepse kam qejf 
me fakte nëse vie puna te kundërpërgjigjet sepse nuk dëshiroj të kthehem pastaj shumë mbrapa.  
Raporti i fundit ka që në vitin 2024, është dashtë të raportohet edhe për vitin 2025 për çka kemi 
kërkuar por që nuk ka raportuar Kryetari sepse në atë kohë ishte i zënë me fushatë, mirëpo edhe 
kur raportohet duhet të ketë pasur planin se çka pas për të realizuar dhe deri ku ka mbërri me 
realizime. E dëgjova Kryetarin i cili këtu përmendi Certifikata, e-kioskën dhe tani ne a ta 
falënderojmë e-kiosken që kemi marrë Certifikatat aty apo ty Kryetar, përndryshe ai aparat aty i 
lëshon ato Certifikata, madje edhe nëse nuk shkon në e-kiosk atë Certifikatë mund ta marrim secili 
në E-Kosova. Pastaj për shërbime mjekësore a duhet të të lëvdojmë ty Kryetar apo mjekët.  
Ti Kryetar e din shumë mirë sepse e ke përmendur shumë shumën prej 250 milion euro investime, 
por tani duhet ta dim ne ku janë ato, tani shembull unë para tre-katër ditëve duke kaluar andej në 
rr.”Skënderbeu” pash një grua duke e mbyll një gropë e që unë nuk e kam si shprehi ashtu t’ia 
drejtoj ndokujt telefonin dhe t’i bëjë fotografi, mirëpo të shohësh një grua duke e mbyllë një gropë 
në rr.”Skënderbeu” e që mendoj se këtu tek ne gratë goxha heroina janë e që ndoshta do të ishte 
mirë t’jua lirojmë vendin atyre, pra ish dal e mbyllke gropën një grua në vitin 2026 kur e dim që në 
atë rrugë janë shpenzuar diku mbi 3 milion euro kurse tani pas dy-tre viteve gratë të dalin të 
mbyllin gropa në atë rrugë. Pastaj ne e dim që në muajt korrik dhe gusht zakonisht vijnë 
mërgimtarët, kurse po të dëgjoheni ju, mërgimtarët, mërgimtarët andej këndej dhe po i merrni votat 
e tyre, por jua keni bërë kaosë krejt, madje unë kam filluar tash së fundmi të mos dal me veturë 
fare ose po vi në qytet me biçikletë ose me trotinet sepse nuk ke qysh vjen në qytet si shkak i 
rrugëve që janë prishë në emër të rregullimit të tyre e që në fakt krejt janë bllokuar rrugët dhe është 
bërë kaos këtu.  Pastaj Kryetari e përmendi urën, unë isha në vizitë atje dhe pash që ajo urë ishte 
1.5 metra më lartë se rruga dhe nuk e di qysh kan me zbrite automjetet nga ajo urë për tu kyç në 
rrugë, andaj aty ose është dashtë ta bëni ndonjë rreth rrotullim atje lartë ose ndonjë mënyrë tjetër, 
madje janë rregullat ligjore sipas të cilave nuk mund ta lëshosh urën më poshtë se sa që është e 
lejuar, andaj e them se është dashtë të planifikohet ajo urë sepse nuk e di qysh do të mund të 

kryqen nga ajo urë në rrugë poshtë aty, pra ishte një urë sikurse që është një tek ne në fshat ku për 
çdo ditë bien veturat në gropa, madje disa më akuzojnë mua duke menduar se unë e kamë ndërtuar 
atë urë e cila është katastrofë, nuk e di qysh krenohesh me atë urë.  
Gjithashtu kemi rrugën që lidhet me rrugën magjistrale në drejtim të restorant “Ora”, ne e kemi 
votuar Hartën Zonale dhe e kam këtu me vete ku në shumë vende me fotografi tregohet që ajo 
rrugë duhet ta ketë një rreth rrotullim në mes, pastaj duhet të jetë me 4 korsi madje edhe me tekst, 
por ajo që është bërë aty është zgjeruar rreth 1 pëllëmbë, kurse ajo rrugë duhet të jetë siç e ceka me 
4 korsi sepse do të ndërtohet edhe Zona Industriale atje dhe nuk mjaftojnë vetëm 2 korsi, ndërsa 
ajo rrugë është vazhduar ashtu me dy korsi e që nuk e di kush e la ashtu me dy korsi, ose kush i 
hëngër dy korsi, prandaj kjo është shumë problematike dhe nuk mund të lëvdohesh me atë rrugë   
Po ashtu Kryetari përmendi edhe rrugën Lluga-Bellopojë dhe atë Siboc-Dumosh për të cilat 
kontrata njëherë është lidhur por nuk e di se deri ku ka shkuar me punime, por me sa kam 
informata unë dhe nga ajo që unë për çdo ditë i bie andej unë nuk kam parë që është punuar aty 
diçka dhe as nuk e di që është gati por Kryetari e kaloj diqysh ashtu si për ngut dhe duke i’u 
shmangur por nuk tregoj se kur do të përfundoj dhe deri ku ka shkuar punimet. 
Mandej kemi rr.”Xhemajl Mustafa” në të cilën te ura e Lumit Llap është prerë dhe nuk e di përse, 
madje më shumë më bëri përshtypje rasti kur një të diele kur është prerë dhe që kishte punime u 
afrova aty dhe ishte një fqinjë i imi duke punuar aty i cili më tha që të mos bëjë fotografi dhe nuk 
kesh duke fotografuar, mirëpo më shumë më bërë përshtypje që asfalti aty ishte 3 cm dhe nuk e di 
qysh po na mbante, mirëpo çështja tjetër është që përse po ndodh që po i harrojnë t’i fusin gypat 
me kohë apo kabllot me kohë, a nuk po ka projekte në fillim apo nuk po mbikëqyren projektet kur 
po janë duke u punuar dhe po ndodh t’i harrojnë t’i fusin gypat ose kabllot apo çka po ndodh me 
këto raste.  Prandaj nuk besoj që duhet të krenohemi me këto investime kapitale dhe këto punë që 
janë bërë, madje ka shumë projekte që po shkojnë pastaj dhe nuk po kryhen qysh duhet. Pastaj disa 
rrugë që i përmendi Kryetari nëpër fshatra ato më shumë janë disa rrugë private dhe disa rrugica të 
vogla që po asfaltohen në rastet kur po ndahen vëllezërit dhe ndokujt po i bie shtëpia në ara dhe po 
i’u asfaltohet rruga pastaj. Përndryshe disa rrugë që po asfaltohen po bëhen me 3 metra gjerësi 
andaj nuk e di a po shikojmë ne përpara me standarde apo po kthehemi mbrapa, bile ne apo 
shkojmë drejtë asaj që të blejmë vetura më të mira dhe më të gjera apo po mbetemi në të vjetra, e 
them këtë duke marrë shembull rrugën Siboc-Kaqybeg ku ka raste ku po duhet të ndalemi në rrugë 
gjatë vozitjes sepse nuk i zë dy vetura përnjëherë si shkak i rrugës së ngushtë që është 4 metra 
gjerësi, pra pse po bëhen 4 metra kur është dy korsi, të bëhen të paktën 5 metra gjerësi dhe të 
bëhen pak më të mira e jo të bëhen për interes të ndokujt, e jo të prishen kaq shpejt. 
Kjo ishte sa për fillim por sigurisht se do të ketë edhe replika e kundër replika.  
z.Valdet Restelica, theksoi, nga ajo që mbajtëm mend nga raportimi i Kryetarit se raporti në formë 
fizike nuk na është dërguar, por Kryetari e bëra një raport paksa të gjatë dhe për projekte të mëdha, 
madje në disa raste nuk e dija a po fol për Vjenë apo për Podujevë aq shumë që kish pas projekte e 
që realisht gjendja reale nuk është kjo që u paraqit mirëpo është mirë paska të merremi edhe me 
disa probleme më të vogla të cilat po i kanë njerëzit meqë ato të mëdhatë i paskeni kryer, pra kemi 
problemin me mbeturina, problemin me ujë, problem me rrugë, problemin me rrugët i nderuar 
Kryetar sepse unë nuk e di që ndonjëherë rrugët kanë qenë ndonjëherë më keq, madje nganjëherë 
kur po dal me biçikletë për besë po më duhet të hyjë “Sllallom” sepse po është rrezik në gjitha 
anët, do të thotë rrugët janë të tmerrshme.  Edhe ndriçimi publik gjithashtu ka ngecje.  
Gjithashtu edhe një premtim i nderuari Kryetar ke pas të cilin e kam lexuar te Instituti GAP për 
sistemin e mjekësisë sipas të cilit udhëzohen pacientët online, mirëpo tani nuk e mbajta në mend 

që e përmende këtë çështje e cila mendoj se është mjaftë rëndësishme, dhe për vitin 2026 do të 
ishte shumë praktike, andaj do të doja ta di a është bërë diçka në atë drejtim. 
z.Enis Dervisholli, theksoi, nuk pata qarën pa e marrë fjalën i nderuar Kryetar sepse të dëgjova se 
me çfarë lehtësie fole për subvencionet e OJQ-ve ku e ceke se i ke dhënë 7,000.00€ e që edhe në 
vendim që këtu e kam me vete ceket shuma 7,000.00€, kurse në debatin publik me qytetarë që e ke 
pasë por edhe sot e the që i ke dhënë 20,000.00€, ndërsa në të vërtetë janë 7,000.00€, prej tyre 
5,000.00€ për Handikos, 1,000.00€ për Autizëm dhe 1,000.00€ për OJQ-në OFAP. 
Ju lus i nderuar Kryetar mos me luajtur me këto kategori sepse është për të zgjuar ne dhe të 
punojmë ditë e natë për ato familje dhe për ata fëmijë, kurse të thuhet e pavërteta se i’u ke dhënë 
20,000.00€ e që në fakt i ke dhënë 7000€, tu kisha lutur edhe njëherë për së fundi herë të m 
vazhdoni ashtu sepse kjo është tema më e ndjeshme Kryetar, të vihet Handikos në 5,000.00€ e 
pastaj për 31 fëmijë me autizëm i ke dhënë 1,000.00€ Kryetar ku të jetë në rregull kjo çështje, kur 
e dim që i jep 80,000.00€ e 100,000.00€ për gjëra tjera, kurse 1,000.00€ për fëmijët me autizëm, 
kurse e thua që i ke dhënë 20,000.00€ ndërsa këtu shkruan vetëm 7,000.00€ për këto OJQ 
(prezantoj një dokument për të cilin thotë se janë 7,000.00€ për këto OJQ në vitin 2026).  
Pra janë 7,000.00€, nuk janë 20,000.00€ e që në diskutim me qytetarë e kam dëgjuar Kryetarin 
duke thënë se i kemi dhënë 20,000.00€, andaj kërkoj sqarim prej teje Kryetari dhe prej drejtoreshës 
së Shëndetësisë. Të jeni pak më real sepse nuk po e përbijnë më këtë qytetarët.  
z.Shpejtim Bulliqi, Kryetar i Komunës, theksoi, asamblisti parafolës nuk po mund të del nga kjo 
temë dhe vazhdimisht po e përmend edhe përkundër faktit që i’a kam sqaruar disa herë në 
mbledhjet paraprake, por sa po kuptoj unë ti po kërkon sërish sqarim dhe tash do t’jua jap, 
përndryshe i nderuar asambleist ti edhe 10 vite nëse je asambleistë nuk do të mund ta mundësh 
kolegun tuaj Ekrem Rrahmanin.   
z.Enis Dervisholli, theksoi, nuk kam ardhur këtu për ta mund Ekrem Rrahmanin por kam ardhur 
për t’ju treguar qytetarëve në çfarë gjendje jeni duke punuar dhe qysh jeni duke punuar, pra kam 
ardhur t’jua tregoj realitetin ty dhe për këto gjëra herë do kur ke me dhënë përgjegjësi diku.  
z.Shpejtim Bulliqi, Kryetar i Komunës, theksoi, dua të jap disa sqarime dhe po filloj nga 
parafolësi zotëri Latifi, unë jam gëzuar shumë kur kemi qenë përfitues të atij automjetin zjarrfikës 
që ka qenë me shkallë. Nuk e di vërtetë a ka qenë në Pejë apo jo sepse nuk i kam ato informata por 
e di që na e ka dhuruar Agjencia e Menaxhimit të Emergjencave për Njësinë e zjarrfikësve të 
Komunës së Podujevës. Unë jam dëshmitar i pranimit të atij automjeti dhe ka qenë në gjendje të 
rregullt dhe ka funksionuar ai automjet, nuk e di çka ka ndodh më tutje, mund të ketë pas defekte 
por sigurisht se ato mënjanohen, madje në pranim dorëzim ka qenë edhe Ministri z.Xhelal Sveçla, 
andaj e potencova se jam gëzuar shumë kur na është dhuruar ai automjet sepse nuk kemi pas një të 
tillë me shkallë.  Makineritë tjera të këtij Shërbimi janë ato të vjetrat që kanë qenë dhe nuk janë të 
kënaqshme, nga viti i kaluar janë furnizuar me pajisje të ndryshme dhe veshmbathje dhe e di që me 
dy-tri produkte kemi pasa disa probleme sa i përket furnizimit, mirëpo se a duhet investohet edhe 
më shumë në Shërbimin e zjarrfikësve normalisht që duhet sepse nuk janë në gjendje të mirë dhe 
problemin më të madh e kemi me numrin e vogël të zjarrfikësve sepse janë vetëm 16 zjarrfikës dhe 
staf në atë Shërbim, e që sa për informimin e juaj Skenderaj i ka 43 zjarrfikës, pranoj në Prishtinë e 
pastaj dërgoj atje më afër shtëpive të tyre, kështu që me dhjetëra herë kemi dërguar shkresa e 
kërkesa prej nivelit të Ministrit të Ministrisë së Punëve të Brendshëm e me rend tek të gjithë për të 
bërë zgjidhje sepse siç e ceka jemi keqe me numër të zjarrfikësve. 
Sa i përket ndriçimit publik, duhet ta kemi parasysh që janë drita / poqa, madje në nëpër shtëpia i 
kemi dhe na duhet t’i ndërrojmë. Rrejti që tani e kemi bërë shpërndarjen rezulton që është zgjeruar 
shumë, pastaj ne kemi një kontratë me Ndërmarrje “Eko-Llapi” për të mund t’i reduktojmë 

shpenzimet dhe kjo Ndërmarrje po bëjnë përpjekje për t’i rregulluar këto probleme mirëpo ajo për 
momentin mund të jetë e ndezur por në moment mundet të ndalet sepse dritë është dhe shpenzohet, 
mirëpo tani jo të gjitha ndoshta në kohë reale mund të ndërrohen por është shumë e rëndësishme që 
është duke u punuar në këtë drejtim, madje siç e ceka sipas informatave që kam janë rreth 100 
poqa që janë ndërruar, mirëpo unë po vërej që në rrugën Lluzhan-Batllavë një numër jo i vogël i 
tyre nuk janë duke u ndezur e që kamë kërkuar t’i ndërrojnë.  Është mirë edhe ju asambleistët që 
kudo që i vëreni probleme të tilla t’i lajmëroni në Drejtorinë përkatëse se fundja të gjithë jemi në 
shërbim të qytetarëve, kjo sepse mund të ndodh që në ato segmenti që i cekët ne nuk shkojmë, nuk 
i vërejmë dhe nuk kemi informatat andaj është mirë t’i lajmëroni edhe ju ato probleme në mënyrë 
që të mënjanohen ato probleme. 
Sa i përket hapjes së pengesave në Sheshin e Qytetit, është e vërtetë që atë ditë kur ka ndodh rasti 
tash më i njohur për të gjithë, ka pasë probleme në këtë aspekt sepse sot pengesa nuk janë provuar 
qe një kohë dhe duke pasë parasysh atë fakt unë kamë urdhëruar që Drejtoria e Shërbimeve 
Publike Mbrojtjes dhe Shpëtimit të merret me atë problematikë, të vendoset aty afër një kuti, unë e 
di që ato pengesa hapen me çelës dhe çelësat i ka Policia si dhe janë këtu në Komunë (në 
hyrje/portë), mirëpo në atë rast ndoshta nuk ka premtuar koha të vijnë këtu në Komunën për t’i 
marrë çelësat e hapjes së atyre pengesave sepse janë momente që ndodhin spontanisht / pa 
planifikim, prandaj jemi marrë vesh që të vendoset nga një kuti të sigurta në dy pjesët e Sheshit ku 
janë pengesat, me një kod, ai kod t’i jepet Policisë, Zjarrfikësve, shërbimeve shëndetësore, 
shërbimeve publike, pra çelësat do të qëndrojnë aty në atë kuti dhe kujtdo që i nevojitet për të 
hapur ato pengesa, kodin e ka dhe mund ta merr çelësin për të hapur pengesat dhe mundësuar hyrje 
daljen në Shesh, pra jepet kodi, hapet kutia, merret çelësi dhe i hap ato pengesa.  Do të thotë rasti 
që ndodhi në Shesh e shpërfaqi nevojën për të ndërhyrë dhe për të bërë zgjidhje në këtë 
problematikë që është paraqitur. 
Rruga “Xhemajl Mustafa”, i nderuar zotëri Rrahmani, Parku solar që po ndërtohet në fshatin 
Llapashticë në afërsi të Restorantit “Artela”, ne i kemi futë gypat dhe pjesa dërmuese në 
rr.“Skënderbeu” është me gypa, kurse në këtë sektor ka mbete pa gypa dhe u paraqit nevoja për të 
prishur dhe kjo është Kompani Private që është duke punuar dhe është e detyruar ta kthej në 
gjendjen e mëparshme atë trotuar, mirëpo tani nëse ne nuk do t’ia jepnim pëlqimin nuk do të mund 
ta realizonte dhe funksionalizoj komplet investimin në Parkun Solar, ndërsa se a janë bërë mirë 
këto planifikime ju e dini që këta persona qe 20 vite këtu janë, të njëjtit, nuk po mund të 
rekrutojmë të tjerë sepse vetëm një fakt jua them që ka rreth 12 herë që shpallim konkurs për 
inxhinier të ndërtimit por nuk konkurron askush, ose vie 1 ose disa javë dhe pastaj ecë, kjo ndoshta 
për arsye se at diplomë të inxhinierit të ndërtimit ku do që e lë nëpër kompani të ndryshme paguhet 
1500 euro, kurse këtu në Komunë paguhet rreth 650€, por unë nuk jam ai që i rregulloj pagat e 
shërbyesve civil dhe jemi këtu ku jemi. 
Po ashtu kemi çështjen e ngritur nga asamblisti i respektuar zotëri Dervisholli të cilit nuk po di si 
t’ia heq atë merak që po e shfaq vazhdimisht, të kam thënë dhe po jua përsërisë, nuk kam ndarë 
mjete buxhetore në shumë të madhe për arsye se nga 1 shtatori do t’i kemi mësuesit tanë të cilët do 
të paguhen me pagë sikurse të gjithë të tjerët, dhe ata do t’i kryejnë shërbimet për ata fëmijë, kjo 
është arsyeja pse nuk kam ndarë buxhet më shumë tani, mirëpo më parë kam ndarë edhe shuma 
9,000.00€ edhe 7,000.00€ dhe mund t’i shikoni statistikat e më hershme, mirëpo qytetarët shumë 
pak i kanë prekë ato mjete që i kemi ndarë ne sepse pothuajse sërish e kanë pasë të njëjtën 
ngarkesë dhe shumë pak është vërejtur ndihma jonë te qytetari në aspektin e përmirësimit dhe 
lehtësimi, sa do që kemi ndarë mjete buxhetore, ndaj kjo është arsyeja pse ne kemi vendosë ta 

kalojmë këtë në institucion duke punësuar zyrtar përkatës për të kryer ato punë dhe ato shërbime. 
Nuk di çfarë të them tjetër rreth kësaj çështje i nderuar.  
z.Enis Dervisholli, theksoi, i nderuar Kryetar ata fëmijë nuk kanë nevojë vetëm për mësues por 
kanë nevojë edhe për mjete tjera financiare, të subvencionohen familjet e tyre sepse kanë harxhime 
të shumta sa i përket kujdesjes për fëmijët e tyre. Pra nuk është puna që i ke dhënë 1,000.00€ 
shembull, por në të kaluarën ata janë ndihmuar edhe në forma tjera siç ka qenë subvencioni për 
barna në shumë 100 euro, unë në lagje kam person që është ndihmuar edhe në këtë formë por që 
tani prej që keni ardh ju edhe atë ndihmë prej 100 euro jua keni ndalë. 
z.Shpejtim Bulliqi, Kryetar i Komunës, duke i’u përgjigjur parafolësit, theksoi, unë për çdo 
muaj jam duke ndarë mjete për subvencionimin e personave në nevojë, me gjendje jo të mirë 
shëndetësore dhe për mbulimin e shpenzimeve të barnave, dhe atë në shuma të ndryshme varësisht 
nevojave, 100 euro, 150 euro, 200 euro, pra për çdo muaj nxjerrë vendime të subvencionimit të 
këtyre kategorive dhe ati personi që e ceke urdhëroni sjelleni në Komunë dhe do ta ndihmojmë dhe 
nuk do ta lëm keç, nuk e di kush mund të jetë ai person, por do t’i ndihmojmë sepse ne jemi këtu 
për t’i ndihmuar qytetarët, madje edhe një fakt po jua them dhe ta keni parasysh këtë që as nuk 
shikojmë ngjyrime politike as aspekte tjera, por po mundohemi të jemi të qëlluar, jo ndoshta 
gjithherë i’a qëllojmë, por po mundohemi t’i ndihmojmë të gjithë ata persona dhe familje që 
vërtetë kanë nevojë.   
z.Enis Dervisholli, sërish nga vendi, theksoi, ata persona dhe ato familje kanë nevojë të 
ndihmohen Kryetar, këtë e them sepse unë e di çka është të kesh një fëmijë me autizëm, andaj kanë 
nevojë për ndihmë me mjete buxhetore.  
z.Shpejtim Bulliqi, Kryetar i Komunës, sërish duke i’u përgjigjur parafolësit, theksoi, i nderuar, 
nesër e kam takimin me drejtoreshën dhe përfaqësues të Shoqatës “Autizmi” dhe ju ftoj tani të vish 
edhe ti në atë takim në Zyrën time, pas pak ju tregoj për orarin e takimit, pra eja dhe e diskutojmë 
këtë çështje dhe mbi të gjitha do ta shohësh çka do të diskutohet në atë takim për këto gjëra, kjo 
më shumë për ta heqë atë merak që kie sepse ndryshe nuk po di çka të të bëjë ty sepse nuk mund të 
lë kështu me këtë ves aq të madh. Përndryshe nuk mundesh t’i duash ti më shumë se unë ata 
persona, as të kujdesesh më shumë sepse unë jam më shumë se ti për përkujdesjen e atyre 
personave, por gjithsesi mirë që po na e rikujton dhe ju falënderoj për këtë, madje po e 
konsiderojmë krejt si mëritë tuajën këtë çështje, sepse Ekrem Rrahmani i ka marrë të gjitha meritat 
tjerat, e këtë mere ti i nderuar Dervisholli si iniciativë, unë po kryej shërbim për ty kurse ti mere 
iniciativën që ti e ke bërë këtë punë.   
z.Enis Dervisholli, theksoi, i nderuari Kryetar, unë nuk po dua të marrë merita në këtë çështje, por 
po dua që të ndihmohen ata persona dhe ato familje sepse kanë nevoja të shumta për ndihmë, andaj 
të subvencionohen me mjete buxhetore dhe atë janë 100 mënyra që të ndihmohen sepse unë e kam 
cekë edhe në mbledhjen e kaluar që minimum 500 euro kanë harxhime mujore ato familje, i 
dërgojnë te Lokopedi, te Psikologu, kanë barna, kanë harxhime të ndryshme ku një prej tyre ka 
qenë deri tani shuma prej 168 euro që kanë paguar në shkollën “Dr. Ibrahim Rugova” ku ka qenë 
një klasë 4x3 në të cilën dy fëmijë janë trajtuar përnjëherë në të njëjtën klasë e që me automatizëm 
nuk i plotëson kriteret i nderuari Kryetar, pra dy fëmijë me autizëm të trajtohen në të njëjtën klasë 
dhe në të njëjtën kohë, kjo sëmundje është e rëndë Kryetar, madje ne pamë një futbollistë tani në 
kampionatin botërorë të cilit i doli djali me autizëm dhe sa ishte rast i prekshëm dhe i dhimbshëm 
në gjithë botën, kurse tek ne janë 31 fëmijë me autizëm dhe nuk jemi në, gjendje t’i trajtojmë qysh 
duhet, andaj edhe njëherë të lus tu Kryetar por edhe ty Drejtoresh e Shëndetësisë dhe Mirëqenie 
Sociale t’i trajtoni këta fëmijë dhe familjet e tyre, t’i ndihmoni dhe të merreni me ta. Unë nuk po 
them që nuk po investohet në këtë çështje. 

z.Shpejtim Bulliqi, Kryetar i Komunës, më trego ti çka të bëjmë dhe e shqyrtojmë, përndryshe 
për atë gjë ne po i punësojmë stafin mësimor për trajtimin e kësaj kategoria, përndryshe unë do të 
merrem seriozisht me këtë çështje si dhe do të të konsultoj ty personalisht që të më japësh ide se 
çfarë të bëjë në këtë aspekt, madje kam gatishmëri të ju ftoj si këshilltarë afër meje kur kam takime 
të tilla të kësaj natyre, nuk e kam problem fare këtë.   
z.Enis Dervisholli, theksoi, i nderuar Kryetar ju falënderoj për këtë që e potencove. Për këtë 
kategori unë jam i gatshëm ditë e natë çfarëdo që iniciohet nga ju ose Komuna të jap kontributin 
tim, madje edhe t’i mbështes personalisht këtë kategori  
z.Shpejtim Bulliqi, Kryetar i Komunës, vazhdoi, krejt qëllimi është t’ju qetësoj juve dhe atë 
kategori se nuk do t’i lëm anash, jemi duke i trajtuar dhe do të vazhdojmë t’i trajtojmë sepse këto 
mjete buxhetore nuk janë të Kryetarit por janë para të qytetarëve dhe ne po i drejtojmë për interes 
të qytetarëve, prandaj në rregull jemi. 
nuk e di a harrova ndonjë gjë rreth raportimit, por t’ju them të drejtën kam pritur shumë më shumë 
vërejtje nga ana juaj ngase unë duke lexuar materialin e raportimit vërejta disa lëshime. 
z.Besim Latifi, theksoi, çështjen e çelësit të pengesave në Shesh unë nuk e kam ditur por atë e 
mësova në takimin që kishim me Shërbimin e zjarrfikësve që të gjitha organet e sigurisë, 
shëndetësisë/emergjenca, Policia, zjarrfikësit, por edhe institucionet tjera lokale përkatëse për të 
cilat paraqitet nevoja për intervenime duhet ta kenë atë çelës dhe kjo është rregull e çështjeve të 
emergjencave. 
Te çështja e kamionëve dhe pajisjet e Shërbimit të zjarrfikësve, unë jam i gatshëm të vije, dhe 
madje ishte edhe kërkesë e tyre, që të shkojmë t’i vizitojmë dhe të shikojmë në çfarë gjendje janë. 
Nuk po e ngrisim këtë çështje dhe nuk po e drejtojmë gishtin në kuptim të lënies së fajit dikujt, por 
jemi që të drejtojmë gishtin në kuptimin e marrjes së përgjegjësive dhe rregullimit të një Shërbimi 
jetik sepse nuk ka lojë me këto shërbime, do të thotë nëse gjendja nuk është e mirë duhet të 
intervenohet sepse nëse nesër në ndonjë rast emergjent nuk e di pastaj se çka do të themi ne, secili 
prej neve, madje në ndonjë banesë ku eventualisht mund të ketë zjarre mund të jetë ndonjë familjar 
i ndokujt prej neve dhe ka telashe e probleme për të dalë nga aty, pastaj ishte një veçori tjetër kur 
në një aksident trafiku nuk ka mundësi të bëhet prerja e veturës në rastet e intervenimit të 
zjarrfikësve për arsye se pajisjet janë amortizuar, mandej ka vërejtje serioze te mirëmbajtja sepse 
ato elemente nuk ka kohë të priten deri sa të mirëmbahen. 
Po ashtu ishte edhe një çështje e cila u ngritë në atë takim e që ishte shqetësim ishte koordinimi i 
brendshëm brenda Brigadës së Zjarrfikësve, mendoj se komandanti apo përgjegjësi aty duhet të 
jetë person i cili udhëheqë institucionin duhet të jetë shumë kooperativ dhe bashkëpunues me 
stafin aty dhe të kryhen punët qysh duhet. Pastaj kishte ankesa edhe për çështjen e rrezikshmërisë e 
që çështja e shtesave gjatë periudhës verore kur po ka zjarre dhe intervenime janë 3 apo 
maksimum 4 zjarrfikës në një intervenim, dhe tani problemi është se a mund ta rritim numrin e 
zjarrfikësve e që sipas Ligjit për 1500 banorë duhet të jetë 1 zjarrfikës por që realisht numri del i 
lartë, por si do që të jetë do të ishte mirë të rritet numri sa do që mundet sepse në rastet kur mund 
të ketë 2 ose më shumë intervenime në të njëjtën kohë, shembull diku në një pyll dhe diku në 
ndonjë rast tjetër, atëherë kush të shkoj të intervenoj atje, prandaj në kuadër të kësaj unë jam që të 
gjenden mundësitë cilat janë ato, qoftë në bashkëpunim edhe me AME-në dhe të shikohet dhe 
analizohet kjo çështje se sa mund të rriten numri i zjarrfikësve, pastaj rritja e pajisjeve dhe të bëhen 
planifikimet e nevojshme meqë tani jemi në një fazë të planifikimeve për vitin 2027 dhe mandej të 
shkohet gradualisht vit pas viti duke e rregulluar këtë çështje për arsye se nuk mundemi që 

përnjëherë ta rregullojmë këtë, mirëpo vit pas viti ta ndërmarrim veprime në funksion të rregullimit 
të kësaj problematike. 
Çështja e ndriçimit publik është mirë të mos riaktivizohet shumë kjo çështje sepse për atë edhe fola 
në fillim për dy elemente, shtrirjen e ndriçimit publik dhe mirëmbajtjen e ndriçimit publik, pra janë 
dy elemente, ndërsa neve i nderuar Kryetar po na ndodh edhe në Sheshin e Qytetit, madje unë kam 
reaguar edhe në rrjete sociale që nga 1 javë e 2 javë e 1 muaj 2 muaj nuk është intervenuar. Mandej 
te rrugët, tani po sa më dërguan një fotografi të rrugës “Bahri Fazliu” ku me cunga / drunj janë 
mbyllë rrugët ose gropat në këtë rrugë e që po të shohë ndokush ‘gaz i botës bëhemi” madje marre 
më erdhi ta postoj at foto (e tregon fotografinë), rrugë kjo e cila është sanuar në paraverë të këtij 
viti ku janë mbyllë gropat dhe pasi që janë mbyllë gropat dhe është rregulluar tani ka filluar me 
hapjen e kanalizimit, do të thotë kjo po tregon për një mungesë të planifikimit të duhur dhe 
investimet pastaj po shkojnë në dëm sepse paratë janë shpenzuar aty për sanimin e atyre gropave. 
z.Shpejtim Bulliqi, Kryetar i Komunës, theksoi, ato gropa por edhe gropat tjera nëpër rrugë tjera 
nuk kemi pas rrugë tjetër pa i mbyllur, ose në atë kohë ose më vonë. Po ashtu edhe atë kanalizim 
në atë pjesë të qytetit herët apo vonë është dashtë të intervenohet të bëhet shtrirja e re sepse nevojat 
kanë qenë dhe janë ende shumë të mëdha, mirëpo për këto çështje sigurisht se do t’ju sqaroj më 
shumë drejtori i Drejtorisë së Shërbimeve Publike Mbrojtjes dhe Shpëtimit z.Bahri Selimi sepse 
është në fushveprimtarinë e kësaj Drejtorie. 
z.Ekrem Rrahmani, theksoi, Kryetari e tha se ka pritë më shumë vërejtje rreth këtij raportimi, 
mirëpo sot në vazhdim kemi edhe Raportin financiar për gjashtëmujorin e parë të vitit dhe pak a 
shumë ndërlidhen mes vete shumë tema dhe për të mos i përsëritur disa prej tyre i kemi lënë për 
pikën e rendit të ditës te Raporti financiar, pra për të mos i përsëritur, edhe pse thuajse  gjysmën e 
përgjigjeve nuk i morëm në këtë raportim. 
Sa i përket çështjes së zjarrfikësve, zakonisht unë i përcjellë shpalljet e tenderëve dhe kam parë një 
shumë rreth 55,000.00€ për një tender për pajisje dhe mjete pune për Shërbimin e zjarrfikësve, 
mirëpo këtu po ka keqpërdorime në shumë gjëra, shembull kam parë një aparat saldimi në shumë 
1,180.00€ por unë tre të tillë i kam në shtëpi e që kushtojnë 120€ deri në 140€, kurse për një të tillë 
janë planifikuar 1,180.00€, mandej kam parë edhe gërshërë hidraulike të nevojshme për 
intervenime në aksidentet e trafikut që bëhen, prandaj të paktën në këto gjëra nuk është dashtë të 
bëhen tolerime sepse ato duhet të jenë shumë origjinal ato gërshërë sepse aty hyjnë në punë në 
rastet kur ndokush shembull mbetet brenda veturës së aksidentuar në mënyrë që zjarrfikësi të bëjë 
intervenim sa më të shpejtë dhe të mos ketë probleme me gërshërë, aq më tepër që në ato raste 
paksa njerëzit kanë frikë, po të ndodh që edhe të bllokohen gërshërët nuk mund ta shpëtosh 
njeriun, prandaj dua të them se në disa gjëra duhet të ketë zero zero tolerancë. 
Nëse Skënderaj me aq pak territor në krahasim me Komunën e Podujevës e cila eshtre më e 
madhja me territor në Kosovë, mirë në këtë vit deri tani nuk ka qenë vera e shumë e nxehtë dhe 
nuk ka pasë shumë intervenime, mendoj se duhet t’ia bëjmë diqysh me unanimitet dhe të 
intervenojmë qoftë edhe me ndonjë votim për ta rritur numrin e stafit të zjarrfikësve.  
Po ashtu unë më parë i kam përmend ngritjen e dy nënstacioneve të zjarrfikësve në fshatrat 
Lluzhan dhe Kërpimeh, e që paksa ka pasë të qeshura në atë kohë, andaj tani edhe njëherë e ngriti 
këtë çështje që të formohen ato dy nënstacione sepse nuk do të kushtonte asgjë që përmes 
pompave të hidrantit, në mënyrë që nëse eventualisht është një zjarre në fshatin Lupç mund të 
mbushet në fshatin Lluzhan me një pompë përmes një stacioni të pompës që mbushet prej lumit 
Llap në mënyrë që të mos vie në Podujevë për t’u mbushur dhe për t’u kthyer sërish atje për fikjen 
e zjarrit por do t’i mbushte në Lluzhan dhe intervenon në Lupç, ose në rastet e zjarreve në fshatin 

Pollatë më mirë të mbushet uji në fshatin Kërpimeh se sa të vije në Podujevës dhe të shkoj sërish 
në Pollatë, prandaj këto gjëra dhe këto kushte mund t’jua bëjmë ne si Komunë dhe si Kuvend.  
z.Shpejtim Bulliqi, Kryetar i Komunës, të nderuar asamblistë, zjarrfikësit kanë pompa, madje 
edhe automjetet e tyre kanë pompa thithëse që munden në çdo vend dhe në çdo lokacion të 
mbushen, nuk ka nevojë të vijnë prej Lupçit sepse vetëm shkojnë te ura e këtij fshati dhe mbushen 
ujë në lumin Llap sepse e ka pompën thithëse me të mbushet ai automjet, plus i kanë pompat e 
veçanta. Se a janë në nivelin më të lartë të teknologjisë, nuk janë dhe këtë e dim të gjithë sepse e 
dim edhe çfarë automjetesh janë ato ngase të gjitha janë dhuratë që i kemi marrë me vite të tëra. 
Çështja tjetër, unë jam shumë i interesuar dhe këtu është edhe drejtoresha e Drejtorisë së Buxhetit 
dhe Financave, që tani meqë jemi në fazën e përgatitjes së buxhetit, t’i parashohim të paktën edhe 
5 zjarrfikës sepse ne duhet ta sigurojmë vetëm buxhetin kurse ata MPB - AME i përzgjedhin, pra 
vetëm ndarja e buxhetit varet nga ne dhe ata pastaj i’u ecin procedurave të rekrutimit dhe i 
rekrutojnë, prandaj ne po mundohemi të gjejmë formën dhe mundësinë që të paktën ta rritim 
numrin për të paktën edhe 5 zjarrfikës.  Pastaj është bërë përpjekje maksimale për ta bërë Shoqatën 
e zjarrfikësve vullnetarë dhe ka tri vite që merremi me këtë punë, por mezi i kemi bërë 2 persona 
mirëpo edhe ata dy duhet të kryejnë një trajnim sepse pa të nuk guxojnë të dalin në terren sepse në 
rast të ndonjë rrezikimi eventual të tyre pastaj ne jemi përgjegjës, mirëpo nuk është duke u 
organizuar ai trajnim qe sa vite. Të jeni të bindur se duke u nisë prej atij komandantit ose 
përgjegjësit të Shërbimit të zjarrëfikjes që e kemi e deri tek këto çështje për çka po diskutojmë, me 
siguroi 50 herë i kam diskutuar dhe kamë kërkuar, qoftë me shkrim qoftë gojarisht, në takime të 
ndryshme dhe në formate të ndryshme që kam pasë, por nuk kemi zgjidhje, çdo herë na thonë po 
po, mirëpo veprime nuk ka.  
Sa i përket pajisjeve, ne kemi shpall një tender dhe ato specifika ata persona i kanë bërë dhe i kanë 
kërkuar ato pajisje, jo ne sepse ne nuk e dim çka ju duhet atyre, as unë as drejtori i Drejtorisë, pra 
ato specifika janë të përgatitura prej tyre (Shërbimit të zjarrfikësve) dhe tani a janë të mira apo jo 
ata japin përgjegjësi sepse vetë ata i kanë kërkuar asi soji, përndryshe po të isha unë i atij 
profesioni do t’i hartoja unë, por nuk i bëjmë ne. Ndërsa sa i përket çmimeve, është çështje e tregut 
dhe unë nuk i di ato gjëra, ai ka qenë tender publik dhe kush dhe qysh kanë hyrë operatorë për ato 
pajisje unë as nuk e di se kush është ai furnizues, por e di që kanë pasë disa probleme me ato 
pajisje, me pjesë të tyre, me disa kombinime e të ngjashme sepse jam informuar, dhe po ashtu e di 
nuk janë paguar ende, por për detaje tjera ju informon drejtori i DSHPMSH z.Bahri Selimi. 
z.Bahri Selimi, U.D. drejtor i Drejtorisë së Shërbimeve Publike Mbrojtjes dhe Shpëtimit-
DSHPMSH, theksoi, për problemin e zjarrfikësve nuk është hera e parë që po diskutohet në këtë 
Kuvend sepse kemi diskutuar disa herë dhe tash mirë që para disa ditëve e di që e keni pasur një 
vizitë atje dhe i keni parë disa gjëra që po zhvillohen në atë Njësi, mirëpo kjo nuk nënkupton që 
vetëm që tre ditë janë ato probleme, por ato probleme janë të mëhershme.  
Tani do t’i përmendi një nga një, sa i përket çështjes së kamionit, e përmendi më herët edhe 
Kryetari i Komunës që është bërë pranimi i atij kamionit dhuruar nga Agjencia për Menaxhimin e 
Emergjencave-AME në bashkëpunim me Ministrinë e Punëve të Brendshme, dhe ai kamion është 
testuar në prezencën tonë dhe ka punuar, mirëpo më pas kanë ardh ankesa që stafi nuk po din ta 
përdorë sepse është kamion i ri i vitit 2025 nëse nuk gaboj, pra nuk kanë ditë ta përdorin, mandej 
AME e ka dërguar një ekip për t’i trajnuar zjarrfikësit tanë për përdorimin e atij kamioni, është 
kryer ai trajnim sipas ndërrimeve qysh klane qenë, ashtu më kanë informuar.  
Ka qenë një prej kërkesave tona që për 4 vite radhazi jemi marrë me këtë kërkesë që zjarrfikësit 
tanë me pasur një automjet me shkallë i cila mundëson intervenime nëpër ndërtesa të larta meqë 
tash në Komunën e Podujevës veçse ka edhe ndërtesa të larta e që në të kaluarën nuk ka pasë kaq 

shumë por tani është duke u shtuar numri i tyre, pra ka qenë kërkesë e jona dhe fatmirësisht e kemi 
pranuar atë kamion, ndërsa se ku e kanë marrë ata, a në Pejë, a në Prizren, a në Gjakovë është 
problemi më i vogël që na intereson neve sepse neve na intereson prurja e kamionit i cili është 
testuar dhe provuar në prezencën tonë dhe ka qenë në gjendje të mirë, pastaj është bërë trajnimi i 
stafit edhe mandej janë ardhur ankesat që kamioni nuk është duke punuar, dhe për këtë unë e kam 
shkresën zyrtare prej komandantit zjarrfikësve për krejt metodën se qysh ka ardhur ai kamion dhe 
qysh janë bërë defektet, dhe një shkresë të tillë e kam edhe prej zyrtarëve zjarrfikës të cilët kanë 
dërguar shkresë tjetër ekstra me të cilën kanë dashtë më shumë t’i besojnë vetvetes.  
Nuk është problemi vetëm te pjesa tjetër e makinerisë, unë mendoj që nuk është shumë problem, 
mirëpo problem më shumë është stafi se sa makineria, madje tani ka makineri më shumë se sa që i 
vyen stafit aktual që është. Ne jemi në pritje dhe jemi kërkues sa i përket rritjes së stafit të 
zjarrfikësve dhe pastaj të rriten edhe pajisjet të cilat i duhen atij stafi sepse për momentin me këtë 
staf aktual nuk i’u duhen më shumë pajisje sepse nuk ka kush t’i përdor ato pajisje e që tash së 
fundmi veç se kemi investuar ashtu siç u përmendën pak më parë. Unë i jam drejtuar me shkresë 
zyrtare komandantit të zjarrfikësve duke i kërkuar t’i specifikojnë të gjitha pajisjet që i’u nevojiten 
dhe ai pastaj më sjellë një listë me të gjitha pajisjet që i’u duhen Njësisë së zjarrfikësve, pra e kemi 
kërkuar atë sepse ne këtu nuk kemi zyrtarë që i dinë procedurat dhe specifikat, prandaj edhe kemi 
kërkuar që ata t’i bëjnë paramasat për secilën pajisje të kërkuar e që pastaj i kanë bërë paramasat 
për secilën pajisje, i kanë sjellë, i kemi rishikuar edhe ne dhe pastaj e kemi shpallë tenderin, është 
lidhur kontrata dhe janë bërë furnizimet. 
U përmend që te intervenimet në aksidente nuk ka gërshërë, këtë jua demantoj i nderuari Latifi dhe 
se njëjtë jua demantoj edhe kolegu juaj z.Ekrem Rrahmani i cili  mandej e tha se janë do gërshërë 
aty por nuk janë shumë të mira. Pra në fakt ka gërshërë hidraulike të cilat shërbejnë për prerjen e 
automjeteve në rastet e aksidenteve, që tash janë furnizuar me këtë kontratën që ne e kemi bërë 
prej Komunës duke i kemi furnizuar edhe me gërshërë, pra aty janë zotëri Latifi. 
Sa i përket mënyrës së rekrutimit të stafit të zjarrfikësve e përmendi edhe Kryetari që ne vetëm 
duhet të ndajmë buxhet, mirëpo nuk na lejohet të zhvillojmë procedura, pra kemi të drejtë dhe këtu 
prezent është edhe drejtoresha e Buxhetit dhe Financave e cila mund të na sqaroj, mirëpo siç e di 
unë duhet të bëhen planifikime edhe në Ministrinë e Financave për rritje të stafit që është i kufizuar 
në të gjitha komunat. Ne mund të shtojmë një zjarrfikës nëse heqim një zyrtar të shërbimeve 
publike, urbanizmit apo diku tjetër, pra duhet lënë diçka keq për ta bërë mirë diku tjetër.  
Sa i përket ndriçimit publik, i nderuar zotëri Latifi, edhe kjo temë është biseduar edhe më parë dhe 
jeni në dijeni se në territorin e Komunës së Podujevës tani janë rreth 380 km ndriçim publik. Unë e 
di që ka kërkesa të shumta për zgjerim të rrjetit sepse ato kërkesa vijnë në Drejtori dhe ku 
shqyrtohen secila prej tyre, mirëpo marrë për bazë gjatësinë dhe sasinë e madhe të trupave 
ndriçues, kjo nënkupton që ka defekte të përditshme dhe është punë e përditshme, madje për çdo 
ditë po të punohet vetëm në këtë, sërish nuk mund t’i rregullosh sepse derisa diku rregullohet 
mund të ndodh që në një pjesë tjetër të ketë një defekt tjetër, kështu që kjo është punë e përditshme 
dhe për çdo ditë mund të flasim për këtë temë sepse janë punë të përditshme dhe nuk ka asnjë ditë 
që nuk merremi me ndriçim publik, madje t’ju them të drejtën ne e kemi një Grup në Viber me 
menaxherët e kontratës, me komisionin e pranimit, me të mirëmbajtjes dhe me operatorin, dhe në 
secilin rast të ndërrimit të ndonjë trupi ndriçues, njoftohemi në Grup, qoftë për lokacionin ku, qoftë 
me koordinatë se ku janë ndërruar trupat ndriçues, pra jemi të informuar për çdo ditë në detaje për 
çdo intervenim.  Kërkesa për zgjerim ka në vazhdimësi dhe këtë e përmendi edhe Kryetari i 
Komunës që në këtë vit janë zgjeruar 25 km, në vitin e ardhshëm të shohim sa kemi buxhet dhe sa 
do të zgjerojmë, nuk mundemi krejt për njëherë, këtë duhet ditur se bëhet gradualisht. janë bërë 

380 km ndriçim në Komunën e Podujevës e që nuk është pak sepse në fakt sa unë jam në dijeni 
diku 500 deri 600 km janë krejt rrugë në Komunën e Podujevës, dhe sipas kësaj i bie që gati 400 
janë të ndriçuara, kanë mbet edhe pak për të cilat kërkesa ka, por gradualisht do t’i ndriçojmë të 
gjitha, ndërsa sa i përket mirëmbajtjes, ajo është punë e përditshme dhe e pandërprerë asnjëherë. 
z.Besim Latifi, theksoi, unë gjithmonë jam ithtar për të diskutuar për zgjidhjet, jo për problemet 
sepse problemet po i dim por shumë pak po diskutojmë për zgjidhjet.  Ne si Grupi ishim në vizitë 
te Shërbimi i zjarrfikësve dhe kemi parë gjendjen atje, madje pikërisht ishte ankesa për gërshërët 
në atë kamionin për të cilën na u tha që nuk guxojmë t’i përdorim për arsye se e rrezikohemi si 
punonjës të zjarrfikjes dhe mund ta rrezikojmë edhe atë që është brenda automjeteve në rastet e 
aksidenteve.  Unë e kuptoj që ju nuk merrni me specifika por po foli për zgjidhje, këtë e potencova 
edhe më herët kur i thash Kryetarit që ta diskutojmë këtë çështje dhe të ndërmarrim veprime dhe 
masa vit pas viti që këtë problem ta mbyllim njëherë e mirë, pra të planifikojmë mjete buxhetore 
vit pas viti për një mandat katërvjeçar, pra problemet që po na përcjellin të shikojmë qysh t’i 
zgjidhim, e jo të na përsëriten vit pas viti e pastaj të na thuhet që janë probleme të hershme, për 
këtë ekziston qeverisja, për t’i zgjidh problemet, mirëpo unë vërejta që diskutimet e juaja ishin në 
kontekstin e relativizimit sikurse ato të jenë probleme normale, mirëpo konsideroj që janë 
probleme që po i’u shkaktojnë telashe serioze të atyre zjarrfikësve në kryerjen e punëve, dhe këto 
ishin kërkesat e tyre për kushte adekuate të punës për të kryer punën ashtu qysh duhet, andaj ne atë 
jemi duke e përcjellë në këtë seancë të Kuvendit sepse kam dhënë  zotim para tyre që do të 
përcjellë ato çështje, kërkesa dhe probleme të tyre dhe tani i ngrita në Kuvend. 
Nuk është e vërtetë që nuk kush i përdor ato pajisje dhe automjetet, për atë punë janë të trajnuar 
mjaftueshëm por për mungesë të stafit edhe ata kishin ankesa, kurse drejtori parafolës e tha që ka, 
pra unë vetëm po e konstatoj një gjendje nga ajo që ishim në vizitë dhe që kemi parë faktikisht se 
çka ka dhe çka mungon. Megjithatë nuk po dua të lëshohem në kontekstin e problemeve, por dua 
që diskutojmë në kontekst të zgjidhjes dhe se a kemi zgjidhje për këtë punë, a mund të 
planifikojmë buxhet për të zgjidhur këto telashe në mënyrë që në vizitat tjera në atë Njësi të mos i 
kenë problemet e njëjta dhe që ata njerëz ta kryejnë shërbimin për çka janë të thirrur. 
Sa i përket çështjes së problemeve me ndriçim publik, po është e vërtetë që ka një pjesë të madhe 
të territorit të Komunës që është bërë më herët por edhe tani është vazhduar nga ju, mirëpo për atë 
është kontrata e mirëmbajtjes por jo të mbetet me javë e me muaj i prishur krejt ndriçimi publik, e 
që drejtori parafolës foli për 1 dritë e 2 drita, do të thotë se në tërë territorin e Komunës së 
Podujevës ne shohim raportime të vazhdueshme edhe prej qytetarëve por edhe prej neve që na i 
dërgojnë telashet me ndriçim publik. Përndryshe ne vetëm po themi se meqë ka kontratë të 
mirëmbajtjes, të intervenohet, të mos mbetet me muaj sikurse në Shesh këtu që ju garantoj se me 
muaj kanë qenë prishur, edhe tani ka telashe, madje të mos ishin këto dritat që janë dekorative, 
pjesa e ndriçimit publik në Sheshin e Qytetit ka probleme. Pra ne po flasim kurse ju kërkohet të ju 
ecni punëve dhe të kryhen detyrat ashtu qysh duhet dhe sipas kontratave përkatëse. 
z.Isak Shabani, Kryesues i Kuvendit, theksoi, veç se jemi në përfundim të kësaj pike të rendit të 
ditës dhe sigurisht që do të shkojmë në një pauzë, mirëpo tani edhe pse po bëhet një shkelje e 
Rregullores së punës së Kuvendit dhe atë po e toleroj edhe unë, dëshiroj t’ju sqaroj që në parim 
dhe është rregull që fillimisht fjalën e kanë propozuesit e pikës së rendit të ditës ku prezantojnë atë 
pikë, arsyen dhe qëllimin, pastaj fjala kalon te shefat e Grupeve, mandej anëtarët e Kuvendit të 
Komunës, pasi të përfundojnë të gjitha këto fjalime, bëhet debati dhe polemikat me mundësi që 
fjala të merret edhe për herë të dytë për sqarime plotësuese. Pra në këtë rast meqë kolegu z.Isak 
Ejupi ka kërkuar fjalën unë po ja jap mirëpo në vazhdim dhe në seanca tjera ju lus t’iu përmbahemi 
rregullave të Rregullores së punës së Kuvendit.  

z.Isak Ejupi, theksoi, kjo pikë dhe kjo temë u konsumua bukur shumë dhe se dy temat që unë 
kisha në plan të diskutoj e që kanë impakt në çështjet e sigurisë për qytetarët dhe për pronat private 
e shoqërore. Do të thotë që problemi më i madh këtu që po shoh unë është te planifikimi edhe te 
realizimi i planeve, të paktën afatmesme.  
Te Brigada e zjarrfikësve, drejtori parafolës e tha që ka kohë që ka këto probleme, do të thotë ka 
kohë që ne nuk jemi marrë konkretisht për ta godit problemin me të cilin ballafaqohen ata dhe 
ndërkohë reagojmë vetëm atëherë kur ka pasoja ose te qytetarët ose te prona ose diku tjetër, 
prandaj e them këtë sepse ne nuk duhet të presim të reagojmë kur goditet dikush, kur shkaktohen 
dëme te dikush apo edhe në njerëz, por duhet t'i bëjmë planet, t'i parashohim të gjitha rrethanat, 
sepse sot Brigada e zjarrfikësve nëse ndodh një zjarr ta zëmë në rajonin e Orllanit dhe nëse në 
ndërkohë ndodh tjetri zjarr në ndonjë rajon tjetër, me nga 3 zjarrfikës në ekip që janë në një 
ndërrim e që ndërkohë ekipi për reagim është minimumi 3, nuk ka kush të reagoj më, prandaj ky 
është një problem që ne duhet ta zgjidhim.  Nuk po e fajësoj askënd për momentin, mirëpo nëse 
edhe pas këtij debati vazhdon e njëjta gjendje sigurisht që dikush ka faj pastaj këtu, dhe ai që ka faj 
duhet të jap llogari, ngase nuk ka këtu vazhdimisht të jenë të njëjtat probleme dhe të jetë komod 
dhe duke bërë arsyetime e çështje banale kurse gjendja të mbetet e njëjtë. Rrezikimi i jetës për 
qytetarëve nuk guxojmë ta lejojmë të ndodh, kurse ai është duke ndodhur për çdo ditë, edhe pse 
fatmirësisht kushtet atmosferike në këtë vit kanë qenë të favorshme dhe nuk ka pasë zjarre, mirëpo 
duhet llogaritur që në çdo moment mund të ketë.  
Çështja tjetër, ndriçimi publik më shumë po merret si dekor se sa si nevojë për çështjet e sigurisë, 
kjo ka të bëjë në mënyrë të drejtpërdrejtë me nivelin e sigurisë për qytetarët edhe për pronën 
publike e private, prandaj nuk duhet të ketë reduktime në këtë aspekt sepse ata që kanë prirje 
kriminale kryesisht operojnë në periudhat kohore kur nuk ka ndriçim dhe e shfrytëzojnë atë situatë 
për të ndërhyrë qoftë në pronën publike ose edhe private, madje ne tani po e banalizojmë edhe këtë 
pjesën e qenve endacak mirëpo edhe ata mund t'i rrezikojnë qytetarët që vijnë nga turni i dytë apo 
edhe nga ndonjë nevojë që eventualisht qytetarët mund ta kenë. Prandaj po them që konkretisht ne 
duhet të merremi me këto çështje dhe të bëjmë planifikime precize se çka do të bëjmë dhe si do ta 
sanojmë gjendjen në periudha të caktuara, mirëpo minimalisht në afatmesëm operativ.  
Brigada e zjarrfikësve momentalisht nuk është operative, po ju garantoj që kjo Brigad është jashtë 
funksionit të saj primar që e ka, sepse nuk staf, nuk ka teknikë të mjaftueshme, dhe çka është më 
keqja se çështja e servisimit i është dhënë një operatori ekonomik që nuk ka lidhje me këta 
kamionë, sipas informacioneve që neve na janë dhënë, çka nënkupton që nëse ka një defekt të 
ndonjë prej mjeteve ose automjeteve që ata i përdorin, nuk ka servisim adekuat. 
z.Bahri Selimi, U.D. drejtor i DSHPMSH, theksoi, njëri prej asamblistëve për momentin nuk është 
këtu prezent por unë po e sqaroj çështjen për hir të opinionit kurse ai mund ta dëgjoj këtë.  Siç e 
potencova, problemi kyç është stafi dhe rekrutimi i stafit në Njësinë e zjarrfikësve dhe ne këtë 
punë nuk kemi mund ta bëjmë kurrë sepse nuk është kompetencë e jona, për këtë mund ta merrni 
ligjin dhe ta lexoni dhe do të shihni se çfarë kolizioni ligjor ka dhe çfarë përzierje të kompetencave 
ka në mes AME-së dhe Komunave. Krejt çka është e jona është t’jua sigurojmë pagën, pjesën 
tjetër e ka AME, mirëpo lajmë i mirë e që më doli në harresë në diskutimin tim paraprak për shkak 
të shumë pyetjeve dhe çështjeve të ngritura, është se para pesë ditëve është marrë vendim në 
Qeveri dhe që është publikim edhe i Ministrit zotëri Sveçla, që është aprovuar Rregullorja për 
rekrutimin e zjarrfikësve për mbrojtje dhe shpëtim, do të thotë është miratuar Rregullorja dhe tani 
pritet që shumë shpejt që konkursi të shpallet nga Ministria  ashtu siç ndodh për zyrtarët tjerë 
publik, andaj sigurisht që shumë shpejt do të fillohet me rekrutim dhe do të rekrutohet numri i 
nevojshëm i zjarrfikësve në të gjithë territorin e Republikës së Kosovës, në këtë rast edhe të 

Podujevës.  Deri tani nuk kemi pasë mundësi të rrisim staf më shumë, këtë duhet ta dini, por që ju 
po e thoni që e jeni në dijeni vetëm qe 2-3 ditë nga vizita që keni qenë në atë Njësi, mirëpo ne e 
dim më herët dhe ka kohë dhe shumë herë që kemi insistuar të rritim numrin e zjarrfikësve në 
Komunën e Podujevës. Unë e di që Komunës së Podujevës i’u kanë dashtë 63 zjarrfikës, tani sipas 
numrit të ri të banorëve i duhen 45 zjarrfikës, mirëpo nuk e di qysh kemi pasë mundësi ne ta rritim 
numrin ngase nuk ka qenë në mundësinë tonë si Komunë, kurse tani e mira është që Rregullorja 
është miratuar dhe pritet që shumë shpejtë të rritet edhe stafi zjarrfikësve në Komunën e 
Podujevës, sikurse edhe në tërë Kosovën. 
z.Isak Ejupi, theksoi, unë i kam shfrytëzuar lidhjet e mia nga koha kur kam punuar dhe përgjigja e 
AME-së është kjo; të na dërgohet konkursi dhe ne do t’jua aprovojmë, pra kjo ishte përgjigja e 
menaxhmentit të AME-së. Ata e kanë thënë që nuk po dërgohet konkursi nga Komuna e 
Podujevës, andaj unë po ju them që ta shpallni konkursin dhe ti si drejtor mbulohesh dhe 
arsyetohesh vetëm kur ti e dokumentin që e ke shpall konkursin, e pastaj nëse AME ta refuzojnë 
atëherë je në rregull, por përderisa kjo nuk është ata po ju demantojnë juve në një formë. 
Prandaj krejt çka po them dhe çka po kërkoj të bëhet është të mos vie puna të reagojmë vetëm në 
pasoja por të fokusohemi në parandalim e që parandalimin nuk mund ta bësh me 3 zjarrfikës në një 
ndërrim sepse 3 zjarrfikës është minimumi i ekipës sulmuese ose reaguese në një incident zjarri.  
z.Bahri Selimi, U.D. drejtor i DSHPMSH, sqarim parafolësit, theksoi, Komuna nuk e shpall 
konkursin, të thotë çfarë dojë AME, mbi 100 takime kamë pas unë me ata zyrtar të AME-së, dhe 
nuk ka të drejtë ligjore që Komuna të shpall konkurs për zjarrfikës, kaq kjo çështje dhe nuk shkon 
më gjatë kjo punë. Komuna është e obliguar të siguroj buxhetin për pagesën e pagës të zjarrfikësit 
që rekrutohet në AME ose në Ministri të Punëve të Brendshme.  
Pra kaq e qartë është kjo punë dhe nuk po e kuptoj përse po e ekzagjerojmë kaq shumë.  
z.Isak Ejupi, theksoi, unë e di shumë qartë procedurën se qysh zhvillohet. Trajnimin e zjarrfikësve 
e bënë AME, por t’i si Komunë je i obliguar që ta shpallësh konkursin. 
z.Besim Latifi, theksoi, po e vërej që u debatua shumë rreth kësaj pike të rendit të ditës, mirëpo në 
qoftë se sigurohet buxheti, ju sqaroj se konkursin nuk e shpall Komuna por kërkesën e bënë 
Komuna duke e argumentuar atë në formë ligjore, ose propozim konkursin ose kërkesën ose 
formën e inicimit të procedurave, ndërsa zhvillimin e procedurave për rekrutim e zhvillon AME, 
në rregull është kjo. Mirëpo faza fillestare është përgjegjësi e Komunës kur e siguron buxhetin si 
dhe kur e depon kërkesën për rritjen e numrit në kuadër të Njësisë së zjarrfikësve, kështu 
zhvillohet kjo si procedurë. 
Kryesuesi i Kuvendit, theksoi, pasi që nuk ka të lajmëruar tjerë për diskutime në këtë pikë të 
rendit të ditës, konstatoj përfundimin e kësaj pike të rendit të ditës.  
Nëse pajtoheni mund të shkojmë në pauzë për 1 orë.  
 
 

Konstatohet e përfunduar kjo pikë e rendit të ditës. 

 
Meqë nga shumica e anëtarëve të Kuvendit kërkohej pauzë, Kryesuesi i Kuvendit jep pauzë, dhe 

atë nga ora 12:45, duke kërkuar që  vazhdimi i kësaj mbledhje të filloj pa vonesa, pas një ore.   

Pas pauzës, mbledhja vazhdon në ora 14:20.  
 

Vazhdimin e mbledhjes e hapi dhe e kryesoi z.Isak Shabani, Kryesues i Kuvendit. 
Të pranishëm në vazhdimin e mbledhjes ishin anëtarët/et e Kuvendit të Komunës së Podujevës: 
Nga LVV: Adelinë Stublla; Artrit Mulliqi; Fatri Zhitija; Kasib Bashota; Florent Hasani; Valdet Kamerolli; Arbrim 
Konushevci; Flandra Kadriu; Luljeta Muçolli-Azemi; Haki Rudari; Abedin Zeka; Avni Islami; Qëndresë Hajrizi;            
Ardi Hasani, kurse mungoi Vlora Jashanica;. 
Nga LDK: Enis Shabani,  Alisa Jetullahu; Enis Dervisholli; Besim Latifi; Valdet Restelica; Blerta Azemi-Berisha; Valon 
Demolli; Ekrem Rrahmani; Ermal Osmani; Gresa Qosa-Maqastena; Arben Xhemajli; Arnisa Sylejmani; Isak Ejupi, 
Nga PDK: Isak Shabani-Kryesues i Kuvendit; Lulzim Pollomi; Mimoza Abdullahu; Rinesa Goxhufi,  

Nga GUXO: Demokrat Hodolli, i cili mungoi 
Nga Unioni i Blakçorve: Gentrit Arifi, i cili mungoi.  
Nga AAK: Baki Feta,  
 

Gjithashtu të pranishëm nga Ekzekutivi i Komunës ishin, z.Shpejtim Bulliqi Kryetar i Komunës, 
z.Fahri Restelica Nënkryetar i Komunës; U.D. drejtorët/shat e Drejtorive të Komunës, dhe atë;  
(Ditjona Statovci-Drejtoria e Administratës DA;  Arbnorë Uka Osmani-Drejtoria e Buxhetit dhe Financave DBF;         
Avni Fetahu-Drejtoria e Arsimit DKA;  Ahmet Ahmeti-Drejtoria e Planifikimit Urban dhe Mbrojtjes së Mjedisit;  Saranda 
Stublla-Drejtoria e Pronës Kadastrit dhe Gjeodezisë DPKGJ;  Valbona Ibishi Azemi-Drejtoria e Kulturës Rinisë dhe 
Sportit DKRS; Bahri Selimi-Drejtoria e Shërbimeve Publike Mbrojtjes dhe Shpëtimit DSHPMSH; Behram Latifi-Drejtoria 
e Bujqësisë Pylltarisë dhe Zhvillimit Rural DBPZHR;  
 

Të pranishëm ishin edhe, përfaqësuesit e OSBE-së, media lokale (TV Llapi),dhe disa zyrtar 
komunal. 
 

Kryesuesi i Kuvendit, e hapi vazhdimin e mbledhjes duke konstatuar kuorumin ku prezent në 
sallë për momentin ishin 32 anëtarë/e të Kuvendit, theksoi, vazhdojmë me pikën e radhës të rendit 
të ditës, andaj ftoj drejtoreshën e DBF të paraqet fjalën hyrëse rreth këtij raporti.  
 
 
       3. Raporti Financiar i Komunës së Podujevës për periudhën janar - qershor 2026 
 
znj.Arbnorë Uka Osmani, U.D. drejtoresh e Drejtorisë së Buxhetit dhe Financave-DBF, e 
paraqiti raportin në fjalë, theksoi, sot kam nderin që në cilësinë e drejtoresh[s së drejtorisë së 
Buxhetiti dhe Financave të paraqes para juve Raportin financiar për gjashtëmujorin e parë të vitit 
2026, raport i cili pasqyron mënyrën se qysh është menaxhuar paraja publike gjatë periudhës janar-
qershor 2026 duke prezantuar një pasqyre të qartë të realizmit dhe të të hyrave vetanake dhe 
ekzekutimin e shpenzimeve të buxhetit komunal.  
Fillimi i këtij viti nuk ka qenë i lehtë, siç e dimë të gjithë, mosmiratimi me kohë i buxhetit dhe 
vonesat në shtypjen e faturave të tatimit në pronë kanë krijuar vështirësi të konsiderueshme 
sidomos gjatë tremujorit të parë të këtij viti, megjithatë falë angazhimit dhe punës së vazhdueshme 
të stafit kemi arritur jo vetëm që t'i tejkalojmë këto sfida, mirëpo edhe të realizojmë rezultate dhe 
të dëshmojmë stabilitet dhe menaxhim të përgjegjshëm financiar. Gjatë kësaj periudhe fokusi ynë 
ka qenë që çdo euro e buxhetit të përdoret me përgjegjësi, transparencë dhe në funksion të interesit 
publik. Prioritetet tona kanë qenë financimi i shërbimeve publike, vazhdimi i investimeve kapitale 
dhe mbështetja e sektorëve që ndikojnë drejtpërdrejt në mirëqenien e qytetarëve, kurse vëmendje e 
veçantë i është kushtuar investimeve kapitale sepse ato janë baza e zhvillimit të Komunës sonë, 

ngase përmes realizimit të projekteve infrastrukturore, ne jo vetëm që përmirësojmë kushtet e 
jetesës së qytetarëve, mirëpo krijojmë edhe parakushte për zhvillim ekonomik dhe social. 
Megjithatë ende jemi duke u përballur edhe me sfida, sidomos në sektorin e tatimit në pronë për 
shkak të problemeve me shlyerjen e faturave për borxhet e paguara, kjo si rezultat i ndërrimit të 
informatave dhe sistemit të tatimit në pronës në një program të ri nga ana e nivelit qendror, 
program i cili është duke u pasuruar me informata dhe është në fazën e implementimit, mirëpo 
pavarësisht kësaj, kemi ndërmarrë masa konkrete për të adresuar këto sfida dhe për të përmirësuar 
performancën financiare, madje edhe duke tejkaluar pritjet dhe parashikimet e bëra në regjistrime 
të reja të objekteve rezidenciale dhe komerciale e po ashtu edhe në verifikime në teren.  
Të nderuar anëtarë të Kuvendit, ju rikujtoj që buxheti fillestar i Komunës së Podujevës për vitin 
2026 është 34,778,954.00€, i ndarë në këto kategori ekonomike, paga dhe mëditje 11,928,342.00€, 
mallra dhe shërbime 3,704,000.00€, shpenzime komunale 694,612.00€, subvencione dhe transfere 
1,695,000.00€, investime kapitale 8,757,000.00€.  
Sa i përket realizimit të shpenzimeve gjatë këtij gjashtë mujori të parë janë shpenzuar 
18,151,593.75€ që përfaqësojnë 52.19% të buxhetit të përgjithshëm të Komunës së Podujevës, nga 
kjo shumë 11,74 milion euro janë shpenzuar për paga dhe mëditje e që prej tyre rreth 1.3 milion 
euro i takojnë shtesës së performancës, përkatësisht të pagës së 13-të, pastaj kemi 1.39 milion euro 
për mallra dhe shërbime, mandej 504,000.00€ për shpenzime komunale, 891,000.00€ për 
subvencione dhe transfere, dhe 3.62 milion euro për investime kapitale. Nga këto shpenzime 17.66 
milion euro janë financuar nga granti qeveritar, 315,000.00€ nga të hyrat vetanake, dhe 
152,000.00€ nga donacionet e brendshme.  
Është me rëndësi të theksohet se krahasuar me të njëjtën periudhë të vitit të kaluar realizimi i 
shpenzimeve është rritur për më shumë se 8%, dhe ky është një tregues i qartë se dinamika e 
realizimit të buxhetit është përmirësuar ndjeshëm, madje nëse nga krahasimi përjashtohen pagesat 
për vendime gjyqësore që janë ekzekutuar gjatë vitit të kaluar atëherë kjo përqindje rezulton të jetë 
edhe më e madhe. Edhe më inkurajues është fakti se realizimi i hyrave vetanake ka shënuar rritje të 
konsiderueshme gjatë periudhës janar-qershor ku të hyrat vetanake së bashku me donacionet kanë 
arritur në 1,400,639.97 €, ndërsa në të njëjtën periudhë të vitit të kaluar ato ishin 1,058,199.00€, 
gjë kjo e cila nënkupton një rritje prej 32% të të hyrave vetanake. Po ashtu kemi një rezultat shumë 
pozitiv duke pas për parasysh sfidat që kemi pasur në fillim të vitit në sektorin e takimit të pronës.  
Këto rezultate nuk janë rastësi, këto rezultate janë falë angazhimit të Kryetarit të Komunës tonë 
z.Spejtim Bulliqi, punës së stafit  të Drejtorisë së Buxhetit dhe Financave si dhe bashkëpunimit me 
të gjitha Drejtorinë komunale në funksion të përmirësimit të mbledhjes së të hyrave dhe 
menaxhimin e përgjithshëm të financave publike.  
Të nderuar anëtarë të Kuvendit, edhe pse gjashtë mujori i parë ka sjellë sfida, rezultatet e arritura 
na japin besim se jemi në drejtimin e duhur që në gjashtëmujorin e dytë të vazhdojmë me të njëjtin 
përkushtim për të rritur realizimin e investimeve kapitale, për të përmirësuar edhe më tej inkasimin 
e të hyrave vetanake dhe për të garantuar një menaxhim sa më efikas, transparent dhe të 
përgjegjshëm të parasë publike, andaj për fund në këtë pjesë, ju falënderoj të gjithëve për 
vëmendjen dhe mirëpres po ashtu komentet dhe pyetjet eventuale gjatë diskutimeve. 
Kryesues i Kuvendit, njoftoj se tani prezent në sallë janë 30 anëtarë/e të Kuvendit të Komunës, 
dhe e hap diskutimin rreth kësaj pike të rendit të ditës duke ftuar shefat ose përfaqësuesit e 
Grupeve sipas radhës.  
z.Haki Rudari, theksoi, Kuvendi i Komunës është i autorizuar ligjërisht të përdorë mekanizma të 
ndryshëm për ushtrimin e rolit të tij në monitorimin dhe mbikëqyrjen e buxhetit komunal dhe një 
prej mekanizmave kryesorë për ta shikuar këtë rol është përmes raportimi financiar i cili thënë 

thjeshtë është një mekanizëm kryesor i monitorimit dhe mbikëqyrjes së buxhetit komunal lidhur 
me grumbullimin e mjeteve të vetanake ose të ardhura nga niveli qendror, përmbushjen e 
obligimeve të planifikuara si dhe dinamikën e shpenzimeve nëpër kode të ndryshme, e për më 
thjesht është një formë e raportimit ku këshilltarët, por jo vetëm këshilltarët, por edhe qytetarët 
duhet ta dinë ose duhet të kenë informata lidhur me raportet mbi të ardhura dhe shpenzimet, lidhur 
me të dhënat mbi investimet dhe detyrimet si dhe investimet kapitale në Komunën e Podujevës. 
Ne sot kemi një raport financiar janar-qershor të vitit 2026, buxheti fillestar për këtë vit i aprovuar 
ka qenë 34,778,954.00€, po them si një buxheti fillestar, ndërsa në janar-qershor klauzola e 
investime apo pasqyra e investimeve ka këtë gjendje; totali i shpenzimeve është 18,151,593.75 €, 
nga kjo shumë e shpenzimeve natyrisht shuma më e madhe ka shkuar për paga dhe mëditje prej 
11,740,965.00€, pastaj mallra dhe shërbime, shpenzime komunale, subvencione dhe në fund 
investime kapitale me një shumë prej 3,621,254.00€, pra kemi një raport për gjashtëmujorin e parë 
dhe diku janë mbi 8 milion investime kapitale, dhe unë konsideroj që periudha që tash do të pason 
pas kësaj seance që kemi, në muajt që vijën do të jenë muaj ku do të ketë më shumë investime për 
arsye se sigurisht që kërkesat dhe nevojat janë të shumta.  
Andaj ne kemi shpenzime sipas kodeve për periudhën janar-qershor ku në disa kode ka më shumë 
shpenzime, kurse në disa kode ka më pak, mirëpo si do që të jetë ne Grup i LVV-së e përkrahim 
këtë raport dhe në të njëjtën kohë në emër Grupit kërkojmë që Ekzekutivi të jetë çdo herë më 
shumë aktiv në përmbushjen e obligimeve të cilat dalin edhe nga buxheti por edhe nga përmbushja 
programit me të cilën e kemi marrë pushtetin.. 
z.Besim Latifi, theksoi, Raporti financiar për gjashtë mujor e par të vitit është pasqyra më e mirë e 
mënyrës se si po menaxhohen paratë e qytetarëve të Podujevës. Kur analizon këtë raport nuk 
mjafton të shohësh vetëm sa para janë shpenzuar, por çfarë kanë përfituar qytetarët nga këto 
shpenzime, fatkeqësisht analiza e raportit tregon një trend shqetësues, nga njëra anë kemi rritje të 
konsiderueshme të shpenzimeve rrjedhëse, ndërsa në anën tjetër kemi realizim jo të kënaqshëm në 
investime kapitale, shumica janë borxhe të vitit 2025 në dëm të projekteve të vitit 2026.  
Sa i përket kategorisë së mallrave dhe shpenzimeve janë planifikuar 3,704,000.00€, ndërsa deri në 
fund të qershorit janë shpenzuar 1,392,000.00€ ose vetëm 37%, megjithatë ajo që bie në sy nuk 
është vetëm niveli i realizimit, por edhe mënyra se si janë rritur disa shpenzime krahasuar me vitin 
paraprak e që për transport për udhëtime zyrtare jashtë vendit janë shpenzuar 1,904.00€, ndërsa në 
të njëjtën vit, në të njëjtën periudhë të vitit të kaluar shpenzimet kanë qenë zero, pastaj për 
akomodim dhe udhëtime zyrtare brenda vendit janë shpenzuar 16,481.00€, për akomodim për 
udhëtime zyrtare jashtë vendit janë shpenzuar 7,135.00€ ose pak mbi  99% ishte më shumë se sa 
në vitin e kaluar, andaj lidhur me këto udhëtime zyrtare unë edhe herën e kaluar në raportin 
tremujor kam bërë pyetje por fatkeqësisht nuk e kam marrë përgjigje, ndoshta duhet që secilën 
herë të paraqesim kërkesa për qasje në dokumente zyrtare ose t’i bëjmë me shkrim këto pyetje. 
Do të thotë ne po shohim vazhdimisht udhëtime zyrtare por ky Kuvend dhe anëtarët e këtij 
Kuvendit nuk po e dinë cilat janë përfitimet nga këto udhëtime zyrtare dhe për çka janë realizuar e 
që duhet ta dim çka saktësisht po përfiton komuna e Podujevës nga këto udhëtime zyrtare.  
Po ashtu tek një kategori tjetër që është për telefoni fikse janë shpenzuar 6,689.00€ ndërsa vitin e 
kaluar nuk kishte fare shpenzime në këtë kategori, pyetja është se çka ka ndodhur, pse ka 
ndryshuar kjo. Mandej kemi një tjetër kategori që ngre pikëpyetje serioze që janë shërbimet 
këshillëdhënëse dhe profesionale, pra janë shpenzuar 28,562.00€  apo 2185% më shumë se sa vitin 
e kaluar, unë e kam përcjellë vazhdimësi Kuvendin, mirëpo kurrë nuk kam mund ta cilat janë këto 
shërbime dhe nuk ka pasur asnjëherë një informatë të saktë që ta dimë çfarë janë këto shërbime, 
për çka po paguani, çka afrohet, kush po i ofron këto shërbime, andaj si duket edhe për këtë duhet 

të ushtrojmë të drejtën për qasje në dokumente publike duke kërkuar gjithë dokumentacionin 
përcjellës për këto shpenzime për arsye se qytetarët duhet ta dinë këtë sepse një rritje kaq e madhe 
prej 2185% çka ka ndodhur, madje ju LVV si parti goxha të mençur që jeni kurse gjithë këto 
shpenzime për këshilla nuk po di përse. Mandej edhe tek shërbimet e veçanta intelektuale dhe 
konsullore kemi rritje 40%, shtrohet pyetje cilat janë këto shërbime sepse as këtu nuk kemi 
transparencë. Shpenzimet për derivate të automjeteve domethënë janë rritur dhe kanë arritur në 
nivelin 47,881.00€o apo 117% më shumë se vitin e kaluar. Mandej kemi qiratë e automjeteve një 
shpenzim që nuk ka qenë në vitin e kaluar kurse në këtë vit vetëm për gjashtë muaj janë 5,166.00€. 
Një çështje tjetër, kemi ndërtesa administrative dhe afariste ku janë shpenzuar 779,718.00€ apo 
680% më shumë se në periudhën e njëjtë të vitit të kaluar, e që edhe në këtë kategori me siguri që 
do t'ju qasemi në dokumente zyrtare për arsye se nuk e kemi të qartë cilat janë këto ndërtesa 
afariste për të cilat është paguar kjo shumë dhe kjo rritje rreth 700%.  
Një paradoks tjetër është kategoria e mbeturinave ku shpenzimet janë rritur për 142%, pyes pse 
duhet të ketë rritje të shpenzimeve në këtë kategori, cila është arsyeja, çfarë ka ndodhur, mandej 
kemi furnizimet mjekësore, do të thotë edhe këtu kemi një rritje prej 1491% e që shuma ka arritur 
në 101,933.00€, do të thotë që edhe këtu duhet ta dim saktësisht çfarë është furnizuar, ku janë 
përdorur dhe për çka janë përdorur këto mjete, cilat janë këto pajisje mjekësore.  
Sa i përket shpenzimeve komunale, janë planifikuar buxhet 694,612.00€, ndërsa vetëm në gjashtë 
mujorin e parë janë shpenzuar 504,000.00€ nga 692,000.00€ të planifikuara e që i bie 72.6% e 
buxhetit në shpenzime komunale është shpenzuar, nëse vazhdon ky ritëm ekziston rreziku real që 
në tremujorin e fundit të vitit të mos ketë fare ndriçim publik për arsye se nuk ka mjete më llogari 
për të paguar ndriçimin publik. Gjithashtu kemi investimet kapitale ku janë planifikuar 
8,757,000.00€, ndërsa janë realizuar 3,621,000.00€ ose 41%, edhe te kjo përqindje do të thotë nuk 
është që e tregon të vërtetën për arsye se nga kjo shumë kemi rreth 562,807.00€ që janë paguar për 
vendime gjyqësore, pra në realitet i bie pak mbi 3 milion euro që janë shpenzuar në këtë kategori, e 
që konkretisht për këto vendimet gjyqësore mjetet janë marrë në kuadër të Drejtorisë së 
Planifikimit Urban dhe Mbrojtjes së Mjedisit dhe që janë lënduar projekte seriozisht dhe pjesa më 
e madhe e këtyre shpenzimeve kapitale e që sipas deklaratave të cilat i dha vetë Kryetari i 
Komunës do të thotë që po tregon se realisht ka pas më shumë pagesa të borxheve sesa realisht 
investime kapitale, do të thotë se kjo shumë vetëm sipërfaqësisht figuron sepse e vërteta dhe faktet 
në terren janë ndryshe.  
Për fund mund të them se ky Raport dëshmon disa probleme serioze siç janë ato të rritjes së disa 
shpenzimeve rrjedhëse, bartjes së obligime nga viti paraprak, realizim jo i kënaqshëm të 
investimeve kapitale, pagesa të mëdha  për vendimet gjyqësore si dhe një mungesë transparence 
për këto informata për të cilat dhashë vërejtje, prandaj ne Grup i këshilltarëve të LDK-së kërkojmë 
transparencë të plotë për secilën nga këto kategori sepse transparencë nuk jeni duke ofruar në 
Kuvend por që ne do ta ushtrojmë të drejtën tonë për qasje në dokumente publike ngase paratë e 
qytetarëve duhet të shpenzohen me përgjegjësi, transparencë dhe në interes të tyre. 

z.Ekrem Rrahmani, theksoi, kam disa pika të cilat thuajse edhe u përmendën, por edhe disa që 
nuk u përmenden. E para është mirëmbajtja e veturave, GPS-ë me qira dhe GPS të blerë, tani këtu 
ose kemi GPS me qira ose janë blerë, por e di që zakonisht janë paguar me qira, mirëpo tani e di që 
ka edhe faturë të blerjes në shumë 2197€. Po ashtu ajo çfarë më bëni përshtypje është ndërrimi i 
xhamit të veturës së Peugeot në shumë 582€, unë e kam një veturë të vitit 2008 dhe po ta di që një 
xham i saj kushton aq shtrenjtë, sot e heqë, por këto të Komunës së Podujevës sa e di unë janë 
edhe më të vjetra sa i përket vitit të prodhimit, andaj nuk e di çfarë xhami mund të jetë ai me atë 
shumë të paguar, sa e di unë të blinduar nuk ka. 



Page 30 of 62 
 

Ishte pastaj çështja tjetër te mirëmbajtja e kanalizimit, shuma 82,456.00€ e që realisht është shumë 
e madhe, por në anën tjetër njerëzit po kanë probleme me këtë punën e mirëmbajtjes kanalizimit, 
pra nuk është që ofruar ndonjë shërbim i mirë. Mandej kemi edhe mirëmbajtjen e lumenjve në 
shumë 84,165.00€ andaj do të doja ta di çfarë është mirëmbajt te lumenjtë, konkretisht në cilin 
vend dhe çka është punuar. Gjithashtu ishte interesant edhe çështja e marrjes së parave në shumë 
742€ prej kodit të Kuvendit nga Kryetari i Komunës, çka i’u kanë dashtë ato Kryetarit, nuk e di 
përse të merren prej Kuvendit 742€ kur ai ka buxhet të vetin dhe nuk ka nevojë ta prekë fare 
buxhetin e Kuvendit, përndryshe ne si Kuvend jemi për atë punë jo Kryetari i Komunës, dhe nuk 
shpenzohet dhe merret buxheti në këtë formë kështu. 
Te subvencionet e OJQ-ve, nuk mund të mos e përmendi emrin e Shqipdon Rushiti i cili në emrin 
e vet ka marrë 3,000€ veç vet, pastaj 1,500€ i merre me OJQ, pra Shoqatës së Veteranëve të Luftës 
i jepen 2,500€  kurse këtij personi i jepen 4,500€ por nëse ky person vlen më shumë se krejt 
Shoqata e Veterinarëve të Luftës ose se krejt Shoqatat e Luftës, në rregull është mirëpo mua mu 
duk krejt pa lidhje kjo punë. Po ashtu ishte edhe pjesa e furnizimit dhe montimit të serrave, mandej 
pjesa e furnizimit dhe montimit i pjesëve për ashensorë ku janë dy pagesa, njëra 10.000.00€ në 
Qendrën Kryesore të Mjekësisë Familjare-QKMF kurse tjetra në shumë afër 11,940.00€ që do të 
thotë janë afër 22.000.00€ për pjesë të një ashensori, mirëpo nëse nuk e dini po ju tregoj që nga 
11,000.00€ deri në 15,000.00€ kushton një ashensor i tillë çfarë i ka Komuna dhe QKMF në 
Podujevë, ndërkaq nëse blihen vetëm pjesë në shumë 22.000€ për gjenerator të tillë, edhe kjo për 
mendimin tim është palidhje.  
Në këtë Raport është përmend janë përmendur edhe shpenzimet për akomodim, dreka, darka, pije, 
ushqim kafe në shumë 22,282.00€ në këtë gjashtë mujor, plus ishte tjetra për furnizim me ushqim 
për nxënës në shumë 58,317.00€ kurse ne e dimë se qysh po furnizohet nxënësit me atë ushqim 
“pop-kek të Ali Ekspresit” e që as pop-kek qysh duhet nuk janë.  
Po ashtu janë cekë edhe shërbimet këshillëdhënëse, nëse janë të njëjtit ata që kanë qenë në vitin 
2025 janë paguar 1,250€ për gjashtëmujorin e parë, “për të blerë mend” kurse në vitin 2026 kemi 
28,562.00€,  kjo që ose ka humb mend ndokush këtu ose nuk çka të them në këtë farë pune.  
Kemi edhe çështjen e ndriçimit publik, nëse janë cenuar duke i’u thënë që do t’ju ndalen dritat në 
ora 24:00, ato tani po ndalen në 23:00, ndërsa këtu sipas këtij raporti pagesat janë rritë në krahasim 
me të njëjtën periudhë të vitit 2025, shembull është se në vitin 2025 janë paguar 282,964.00€ për 
ndriçim e që ka pas ndriçim deri në mëngjes, pra tërë natën, kurse tani në këtë periduhë të vitit 
2026 kemi 407,460.00€ dhe që dritat ndalen në ora 23:00, nuk e di çfarë është kjo dhe nuk e di 
çfarë arsye është që tani t’iu ndalen dritat në ora 23:00 nëse kjo rritje vazhdon kështu. 
z.Valdet Restelica, theksoi, unë veç do të doja dhe kërkoj sqarime për disa rritje të mëdha të cilat 
po vërehen nëpër kategori të ndryshme, unë po i përmendi me kode ndërsa drejtoresha e DBF të na 
jap përgjigje. Kemi kodin 13475 që është sigurimi fizik i objekteve publike i cili është rritur për 
79% më shumë, andaj a janë shtuar objekte të reja këtu apo për të njëjtat vetëm e keni rritur 
koston. Mandej i kemi shërbime kontraktuese që është një shifër shumë e madhe 21,049.00€, çka 
përfshijnë saktë këto shërbime, cilat kompani janë nënkontraktuar. Mandej është kodi 13611 
furnizime me dokumente bllanko në shumë diku rreth 478% më shumë se sa në periudhën e njëjtë 
të vitit të kaluar, kurse në njërën anë po flasim për dixhitalizim dhe për projekte të mëdha, në anën 
tjetër të shpenzohet gjithë kjo para për dokumente bllanko më duket shumë e paarsyeshme. 
Po ashtu kemi kodin 13760 për dru dhe prodhime druri për ngrohje, ndërsa vitin e kaluar ka qenë 
zero ky shpenzim, andaj a jemi në proces të avancimit të metodave për ngrohje apo përse kjo 
diskrepancë kaq e madhe. Edhe një tjetër që është qiraja për tokë në shumë 44,362.00€ ose 321% 

më shumë, andaj gjithë kjo vlerë e madhe që është rritur po besoj që duhet të keni një arsyetim 
ekonomik e ligjor. 
Kryesuesi i Kuvendit, theksoi,  po i përmbahemi asaj që potencova më parë që urdhëroni kush 
dëshiron të marrë fjalën tani prej anëtarëve të Kuvendit, pastaj fjala për anëtarët e Ekzekutivit të 
Komunës, në këtë rast për drejtoreshën e DBF për të dhënë përgjigje dhe sqarime të nevojshme, e 
jo pas kësaj të kërkohet fjala sërish dhe të kthehemi mbrapa. 
znj.Arbnorë Uka Osmani, U.D. drejtoresh e DBF, theksoi, falënderoj të gjithë për pyetjet dhe 
çështjet e ngritura për të cilat do të mundohem t’ju përgjigjem dhe t’ju japë sqarime sipas radhës, 
por nëse nuk kam mundur ndonjë ta evidentoj apo të marrë shënim urdhëroni më kujtoni në 
vazhdim sepse nuk kam asgjë për fshehë apo ndonjë gjë mos transparence, dhe për këtë besoj të 
gjithë e dini se që nga fillimi ju kam thënë që jeni të lirë secili të vini madje edhe në zyrë fizikisht 
të merrni dokumente fizike ose në mënyrë elektronike, mirëpo edhe vazhdimisht kemi kërkesa që i 
bëhen Drejtorisë tonë për qasje në dokumente dhe asnjëherë nuk keni hasë në ndonjë pengesë ose 
mosdorëzim të dokumentacionit të kërkuar.  
Sa i përket transportit për udhëtime zyrtare jashtë vendit, siç e dini shumica ky është raport që i 
përket periudhës janar-qershor e që e rrugës do të ishte të jetë raporti prill-qershor, mirëpo 
raportimet bëhen kësisoj, kjo sepse ne e kemi diskutuar njëherë për periudhën e parë tremujore të 
vitit sa i përket shpenzimeve të ndodhura, si kanë ndodhë ato, pastaj janë një pjesë e shpenzimeve 
që kanë qenë të borxhe të papaguara të vitit të 2025 për shkak të vendimeve gjyqësore, prandaj tani 
kur kemi këtë raport janar-qershor 2026, normal që sërish figurojnë ato shpenzimet e janar-mars. 
Atëherë te udhëtimet zyrtare jashtë vend do të thotë shumica e atyre shpenzimeve janë të vitit të 
kaluar, në këtë vit kemi shumë pak shpenzime të tilla, e kam përcjellë analitiken e shpenzimeve 
dhe keni mundur edhe ju besoj, ku me edhe me muaj dhe cilës periudhë i takojnë, kështu veç sa për 
sqarim. Akomodim dhe udhëtim jashtë vendit do të thotë që është e njëjta, mirëpo edhe një sqarim 
i vogël është se në këtë vit është ndërruar Plani kontabël dhe janë shtuar disa zëra të kodeve 
ekonomike e që kjo vitin e kaluar ka qenë ndryshe, kurse këto krahasimet që jeni duke i bërë unë 
po ju kuptoj juve sepse ndoshta shumica prej juve nuk jeni edhe me profesion ekonomistë mirëpo 
zakonisht kur bëhen krahasimet e shpenzimeve bëhen krahasime për emërtim të njëjtë të 
shpenzimeve sepse ne kemi një plan kontabël para vetes dhe fatkeqësisht nuk është shumë i 
pasuruar me kode ekonomik e që ne pastaj duhet t’i përshtatim disa lloje të shpenzimeve, kështu që 
në të ardhmen merreni si këshillë dhe krahasoni shpenzim për shpenzim, naftë me naftë ta zëm, kjo 
ngase ta marrim shembull te shërbimet konsulente ose të përgjithshme që po janë, disa përfshijnë 
shumë shpenzime brenda vetes.  Në këtë vit Plani kontabël është pasuruar me kode të reja dhe ne 
kemi filluar t’i paraqesim tamam ato kode që i përshtaten shpenzimit adekuat, ndërsa për atë, 
përqindja del ndryshe sepse ta marrim shembull disa shpenzime të vitin e kaluar kanë qenë zero 
seç ishte ai për tokë i cili nuk ka ekzistuar kurse në këtë vit ka dalë dhe normal si përqindje del 
ashtu, apo mund të jetë e kundërta e pastaj përqindja del 100% e që si përqindje duket e madhe, 
kështu që kjo ishte vetëm sugjerim që t’i referoheni herëve tjera, përndryshe analitika e 
shpenzimeve cekët në detaje te përshkrimi i shpenzimeve edhe pse kodi është këndej, do të thotë     
te analitika e shpenzimeve ceket në detaje për secilin shpenzim qysh është bërë edhe pse është kodi 
i njëjtë, prandaj kjo ishte veç sa për sqarim si ndihmesë për juve për të ardhmen sepse normal që 
nëse u jeni vigjilent në kritikat dhe sugjerimet e juve, ato neve na përmirësojnë.  
Te shërbimet këshillëdhënëse dhe profesionale, kemi të bëjmë te hartimi i projekteve, dhe këto 
pagesa shumica e tyre janë bërë në muajt janar, shkurt dhe mars, e që mund t’i gjeni edhe te 
analitika siç janë hartimi i projekteve në muajin janar, ekspertizë për vlerësim prone në muajin 
shkurt, dhe të tjera të cilat drejtoresha e DKRS-së znj.Valbona Azemi i din më mirë se kush janë 

ngase ne nuk i njohim asnjë prej tyre për që kanë ardh përmes Zyrës ligjore që e kemi ne të cilët 
kanë dhënë një vlerësim dhe pagesa ka ardh tek ne, pra janë pagesa për ekspertizë prone, 
ekspertizë për shpenzime të shpronësimit, do të thotë shumica prej këtyre i përkasin periudhës 
janar mars të vitit 2026.   
Pastaj ishte tjetra shpenzime komunale që u cek 70% e buxhetit, unë po pajtohem por siç e dini 
vitin e kaluar nga vendimet gjyqësore janë marrë mjete edhe prej shpenzimeve komunale dhe 
fatkeqësisht në fillim të vitit jemi përballë me fatura të papaguar për energji elektrike, madje mbi 
100,000.00€ vetëm unë kam bërë pagesa të faturave kur kam ardh në këtë Drejtori dhe siç e dini 
përmes këtij Kuvendit një pjesë e bartjes së tyre vetanake e kemi propozuar që të kaloj te 
komunalitë që në fund të vitit të mos përballemi me vonesa te pagesat e komunalive apo 
eventualisht të kemi shkyçje të energjisë elektrike.  
Te investimet kapitali, është cek që janë projekte të vjetra dhe unë nuk e di ose po bëhet e 
qëllimshëm dhe më shumë politikë se sa analitikë e mirëfilltë këtu për shkak që ne e dimë se 
projektet kapitale nuk mund të jenë afatshkurtra, por ato zakonisht janë dyvjeçare ose ndodhtë jenë  
edhe trevjeçare, andaj unë nuk e di qysh mund të thuhet po bëhet një shpenzim e nuk po bëhet një 
investim, këtë nuk po mund ta kuptoj, apo ndoshta vetë e keni si zhargon kështu politik që e 
përdoreni, unë këtë pjesë nuk po e di, mirëpo nëse bëhet një shpenzim, realisht ka ndodhur një 
investim sepse ne pagesë nuk bëjmë pa ndodhur investime dhe për këtë çështje i kemi nja gjashtë 
faza që kalohet derisa të bëhet një pagesë, secili bënë vlerësimin, kështu që nuk mund të ndodh një 
shpenzim e mos të ketë një investim.  
Pajtohem që në këtë vit nuk ka shumë kontrata të reja, kjo për shkak që kemi kontrata ekzistuese 
që ato janë ende aktive dhe kanë një afat të përfundimit mirëpo investime janë duke u bërë dhe për 
ato investime ne jemi duke bërë pagesa, kështu që edhe kjo ka qen një pjesë e sqarimit. 
Është përmendur çështja e veturave me qera, këtë çështje e kemi diskutuar dhe kjo ka qenë një 
pjesë e se siç e dimë janar-qershor ka pasur pagesa për vetura me qera dhe për GPS-ë që është 
përmendur prej asambleistëve që vlera ka qenë rreth 5,000€, edhe kjo lidhet me atë që e thashë më 
parë që kodi ekonomik në të cilin në të kaluarën është bërë ndoshta ndonjë shërbime teknike kurse 
në këtë vit është shtuar si kod i ri dhe ne e kemi përshtatur sepse detyrë e jona është të përshtatim  
shpenzimin kodit, jo të projektit, e kodi ekonomik në këtë rast në bazë të Planit kontabël dhe kjo 
tani e bënë atë dallimin në përqindje e që nuk është realisht, madje unë më të arsyeshme e kisha 
parë në të ardhmen ta pasurojmë këtë raport edhe me vlerësim të shpenzimit për shpenzim, 
derivate sa ka qenë të jetë për derivate e jo të shkohet me këtë kod pasi që çdo vit po pasurohet me 
kode të reja dhe kur po vjen te përqindjet nuk po dalin përqindje tamam reale qysh ka ndodh. 
Ishte edhe çështja e ndërrimit të xhamit të veturës Peugeot, tek kjo ka ndodhur realisht një aksident 
ku gjatë për festave të vitit të ri në bazë të raporteve që i kemi pranuar ne prej Policisë që është 
evidente ajo dhe mund t’ju përcjellim me e-mail  ose edhe fizikisht nëse doni, do të thotë e ka 
dëmtuar një plumb “qorr” nuk po di si t’i them ndryshe, dhe e ka dëmtuar xhamin e veturës 
fatkeqësisht, unë në të kaluarën kam pas veturë Peugeot dhe e di që servisin e kanë shumë të 
shtrenjtë, por që me sugjerim të njerëzve e pata ndërruar veturën për shkak që mirëmbajtja e 
Peugeot është shumë e madhe. Kështu që kjo edhe në këtë çështje ka ndodh ajo që e ceka në 
veturën Peugeot që është e vitit 2025 dhe me siguri pjesët kanë kushtuar pak më shtrenjtë se sa ta 
zëm për Volkswagen ose ndonjë markë tjetër e që e dini më mirë ndoshta, por mendoj se çmimi do 
të ishte më i lirë, kështu që kjo ka qenë për shkak që ka ndodhur një aksident dhe ajo veturë nuk ka 
pasur sigurim për shkak që sigurimet në dëmtimet që janë fizike nuk i kanë paraparë. 
Te mirëmbajtja e kanalizimit, kjo pjesë i përket më shumë drejtorit të Drejtorisë përkatëse dhe 
është këtu prezent për sqarime, mirëpo sa i përket vlerës së shpenzimit si total siç e thashë këto 

shumica e këtyre kanë qenë shpenzimeve që janë si total, i përket periudhës janar-mars, tani për 
periudhën prill-qershor është tamam shpenzimet që kanë ndodhur në këtë periudhë. Janar mars 
janë disa shpenzime që kanë ndodhur vitin e kaluar, por nuk kemi pasë mjete buxhetore për shkak 
të vendimeve gjyqësore, dhe menjëherë në vitin 2026 janë bërë ato pagesa, ndërsa tani ato në 
përqindje normal që dalin pak më të mëdha. Po ashtu edhe te mirëmbajtja e lumenjve është pjesë 
që përket drejtorit të Drejtorisë përkatëse, dhe po ashtu edhe te kjo është i njëjti arsyetim.  
Subvencionet te OJQ-të, është një komision që i bën vlerësimin e këtyre subvencioneve dhe 
përfituesve të subvencioneve, ne i kemi shikuar dhe sipas neve pagesa është në rregull, ndërsa se a 
i kanë plotësuar kriteret dhe çështje tjera, nuk kam qenë dhe nuk e di, mirëpo për që ka mund të 
subvencionohet dy herë një person, mund të ketë ndodh që ka marrë edhe si person fizik, edhe si 
OJQ, edhe pse këtë çështje nuk e di, kriteret nuk i di vetëm mund të hamendësoj çka dhe qysh janë 
kriteret, mirëpo mund të interesohem për këtë por nuk e besoj që do të bënim pagesë ne në qoftë se     
diçka  nuk do të ishte në rregull.  
Furnizimi dhe montimit për ashensor për shëndetësi, edhe këtu ka qenë kërkesë sipas nevojës për 
të montuar atë ashensor dhe sigurisht gjatë procesit njëherë ka qenë furnizimi mandej është dashur 
të paguhet edhe montimin sepse ne nuk kemi ekspertë që bëjnë montimin e ashensorëve. 
Është edhe furnizimi me shujta për nxënës, për këtë jemi kritikuar shumë sepse kjo ka qenë edhe si 
zotim i  Lëvizjes Vetëvendosje për furnizim e shujta për nxënës, mirëpo edhe unë fëmijët i kam në 
shkollë dhe herë i hanë herë jo ato shujta ngase i kemi lazdruar paksa fëmijët tanë në përgjithësi, 
mirëpo nuk ka pas ankesa deri në atë masë që nuk janë për t’u ngrënë ato ushqime që po i 
përmendni ju, por nëse shihni diçka janë institucionet dhe organet që mund të merren me këtë 
çështje dhe të dorëzoni lëndë ku duhet. Ndërsa sa i përket çështjes për shërbime këshillëdhënëse 
dhe profesionale që u cek nga dy prej asamblistëve është siç e sqarova pak më parë.  
Te ndriçimi publik, janë shpenzimet të ndryshime që i kanë bërë Drejtoria përkatëse në 
bashkëpunim me NPL “Eko-Llapi”, mirëpo e kemi bërë një vlerësim që janë ulur shpenzimet e 
komunalisë për 6,000.00€ gjatë asaj periudhe, do të thotë përveç që kemi bërë shtim të investimeve 
me ndriçim publik në rrugë të reja, kjo e ka ulur koston mjaft dhe mendoj që ka qenë një nismë 
shumë e mirë dhe shumë e nevojshme për shkak se veç për një muaj janë ulur shpenzimet mbi 
6,000.00€, kjo si sqarim, dhe rreth kësaj çështje për të mos e përsëritur atë që e thash rreth 
periudhës raportuese janar-mars dhe janar-qershor, pra shumica e këtyre shpenzimeve kanë qenë 
në janar-mars, përndryshe unë edhe pas kësaj mund t’jua përcjellë analitikëne  shpenzimeve dhe 
mund të hyni dhe të shihni me muaj dhe të bëni dallimin, do të thotë raporti real është prill-
qershor, tamam shpenzimet që kanë ndodh në këtë periudhë kohore e që përmendëm që nuk lëm 
fatura mbi 30 ditë përveç ndonjë shpenzimi i cili mund të mos jetë i planifikuar në buxhetin e vitit 
2026 e që ka mund të jetë në ndonjë kontratë të lidhur por që nuk është planifikuar dhe atë nuk e di 
qysh mund ta paguajmë, përndryshe nuk jemi duke lën fatura më shumë se 30 ditë për shkak se 
edhe me Ligj ashtu kërkohet. 
U cek edhe sigurimi fizik i objekteve publike, kjo ka qenë vetëm një pagesë e cila është bërë në 
muajin janar për shkak që në të kallurën ka qenë një Marrëveshje me Policinë për sigurim fizik te 
QKMF në Podujevë, tani ajo Marrëveshje ka skaduar dhe më nuk bëjmë pagesa tjera, por që në të 
kallurën ka qenë dhe si përqindje normale se ka dal rritur, pra në të kalurën është parë nevoja që 
Policia të jetë prezentë në QKMF dhe në QPS, është arritur një Marrëveshje dhe në bazë të saj 
kemi bërë pagesat përkatëse, por tani nuk jemi duke bërë pagesa të tilla sepse sigurisht që nuk ka 
Marrëveshje aktive në këtë drejtim      
Tek shpenzimet për shërbime kontraktuese të tjera, vetë emri e thotë, tjera, të gjitha ato çka nuk 
janë të përfshira këtu kemi hapësirë t’i përfshijmë kontratat tjera që janë të lidhura të cila janë 

përmes Prokurimit por si emërtim nuk të lejon të paraqitësh shpenzime me emër por vetëm në këtë 
kod që ka emërtimin shpenzime kontraktuese tjera, pavarësisht kësaj që e ceka mendoj që idealja 
do të ishte që çdo shpenzim ta ketë kodin ekonomik, do të kishte qenë edhe për neve më lehtë por 
edhe për juve dhe për të gjithë, mirëpo fatkeqësisht ashtu siç Thesari i përgatiti Planet kontabël dhe 
ne pastaj nuk kemi hapësirë për ndryshme, në fakt ne japim sugjerime por sa ata e marrin për bazë 
është diçka tjetër. Atëherë në këtë kod një pjesë e madhe e shpenzimeve i përket periudhës janar-
mars, dhe në këtë përfshihen; ndërrimi i gomave, kontributet pensionale për personat që i kemi të 
angazhuar si ekspertë dhe personat që kanë qenë të angazhuar përmes Entit të punësimit ku 50% 
ka paguar Komuna, 50% kanë paguar Ministritë, pastaj është larja e automjeteve, rrënimi dhe 
largimi i objekteve, trajtimi i qenve endacak, të gjitha këto kontrata përfshihen te kodi shërbime 
kontraktuese të tjera, nuk kemi kod të veçantë dhe në këto shpenzime vazhdimisht do të kemi 
pagesa në këtë kod deri në revidimin e Planit kontabël në të ardhmen.  Po ashtu kemi çështjen e 
mirëmbajtjes së hapësirave publike, do të thotë të gjitha këto shpenzime i përkasin kësaj kategorie. 
Te kodi furnizim me dokumente bllanko, puna e parë posa e kam marrë detyrën në Komunë që e 
kam vërejtur është kjo ku kam thënë pse kaq shumë dokumente dhe letra, mirëpo në këtë mënyrë 
punohet fatkeqësisht dhe këto dokumente bllanko ende janë të nevojshme, sigurisht nëse keni 
shkuar të merrni ndonjë shërbim në QKMF ose diku tjetër ato dokumentet që plotësohen, ne duhet 
t’i paguajmë, do të thotë ky është përshkrimi që bëhet si dokument bllanko, po ashtu në arsim e 
kemi të njëjtin përshkrim, të gjitha këto pagesa janë bërë për këto qëllime duke përfshirë edhe 
dokumentet e Inspeksionit, Kadastrit etj. që janë lloj formularësh që përfshihen tek ky shpenzim. 
Shpenzimet për ngrohje, e kemi cek edhe gjatë Raportit janar-mars që kanë qenë shpenzime ku një 
pjesë e konsiderueshme kanë qenë për vitin 2025. Edhe për dru për ngrohje e kemi diskutuar gjatë 
seancës muajin e kaluar që ishte propozimi për mallra prej bartjes së mjeteve që t’a bëjmë atë 
pagesë e që nëse ju kujtohet ishte për dru për shkak që ende kemi një faturë të papaguar. Sepse 
ffatkeqësisht ato vendimet gjyqësore dhe ato mjete rreth 3.8 milion që janë marrë në vitin e kaluar 
do të na përcjellin jo vetëm këtë vit por besoj edhe në vitin e ardhshëm për shkak që shumë 
projekte kanë mbetur dhe është problem të përcjellën për shkak që planifikimeve aë janë bërë dhe 
normale që ato projekte e kanë një datë të përfundimit dhe përpos që kemi vonesa në pagesa 
atëherë kemi edhe tejkalim të afateve sepse ato kontrata mund edhe të skadojnë. 
Te shpenzimi për qira për tokë, e kemi diskutuar është shpenzim që i paguhet qira Infrakos-it për 
pronën te Hekurudha dhe këto shpenzime të gjitha i përkasin periudhës janar-mars sepse kontrata 
ka skaduar në maj, kështu që më nuk kemi bërë pagesa të tjera në këtë çështje.  
Këto ishin të gjitha përgjigjet dhe sqarimet që i evidentova gjatë diskutimeve të juaja, mirëpo nëse 
kam harruar diçka urdhëroni sërish mund t’i parashtroni. 
z.Bahri Selimi, U.D. drejtor i Drejtorisë së Shërbimeve Publike Mbrojtjes dhe Shpëtimit-
DSHPMSH, theksoi, dua të jap përgjigje në tre çështje të cilët u përmendën nga parafolësit sa i 
përket fushës së DSHPMSH.  
Te mirëmbajtja e kanalizimeve u përmend rritje ose kosto, mirëpo ju e dini që mirëmbajtja e 
kanalizimeve ndodh çdo ditë, logjikisht ta marrim nëse hiç nuk shikojmë kurrfarë procedure i bie 
që duhet të rritet sepse shtohen kanalizime të reja, pastaj vjetërsohen shumë kanalizimet e vjetra 
siç kemi pasur rastin me këtë kanalizimin këtu në qytet që është dashur të intervenojmë duke 
ndryshuar krejt sepse për kanalizim veç për mirëmbajtje sa ka kushtuar ndoshta për tre-katër muaj 
e mbulon koston e shpenzimit që është bërë një kanalizim i ri, andaj kjo është arsyeja që është 
rritur edhe pritet të rritet madje për çdo vit, këtë duhet pas parasysh secili.  
Te mirëmbajtja e Lumenjve, është një kontratë që nga viti i kaluar dhe kemi pasur borxhe, ka qenë 
kontratë e ndërprerë për shkak të mos posedimit të mjeteve të mjaftueshme për të kryer këtë 

kontratë, kjo është kryer këtë fillim vit. Se çka përmban kjo e kemi diskutuar shumë herë këtu 
bashkë me juve, kjo është vetëm mirëmbajtje, do të thotë bllokimet në rast të vërshimeve, 
bllokimet me kanalizime, shtretër të lumenjve dhe drunjtë që rrëzohen gjatë kohës së caktuar nga 
erërat e që bllokojnë lumenjtë, pra është një kontratë që nuk e ka ndonjë kosto shumë të madhe por 
i përket vetëm mirëmbajtjes të lumenjve.  
Ajo çka më bëri përshtypje ishte te ndriçimi publik që u tha rritje e kostos, mirëpo këtu janë dy 
gjëra goxha interesant. E përmendi drejtoresha e DBF që ka pasur borxhe të vitit të kaluar, por unë 
besoj se të gjithë ju duhet ta kuptoni dhe ta mbani në mend se në një kohë ka pas shumë reagime 
pse është ndërprerë ndriçimi publik që është ndalë për shkak të mos pagesës, do të thotë në vitin e 
kaluar, kurse në fillimin e këtij viti ka ndodhur pikërisht për shkak të mos posedimit të mjeteve të 
mjaftueshme për të paguar koston e rrymës, ndërsa kjo forma që tani e përmendi dhe e shpjegoi 
drejtoresha e DBF se tani fatura ka ardh për 6,000.00€ më lirë në muaj prej se është bërë me relje 
kohore pjesa e ndriçimit, është një hap shumë i mirë dhe unë besoj që kjo do të shkoj ende duke e 
zvogëluar koston e shpenzimit të energjisë elektrike sepse ende nuk e kemi funksionalizuar në 
tërësi rrjetin me relje, për çka nga dikush prej parafolësve u tha që ndalet në disa vende në ora 
23;00, e dikush tjetër në ora 24;00, këtë çështje e kam shpjeguar edhe në mbledhjen e fundit që ato 
janë relje mekanike kohore që kanë kushtuar shumë lirë, nuk kemi pas mundësi t’i bëjmë në 
mënyrë të digjitale prandaj edhe ka vende ku ndalet 5 ose 10 minuta para orës 24;00 por ndoshta 
edhe 5 ose 10 minuta pas orës 24;00, mirëpo jemi duke punuar në drejtim për ta stabilizuar në 
mënyrë që të gjitha dritat të ndalen në ora 24;00 si dhe jemi duke zgjeruar ende edhe në pjesë tjera 
të cilat nuk kemi arritur me i me i mbuluar me relje kohore. E kjo është si pasojë e një lidhje të 
rrjetit pak më të gjatë e që shembull, kemi disa rrugë që kemi planifikuar të mos i’u vëmë relje 
kohore siç është pjesa urbane apo qyteti si dhe rrugë kryesore siç është rrugët kryesore për në 
Merdare, për në Kërpimeh, për në Lluzhan, Orllan dhe rrugë tjera që janë regjionale e të cilat janë 
kryesore dhe më të frekuentuar, mirëpo ka disa raste ku është dashur në disa degë të rrugëve 
kryesore sepse nuk kemi mundur t’i vendosim relje kohore për shkak se duhet bërë fillimisht një 
shkëputje, të vendoset orman i ri, orë e re në mënyrë që të vendoset pastaj relje kohore, por jemi 
duke punuar në këtë drejtim e që besoj shumë shpejt e që do të vije edhe deri te zbritja e kostos 
edhe më shumë. Përndryshe çka ishte interesant se më parë ju keni kërkuar zgjerim të rrjetit të 
ndriçimit publik kurse tani po thoni se janë bërë shuma të mëdha të shpenzimeve të ndriçimit 
publik, andaj të përcaktoheni a po kërkoni zgjerim të rrjetit, a po i zvogëlojmë shpenzimet apo që 
ta ndalim krejt ndriçimin publik. 
znj.Valbonë Ibishi Azemi, U.D. drejtoresh e Drejtorisë së Kulturës Rinisë dhe Sportit-DKRS, 
theksoi, unë vetëm deshta të jap një sqarim shtesë lidhur me Shqipdon Rushitin dhe 
subvencionimin e tij si OJQ dhe si individ. Shuma 3,000€ ka qenë për organizimin e Trinomin të 
Janarit të cilën e kam thënë edhe njëherë në seancat e mëparshme,  kurse tani është subvencionuar 
në bazë të subvencionimit për individ në shumë 1,500€, ndërsa krahasimi që i bëtë me Shoqatat e 
Veteranëve që është 2,500€ është rast që po besoj se është diferencë që edhe ne e kemi vlerësuar 
por edhe komisioni i cili ka shqyrtuar këto kërkesa, kështu që të jemi transparent për çdo gjë dhe 
po besoj dhe po përsëris që nuk ka të bëjë me Shqipdon Rushitin një organizim i cili është bërë për 
Trinomin e Janarit sepse ajo ka qenë e subvencionuar në shumë 3,000€, jo më shumë. 
z.Ekrem Rrahmani, theksoi, e kisha një pyetje më herët rreth asaj që Kryetari i Komunës ka 
marrë mjete buxhetore dhe ka bërë shpenzim nga kodi i Kuvendit të Komunës, ndoshta drejtoresha 
e DBF harroj të më përgjigjet. Pastaj tek kjo puna e ndriçimit, t’ju them të drejtën unë e bëra një 
lloj paralele por drejtori parafolës i DSHPMSH deshti të bëjë paksa politikë në përgjigjen e tij, 
sepse unë thash që nëse në gjashtëmujorin e par të vitit janë paguar për ndriçim publik 

282,000.00€ dhe që ka pas deri në mëngjes ndriçim publik, qysh tash ndriçimi që ndalet në ora 
23;00 për me zvogëluar harxhimet, ndërsa tani kemi 407,460.00€ pagesa të shpenzimit, është mirë 
të na tregoni këtë. Pastaj të marrim shembull këto Tabela reklamuese që janë lidhur në ndriçimin 
publik, kush e paguan atë shpenzim që ai është biznes privat dhe është lidhë te ndriçimi publik, 
tani a Komuna t’ia paguaj atij që harxhon rrymë, prandaj duhet t’i dimë këto gjëra sepse mua 
madje më duket që ato Tabela reklamuese janë vendosë aty në mënyrë të paligjshme sepse është 
shpuar Sheshi i qytetit, përndryshe nëse ne lejojmë të shpohet Sheshi dhe ato pllakat në shesh 
pastaj ka dëmtime serioze, kurse ai Shesh do të jetë aty edhe shumë vite pas neve, pra shpo për çdo 
vite ri për zbukurime, shpo për t’i vendos ato reklama etj, madje me shufra M20, kush i ka thënë 
ashtu nuk e di sepse unë punoj me këtë punë dhe në raste të tilla vendosi shufra M8 për pajisje deri 
në 20000 kg, kurse nuk e di çka ka bërë ai person aty me shufra M20 ngase aty edhe kamionin me 
lidhë i nxjerr me pllaka dhe krejt çka ka, mirëpo ne atij duhet t’i paguajmë edhe rrymën tani për 
ato Tabela që i ka kyç me kabllo në shtyllat e ndriçimit publik, e nëse qëndron vërtetë kjo që e 
ceka, sepse është dashtë të vendosen orë për secilën, përndryshe i bie që janë lidhë në mënyrë të 
paligjshme, por atë rrymë e paguan dikush. 
Pra unë parashtrova pyetje pse është rritur shpenzimi për energji elektrike, përndryshe askush nuk 
e tha të mos ketë shtrirje të rrjetit të ndriçimit publik, por ju do të duhej të jepni përgjigje, ta zëm 
mund të thoni prej këtij gjashtë mujori është rritur kaq, por edhe nëse drejtoresha e DBF e thotë që 
janë zvogëluar për 6,000€, pra duhet ta dimë ne dhe të ketë një arsye duke na treguar, e jo të na 
thuhet vetëm kemi pas borxhe dhe kaq, ndoshta ne i dim disa rreth këtyre qeshjeve por është mirë 
t’iu tregohet edhe t’i sqarohet edhe qytetarëve, e që do të ishte më mirë edhe për juve besoj. 
Kryesuesi i Kuvendit, theksoi, vetëm ju kisha lutur kur të flet anëtari i Kuvendit të mos ndërhyhet 
nga ulsja këtu, lëni të përfundon, pastaj e keni të drejtën e replikës për sqarime plotësuese. 
z.Bahri Selimi, U.D. drejtor i DSHPMSH, theksoi, po më bie t’i përsëris gjërat që i ceka më parë, 
e thash se nëse ju kujtohet kur është ndalë ndriçimi publik për shkak të mos pagesës në fund vitin e 
kaluar edhe në fillim të këtij viti, kjo nënkupton që ne kemi pas obligime ndaj KEDS-it dhe ata na 
e kanë ndal ndriçimin publik, pastaj në fillim të këtij vitit i kemi paguar borxhet dhe obligimet që i 
kemi pasur të vitit të kaluar, do të thotë kjo nuk është veç për këtë periudhë kohore, por janë 
obligime të cilat i kemi pasur edhe më herët, andaj kjo është arsyeja pse është rritur kostoja sepse 
kemi paguar obligime, po besoj që tash jemi qartë.  
Sa i përket pjesës tjetër tek Reklamat në Shesh e që me të drejtë u paraqiten shqetësime që ne e 
paguajmë atë rrymë aty, nuk e paguajmë ne rrymën ngase në kontratë ai operator që e ka marrë 
kontratën për me vendosur ato e ka koston e pagesës së energjisë elektrike që është matur nga 
inxhinierët e elektrikes në Komunë të cilët kanë dalë dhe i kanë matë gjitha pajisjet që janë 
vendosur aty e pastaj i është faturuar në kontratë, këtë gjë mund ta shihni edhe në kontratë që është 
pagesa e kostos së shpenzimit të energjisë elektrike. Kjo është për shkak se në një formë ta 
detyrojmë atë operator që të lidhet në cilindo furnizim të rrymës që është në shesh, përndryshe çdo 
formë tjetër për kyçje në rrejt ka qenë e pamundshme ose është dashur të prishet i gjithë Sheshi 
sepse nuk mund të lidhet me kabllo ajrore po vetëm me kabllo tokësore në Shesh, ndërsa tash a të 
prishet krejt sheshi për ta bërë një kyçje të një shpenzimi për një reklamë aty që është e vogël dhe i 
ka shpenzimet e vogla, apo ta faturojmë përmes kontratës, pra me një fjalë kostoja e shpenzimit të 
rrymës nga ato reklama në shesh janë të paguara në kontratë ku e ka koston ekstra të shpenzimit të 
rrymës që e paguan ai operator i cili e ka fituar këtë të drejtë. Ndërsa sa i përket vendosjes së atyre 
Tabelave reklamuese, shpuarja e sheshit, normal se çdo punë që bëhet pa u shpuar nuk mund të 
bëhet sepse në ajr nuk mund të qëndroj, duhet të kapet diku, ndërsa rreth asaj që u tha pse me 
shufra aq të mëdha siç e tha zotëri Rrahmani, mirëpo atë e determinon nëntoka çfarë përmban, a ka 

beton, a ka dhe, apo diçka tjetër aty se çfar ka, do të thotë ju e keni parasysh që pllakat janë 8 cm 
trashësi, andaj nuk është më e madhe edhe nuk është që ka shumë mundësi të dëmtoj diçka, këtë e 
them sepse kam punuar punë të tilla dhe nuk është që nuk di edhe unë në këtë profesion, kështu që 
nëse dëshiron ti Ekrem profesionalisht mund të shtyhemi në këtë aspekt, përndryshe konsideroj se 
më mirë që janë vendos ato tabela me aty shufra se sa me M8. 
z.Besim Latifi, theksoi, po ndërlidhem në këtë të fundit, do të thotë herën e fundit që fole drejtor e 
demantove vetveten dhe dole saktësisht aty ku je sepse fillimisht the po ankoheni se ndriçimi i 
shtrenjtë, dhe e ceke se ne e kemi rritur ndriçimin për atë po vjen tani më shtrenjtë, pastaj u ktheve 
e përsërite se u ndal ndriçimi në fund të vitit të kaluar dhe se keni paguar obligimet e vitit të kaluar, 
do të thotë bash ashtu qysh deklarove ti unë po e them, por pasi e në herën e dytë e përmirësove, në 
rregull jemi. pra në fillim e potencove se është rritur shpenzimi i energjisë dhe se rrjeti i ndriçimit 
publik është zgjeruare dhe për atë vjen më shtrenjtë, kurse herën tjetër e përmende se ndriçim që 
është ndërprerë në fund të vitit të kaluar është paguar si borxh në fillim të këtij viti, në rregull jemi. 
sa i përket çështjes që drejtoresha e DBF-së e ceku rreth investimeve kapitale, nuk kam se si të 
mos ndërlidhem edhe tek faturat, do të thotë po e shohim edhe në Raport por edhe në diskutime, 
ngase e ceku një fjali kur e tha që nuk mundet të ketë shpenzim pa pasë investim, pra ne jemi duke 
fol për borxhe të cilat janë si pasojë e Kontratës kolektive dhe në ato borxhe ato nuk ka mund të 
ndodhin, ta zëm unë e shikova këtu te asfaltimi i rrugëve në fshatrat Zakut-Kërpimeh dhe 
Pakashticë-Dobratin ku është një shpenzim 15,000.00€ si dhe një shpenzim tjetër që ishte 12,786€, 
do të thotë këto janë rrugë që janë dashtë të paguhen prej borxheve dhe, pra nuk janë realisht që 
kanë ndodhur investime në këtë vit por janë të vitit të kaluar. 
Po ashtu edhe tek pagesa e faturave brenda 30 ditëve për çka drejtoresha e DBF-së e tha që nuk 
kemi të tilla mbi 30 ditë, mirëpo Raportin e Auditorit e kemi diskutuar dhe ka qenë njëra nga 
vërejtjet kjo e mos pagesës me kohë të faturave brenda periudhës prej 30 ditëve. Nëse nuk keni 
ditë këtë mund të pyesësh, a nëse e keni përmirësuar, mirë atëherë. 
znj.Arbnorë Uka Osmani, U.D. drejtoresh e DBF, theksoi, faleminderit edhe njëherë për pyetjet 
dhe komentet, atëherë, Raporti i Auditorit ka qenë për periudhën janar-dhjetor 2025 dhe kanë qenë 
fatura të papaguara brenda 30 ditëve për shkak të vendimeve gjyqësore, andaj kjo ka qenë e 
pashmangshme, por nuk do të thotë që edhe në këtë vit nuk do të ketë ndonjë faturë që do të 
paguhet pas 30 ditëve, realisht nuk i mbaj aty, por ka raste kur vie fatura dhe nuk kemi mjetet në 
buxhet e që duhet pritur të bëjmë zgjidhje vitin e ardhshëm, por deri tani jemi duke pas kujdes të 
shumët që të mos ketë fatura më të vjetra se 30 ditë. 
Sa i përket investimeve kapitale, nuk e di a është e qëllimshme dhe nuk dua të hy në këtë, unë 
thash se ka shpenzim dhe ka investim, nuk e thashë a ka ndodhur investimi në fund të vitit por u 
ndërlidha me atë që kur ka shpenzim dihet që është bërë diku edhe investim sepse nuk procesohen 
pagesa nëse nuk ka ndodhur ai investim, e që ky ishte sqarim i mirë mendoj.  
Sa i përket shpenzimeve prej Kuvendit  të Komunës që janë bërë pagesa, ka qenë faturë 175€ për 
furnizim e ujit të pijes, fatura 198€ pagesë e vitit 2024 për sistemin simultant që si duket paska 
qenë përkthim i seancës, si dhe 435€ paska qenë iftar me delegacionin e IOVA, si dhe 393.50€ për 
punëtorinë lidhur me sistematizimi i vendeve të punës, ushqim dhe pije, do të thotë këto klane 
qenë sa i përket shpenzimeve prej kodit të Kuvendit të Komunës së Podujevës.  
Kryesuesi i Kuvendit, theksoi, meqë po vërejë se janë konsumuar të gjitha diskutimet si dhe të 
gjitha përgjigjet dhe sqarimet e nevojshme u dhanë, atëherë konstatoj që kjo pikë e rendit të ditës 
përfundon këtu, dhe kalojmë në pikën e radhës që është pika katër e rendit të ditës 
 

Konstatohet e përfunduar kjo pikë e rendit të ditës 

       4. Raport i monitorimit të kontratave për Dhënie në Shfrytëzim të Pronës së Paluajtshme   
           të Komunës (periudha e raportuar janar - qershor 2026) 
 
znj.Saranda Stublla Uka, U.D. drejtoresh e Drejtorisë së Pronës Kadastrit dhe Gjeodezisë-
DPKGJ, e paraqiti fjalën hyrëse rreth këtij Raporti, theksoi,  pikë e rendit të ditës në këtë seancë 
kemi Raportin e monitorimit të kontratave për dhënien shfrytëzim të pronës së paluajtshme të 
Komunës së Podujevës, periudha e raportuar është janar-qershor 2026. Ky raport ka për qëllim 
paraqitjen e gjendjes së realizimit të kontratave për dhënien shfrytëzim të pronës së paluajtshme të 
Komunës së Podujevës, monitorimin e përmbushjes së obligimeve kontraktuale dhe identifikimin e 
rasteve të mos përmbushjes së tyre.  
Në DPKGJ janë gjithsej 17 kontrata aktive për dhënien në shfrytëzim të pronës së paluajtshme, 
kryesisht për veprimtari afariste. Një pjesë e shfrytëzuesve kanë përmbushur obligimet 
kontraktuale, ndërsa disa të tjera kanë pasur vonesa në pagesa dhe detyrime të papaguara.  
DPKGJ, në kuadër të përgjegjësive të saj ligjore dhe administrative ka monitoruar realizimin e 
kontratave për dhënien në shfrytëzim të pronës së paluajtshme në pronësi të Komunës së 
Podujevës, në muajin janar 2026 kanë qenë aktive gjithsej 20 kontrata për dhënien shfrytëzim të 
pronës së paluajtshme komunale, dhe pjesa më e madhe e këtyre kontratave kanë të bëjnë me 
shfrytëzimin e lokaleve dhe hapësirave për ushtrimin e veprimtarive afariste. Gjatë periudhës 
raportuese është konstatuar se një pjesë e shfrytëzueseve kanë përmbushur me rregull obligimet e 
tyre kontraktuale dhe financiare, ndërsa një pjesë tjetër kanë pasur detyrime të papaguar dhe 
borxhe të bartura nga vitet paraprake. Aktualisht janë 17 kontrata aktive të cilat përfshijnë lokalet 
afariste të vendosura në rrugën “Skënderbeu” si dhe njësi të ndryshme katastrale të dhëna në 
shfrytëzim. Gjatë periudhës raportuese është ndërprerë kontrata me biznesin “Milenium i ri” për 
shkak të mos përmbushjes së obligimeve financiare dhe borxhit të grumbulluar, pavarësisht 
njoftimeve dhe vërejtjeve të përsëritura të adresuar nga Komuna por që borxhi në fjalë është shlyer 
vetëm pas ndërprerjes së kontratës, do të thotë është bërë pagesa e borxhit të kësaj kontrate që e 
përfshin vlerën afër 74,000.00€ që e ka bërë pagesën. Po ashtu është ndërprerë kontrata me Driton 
Mustafën për shkak të nevojës për realizimin e projekteve të rregullta të hapësirës së gjelbër në 
fshatin Kërpimeh, ndërsa kontrata me Shoqatën e Gjahtarëve - Llapi, është ndërprerë dhe lënda 
ndodhet në procedura gjyqësore për trajtim dhe vendimmarrje nga organet kompetente. 
Lidhur me realizimin e obligimeve financiare, DPKGJ ka evidentuar se një numër i caktuar i 
qiramarrësve vazhdojnë të jenë të rregullt në kryerjen e pagesave, ndërsa disa të tjerë kanë 
detyrimet e prapambetura dhe borxhe të akumuluara nga periudha e mëhershme. Për të gjithë 
shfrytëzues që nuk kanë përmbushur obligimet kontraktuale janë ndërmarrë veprime 
administrative duke përfshirë njoftime me shkrim për detyrimet e papaguara dhe pasojat juridike 
që rrjedhin nga mos përmbushja e tyre.  
Përveç kësaj janë zhvilluar dhe vizita në terren me qëllim të informimit të drejtpërdrejtë të palëve 
dhe nxjerrjes së përmbushjeve të obligimeve kontraktuale, e që si rezultat i këtyre veprimeve, një 
numër i qiramarrësve kanë kryer pagesat dhe detyrimet e tyre.  
Gjithashtu, DPKGJ ka përgatitur edhe listën e përgjithshme të detajuar të pronës së Komunës së 
Podujevës, si dhe listën e veçantë të pronave të destinuara për dhënien në shfrytëzim. Aktualisht 
është në fazën përfundimtare përgatitja e dokumentacionit dhe e listave të pronave komunale për 
raportim në Zyrën për Administrimin e Pronës publike në kuadër të Zyrës së Kryeministrit. 
Gjithashtu pas kthimit të ligjshmërisë së vendimit për faljen e obligimeve të krijuara të borxheve 
nga qiratë e tregut dhe tezgave të qytetit të Podujevës janë duke zhvilluar të gjitha veprimet për 
evidentimin dhe largimin e këtyre obligimeve nga lista e shfrytëzuesve të pronës komunale.  

z.Fatri Zhitija, theksoi, ne Lëvizja Vetëvendosje e mbështesim këtë raport, por vetëm kërkojmë 
nga ana e Drejtorisë së Pronës Kadastrit dhe Gjeodezisë që pronat që i kemi miratuar në fillim të 
vitit për t’u dhënë me qira, është me rëndësi që për ato prona komisioni t’i përgatit materialet dhe 
të jepen të gjitha me qira për shkak se ato i kontribuojnë zhvillimit ekonomik të Komunës.  
Po ashtu e përgëzojmë edhe drejtoreshën e DPKGJ për punën që është duke bërë në Drejtori si dhe 
për raportimin korrekt që është duke e bërë në vazhdimësi në Kuvend. 
z.Ekrem Rrahmani, theksoi, drejtoresha e DPKGJ e dinë që është obligative të sjellët në Kuvend, 
për këtë e ka tërheqë vërejtjen edhe Auditori kur ka bërë monitorimin edhe pronave. Është dashtë 
paksa më gjerësisht të jetë ky raport, por gjithsesi ka bërë mirë që e ka sjellë një raport. Nuk është 
shumë i kompletuar që ta dim sakt sa ka përfituar Komuna, si dhe të përfshihen më shumë gjëra në 
këtë raport, por si do që të jetë, nuk është keq.  
Kryesuesi i Kuvendit, theksoi, meqë nuk ka të lajmëruar tjerë për të marrë fjalën rreth kësaj pike, 
atëherë e konstatoj të përfunduar këtë pikë të rendit të ditës. 
 

Konstatohet e përfunduar kjo pikë e rendit të ditës 

 
 
       5. Propozim vendimi për shpalljen në interes të përgjithshëm publik  
           - Njësia Kadastrale P-71712062-00244-4 në sipërfaqe 495m2, Zona Kadastrale  
             Podujevë me qëllim të realizmit të projektit “Ndërtimi i Qendrës Multifunksionale” 
 
znj.Saranda Stublla Uka, U.D. drejtoresh e Drejtorisë së Pronës Kadastrit dhe Gjeodezisë-
DPKGJ, e paraqiti fjalën hyrëse rreth kësaj pike të rendit të ditës, theksoi, pra si pikë e rendit të 
ditës e kemi dhe propozim vendimin për shpalljen e interes të përgjithshëm të Njësisë kadastrale 
244-4 me sipërfaqe 95 m2 Zona Kadastrale Podujevë, me qëllim të realizimit të projektit për 
ndërtimin e Qendrës Multifunksionale. Pra në këtë çështje, prona e cekur është në emër të ë AKP-
së, do të thotë menaxhohet prej kësaj Agjencie dhe qëllimi i Komunës është që ta shpall interes të 
përgjithshëm dhe pas kthimit të ligjshmërisë t'i fillojë procedurat e shpronësimit dhe kjo pronë të 
kalojë në pronësi të Komunës që në të ardhmen të figurojë dhe të bashkohet me parcelën afër saj e 
që është duke u ndërtuar Qendrës Multifunksionale. 
znj.Adelinë Stublla, theksoi, në emër të Grupit të LVV, e përkrahim dhe mbështetim këtë pikë të 
rendit të ditës për ndërtimin e Qendrës Multifunksionale, pasi që është në interes të qytetarëve. 
z.Ekrem Rrahmani, theksoi, ata që janë këtu më hrët në Kuvend e dinë që në mbledhjen e datës 
31 janar 2023 na është sjellë një pronë për Qendrën Multifunksionale e që në atë kohë ajo pronë 
është referuar me numër 00244-1 dhe e kemi votuar, kurse tani ka ardhur tjetër pronë me numër 
00244-4, pra tani këtu unë e kam problemin., a nuk e kemi ditë numrin e parcelës atëherë, dhe tani 
e është evidentuar, madje e pash në vizatim aty që edhe ajo Qendra e Regjistrimit Civil  ku merren 
letërnjoftimet dhe pasaportat dhe që regjistrohen veturat, edhe ajo ishte në këtë pronën që po 
diskutojmë sot. Pra a na ka ikur atëherë që ajo pronë është e ish Ndërmarrjes “Mekanizmi” apo 
përse nuk e kemi bërë me kohë atëherë. Në fakt, na ka ikur edhe neve si asambleistë dhe aq më 
shumë drejtoreshës së DPKGJ e cila është dashtë ta sjellë dhe ta shikojmë bashkërisht në çfarë 
vendi po vendoset ajo Qendër. Si do që të jetë, ne jemi për dhe do ta votojmë çdo pronë që i 
kthehet Komunës dhe që është në të mirë të Komunës, ne jemi për. 
z.Valdet Restelica, theksoi, në parim ne jemi për, ndërtimit të Qendrës Multifunksionale dhe 
qëllimit të saj që e ka për qytetarët, mirëpo do të kërkonim ta dimë pse është ndërtuar në një pronë 
që nuk ka qenë pronë e Komunës dhe që tani po mundohemi ta rregullojmë situatën pasi që tani 
më veç objekti është ndërtuar, pra ne e dimë që ai objekti është i ndërtuar, por duhet edhe ta dimë 

se kush e ka marrë këtë përgjegjësi dhe mbi çfarë baze ligjore është bërë investimi aty, qysh është 
e mundur që Komuna të investoj miliona euro në një pronë e cila nuk është e saj. Kush i ka dhënë 
leje, a ka pas marrëveshje për këto, pse tash po kërkohet të shpallet në interes të përgjithshëm, 
kush mban përgjegjësi nëse titullari i asaj prone ndërmerr masa ligjore. 
znj.Saranda Stublla Uka, U.D. drejtoresh e DPKGJ, theksoi, prona është e AKP-së dhe ne jemi 
institucione, pra institucion është Komuna dhe AKP-ja. Siç e dini në mandatin e kaluar ne kemi 
bërë shpronësimin e shumë pronave të AKP-së, diku afër 60 hektarë për realizimin e projekteve. 
Sa kam informata unë, në vitin 2023 është sjellë caktimi i lokacionit për ndërtimin e Qendrës 
Multifunksionale, ashtu siç e ceku edhe asambleisti z.Ekrem Rrahmani, ndërsa këtu është shtrirë 
në këtë parcelë edhe qëllimi jonë i Komunës është për ta kthyer këtë parcelën në pronësi të 
Komunës. përndryshe në të kaluarën kemi projekte të shumta si Komunë që ka ndërtuar në prona 
të AKP-së dhe që nuk ka ndërmarrë asnjë veprim për t‘i shpronësuar dhe kthyer në pronësi të 
Komunës, kurse ne atë punë nuk e kemi bërë. Kjo si parcelë ndoshta na ikë sepse siç e dini ne 
kemi sjellë shumë parcela në mandatin e kaluar për t’i shpallë në interes të përgjithshëm dhe për t’i 
zhvilluar procedurat e shpronësimit, dhe të njëjtin veprim e kemi bërë dhe për këtë parcelë.  
Pra qëllimi i Komunës është për t’i kthyer në pronësi të Komunës ato prona në mënyrë, sepse 
kështu ashtu, edhe nëse nuk i kthejmë ato prona, AKP-ja ka të drejtë të paditë Komunën dhe të 
kërkoj 20%. Përndryshe edhe unë mendoj se është dashtë të sjellet në fillim kjo parcelë mirëpo e 
ceka që si sipëfaqe e vogël na ka ikë dhe tani ne nuk kemi qëndruar të heshtur dhe ta lëm që lënda 
të shkoj në Gjykatë por e kemi sjellë këtu në Kuvend për ta shpallë interes të përgjithshëm në 
mënyrë që pastaj të iniciojmë procedurat e shpronësimit për ta shpallë në pronësi të Komunës dhe 
të jetë së bashku me parcelën tjetër afër saj që është në pronësi të Komunës. 
Kryesuesi i Kuvendit, theksoi, atëherë meqë nuk ka të lajmëruar tjerë për të marrtë fjalën, e hedh 
në votim këtë propozim vendim sipas materialit përkatës të dërguar me thirrjen e mbledhjes.  
 
Pas votimit, Kryesuesi i Kuvendit konstatoi se Njëzëri me 22 vota Për, nga anëtarët e Kuvendit që 

ishin prezent, miratohet Propozim vendimi për shpalljen në interes të përgjithshëm publik - Njësia 

Kadastrale P-71712062-00244-4 në sipërfaqe 495m2, Zona Kadastrale Podujevë me qëllim të 

realizmit të projektit “Ndërtimi i Qendrës Multifunksionale”, sipas materialit përkatës të dërguar 

me thirrjen e kësaj mbledhje.   

 
 
       6. Propozim Plani Komunal për Riintegrimin e Qëndrueshëm të personave të   
           Riatdhesuar dhe Integrimin e të Huajve në Komunën e Podujevës 2026-2028                
              -  Raporti i diskutimit publik për këtë dokument  
 
z.Fahri Restelica, Nënkryetar i Komunës, e paraqiti fjalën hyrëse rreth kësaj pike të rendit të 
ditës, theksoi, Plani komunal për integrim të qëndrueshëm për personat e riatdhesuar dhe integrim 
të huajve në komunën e Podujevës 2026-2028, është një Plan që nuk është hartuar në mënyrë të 
pavarur nga Komuna e Podujevës,  por është një Plan i përgatitur nga niveli qendror dhe është i 
adaptuar për secilën komunë veç e veç. është i bazuar në Rregulloren (QRK) nr.22/2020 për 
integrimin e personave të riatdhesuar dhe bazuar në Rregulloren nr.09/2019.  
Vlen të theksohet se ky Plan nuk ka implikime financiare për Komunën, andaj roli i Komunës më 
shumë është këtu për koordinim i krejt mekanizmave institucional të nivelit lokal në mënyrë që t'i 
monitorojë realizimin e të gjitha aktivitetet në përputhje me përgjegjësitë që dalin nga ky plan, e që 
besojmë se miratimi i këtij plani do të kontribuojë në forcimin e këtyre mekanizmave lokal të 

riintegrimit dhe duke garantuar një qasje shumë më gjithëpërfshirëse dhe të barabartë për gjithë 
përfituesit e këtij plani, andaj ju kërkoj që ta mbështetni. 
znj.Qëndresë Hajrizi, theksoi, në emër të Grupit të LVV-së shprehim mbështetjen tonë për 
propozim planin komunal për riintegrimin e qëndrueshëm të personave të riatdhesuar dhe 
integrimin e të huajve në Komunën Podujevës për periudhën 2026-2028, pasi që ky plan ka për 
qëllim të sigurojë riintegrim të qëndrueshëm për personat e riatdhesuar dhe të lehtësojë integrimin 
e të huajve në Komunën tonë. Ky plan paraqet një hap të rëndësishëm drejt krijimit të mundësive 
të barabarta për qytetarët e riatdhesuar duke u mbështetur në punësim dhe në jetën shoqërore. 
Prandaj duke vlerësuar rëndësinë e këtij plani për mirëqenie dhe përfshirjen e të gjithë qytetarëve, 
Grupi i LVV-së do ta mbështesë dhe do votojë Pro këtij propozim vendimi. 
z.Ekrem Rrahmani, theksoi, edhe ne Grupi i LDK-së në parim e mbështesim, por unë e kam edhe 
një propozim. E kam marrë dhe e kam shikuar dokumentin, te objektivi 3, avancimi i masave të 
riintegrimit dhe integrimi i qëndrueshëm ekonomik, masa 3.8, mbështetja me grante, mjete dhe 
materiale bujqësore, trajnimi dhe këshillimi i të riatdhesuarve dhe të huajve në zonat rurale, faqe 
15 të Planit, tek veprimet propozoj të shtohet që në thirrje publike për subvencionim të bizneseve 
kjo kategori që riatdhesohet të marrë pikë shtesë. 
Pra edhe njëherë, te objektivi tre thash masa 3.8 ku mbështetet kjo kategori për subvencionim, unë 
pata propozimin që kur ata persona konkurojnë të kenë shtesë, shembull kur bëhet subvencionimi i 
bizneseve nëse një qytetarë i yni nuk ka mund ta gjej veten në vendet tjera ku ka qenë dhe kthehet 
këtu e që ndoshta ka mbete pa asgjë dhe dëshiron të hap biznes, t’i ketë shembull 5 pikë shtesë si 
përparësi dhe të marrë subvencionimin prej Drejtorisë së Planifikimit dhe Zhvillimit Ekonomik, 
pra të ketë pak më shumë mundësi se ne që jemi këtu, me qëllim të riatdhesimit, nëse ka mundësi. 
z.Artrit Mulliqi, theksoi, mendoj që ideja e kolegut parafolës z.Ekrem Rrahmani do të vlente në  
qoftë se ka subvencione të veçanta për të riatdhesuarit, mirëpo unë në rastin konkret kur hyn në 
konkurrencë të barabartë mendoj që kjo është një diskriminim që i bëhet pjesës tjetër. Kështu që 
mendoj që unë nuk jam në parim për me përkrah këtë ide.  
z.Fahri Restelica, Nënkryetar i Komunës, theksoi, i nderuar Ekrem, ata persona edhe ashtu kanë 
përkrahje, pra nuk është që nuk kanë përkrahje por vetëm janë përfshirë edhe këtu në këtë plan që 
të subvencionohen.  
z.Ekrem Rrahmani, theksoi, unë e potencova që e mbështes këtë Plan, mirëpo pata një propozim 
dhe për atë e ceka se vetëm nëse ka mundësi të përfshihet, përndryshe si të doni veproni. 
Kryesuesi i Kuvendit, theksoi, dëgjuam propozimin, por nëse pajtoheni kështu siç është meqë është 
unike në nivel të krejt Kosovës dhe krejt komunave, nëse nuk prish punë të jetë kështu siç është, 
përndryshe nëse insistoni të jetë ai propozim, unë mund të hedh në votim.  
Mirë pra meqë po pajtoheni të hedhet në votim kështu siç është ky propozim Plan i cili thuajse është 
unik në të gjitha komunat e Kosovës, atëherë e hedhim në votim si i tillë qysh na ka ardhur propozimi. 
 

Pas votimit, Kryesuesi i Kuvendit konstatoi se Njëzëri me 24 vota Për, nga anëtarët e Kuvendit që 

ishin prezent, me vendim miratohet Propozim Plani Komunal për Riintegrimin e Qëndrueshëm të 

personave të Riatdhesuar dhe Integrimin e të Huajve në Komunën e Podujevës 2026-2028, sipas 

materialit përkatës të dërguar me thirrjen e kësaj mbledhje.   

       7. Propozimi për themelimin e Komisionit Statutar për ndryshimin dhe plotësimin e   
           Statutit të Komunës së Podujevës 
 
z.Isak Shabani, Kryesues i Kuvendit, e paraqiti këtë propozim, ndër të tjera theksoi, është 
propozimi për themelimin e komisionit statutar për plotësim dhe ndryshim të Statutit të Komunës 
së Podujevës. Duke u bazuar në dispozitat përkatëse të Rregullores së Ministrisë së Administrimit 
të Pushtetit Lokal 02/2021 si dhe Ligji për vetëqeverisje lokale, Statutit të Komunës dhe në pajtim 
me Rregulloren e punës së Kuvendit, e kemi propozim vendimin për themelimin e këtij komisioni. 
Unë do të doja që me pak fjalë të paraqes propozimin e përshkrimit të punëve dhe detyrave të 
komisionit sipas nenit përkatës të këtij propozim vendimi, ndër të tjera janë: 
-Të harmonizon dispozitat e Statutit si dokument, me dispozitat ligjore dhe nënligjore në fuqi aty 
ku komisioni e sheh të arsyeshme apo që paraqitet nevoja për plotësim ndryshim.  
-Të shqyrton iniciativat, propozimet e Kryetarit të Komunës për plotësim ndryshim të Statutit. 
-Të organizon dhe të mbajë konsultime të brendshme, konsultime publike me qytetarë dhe grupe të 
tjera të interesit konform rregullativës ligjore në fuqi. 
-Të shqyrton dhe vendos lidhur me kërkesat dhe propozimet dhe rekomandimet dhe sugjerimet e 
paraqitura nga procesi i konsultimit publik. 
-Të përgatit raportin final për konsultime publike. 
-Të përgatitur draftin e aktit dhe të njëjtin pas shqyrtimit përfundimtar t’ia rekomandon Kuvend të 
Komunës për shqyrtim dhe miratim. 
-Sipas nevojave të paraqitura komisioni apo ndonjë anëtar i komisionit mund të ketë konsultime 
paraprake rreth këtij procesi me Ministrinë e Administrimit të Pushtetit Lokal si organ mbikëqyrës 
i funksionimit të komunave. 
-Komisioni mund të vendosë edhe për çështje të tjera rreth këtij procesi, por gjithnjë brenda 
fushëveprimit dhe natyrës së këtij vendimi.  
-Komisioni themelohet në mandat të njëjtë me mandatin aktual të Kuvendit të Komunës, përveç 
nëse Kuvendi vendos ndryshe me ndonjë akt tjetër.  
-Pas miratimit ky vend ky vendim hyn në fuqi 30 ditë pas regjistrimit në zyrën e protokollit të 
Ministrisë së Administrimit të Pushtetit Lokal dhe 7 ditë pas publikimit në web faqen zyrtar të 
Komunës, përkatësisht konform dispozitave të Ligjit 03/L-040 për vetëqeverisje lokale dhe Ligjit 
për shqyrtimin administrativ të akteve të komunës, si dhe Rregullores për procedurën e shqyrtimit 
administrativ të akteve të komunës.  
Do të thotë, ky është një propozim për themelimin e këtij komisioni. Ne paraprakisht e dëgjuam 
edhe arsyeshmërinë e propozimit të këtij vendimi nga ana e Kryetarit të Komunës, kështu që unë e 
hap diskutimin rreth këtij propozimi që paraprakisht të pajtohemi për numrin dhe përbërjen e 
anëtarëve të këtij Komisioni e pastaj formimin e tij. Pastaj ta dimë gjithashtu se a kemi përkrahjen 
e të gjitha Grupeve të këshilltarëve që janë sot prezentë, andaj fillojmë sipas radhës, urdhëroni 
shefi i Grupit të LVV-së, a e përkrahni këtë propozim dhe a keni ndonjë propozim rreth numrit të 
anëtarëve të komisionit statutar për plotësim ndryshim të Statutit të Komunës së Podujevës. 
z.Haki Rudari, theksoi, natyrisht që Grupi i LVV-së edhe në kohën sa ishim  në opozitë unë 
personalisht kam propozuar që të bëhet ndryshimi i Statutit të Komunës për arsye se Statuti i 
Komunës nuk ka aspekte politike, ky mbetet kështu siç është derisa të miratohet ose të nxirret në 
një vendim tjetër. Ne edhe kësaj e radhe me këtë përbërjes si Grup e kemi përkrahur vazhdimisht 
për arsye se në nenin 15 të Statutit ndër të tjera thuhet, Statuti i Komunës miratohet dhe mund të 
ndryshohet më së paku me 2/3 e anëtarëve të Kuvendit të Komunës së Podujevës. Prandaj në këtë 
drejtim unë jam shumë i kënaqur që është një konsensus i Partive politike dhe propozoj që 

komisioni të jetë prej 11 anëtarëve. Natyrisht që merret paksa parasysh edhe partia politike, 
madhësia, numri i anëtarëve të partisë politike në Kuvend, dhe po ashtu përveç asambleistëve 
sigurisht që pjesë e komisionit do të jenë edhe nga Ekzekutivi i Komunës, nuk e di a ka nevojë 
ndoshta edhe nga jashtë kësaj përbërje për arsye se kam parë edhe në komuna tjera që kanë bërë 
komisione të tilla për ndryshimin e Statutit.  
Pra ppropozoj që komisionit të jetë prej 11 anëtarësh dhe natyrisht pastaj mund të kalojmë me 
propozime për anëtarë të këtij komisioni.  
Kryesuesi i Kuvendit, theksoi, do të thotë propozimi ishte që ky komision të formohet prej 11 
anëtarëve, andaj a mund ta dimë se qysh keni menduar të jetë përbërja e komisionit, apo mund ta 
bëjmë një konsultë të shkurtër mes vete. 
z.Haki Rudari, theksoi, unë mendoj që përbërja e këtij komisioni të jetë në këtë formë; LVV 2 
anëtarë, LDK 2 anëtarë, PDK 1 e që natyrisht se edhe Kryesuesi i Kuvendit është nga PDK por 
megjithatë pozita e dërgon ashtu siç është anëtarë të komisionit, dhe pjesa tjetër të mbetet për 
Ekzekutivin e Komunës, si dhe anëtarë të jenë përfaqësuesit e partive politike që janë me nga 1 
anëtar në këtë përbërje të Kuvendit, por të mos kaloj numri prej 11 anëtarëve, për arsye se numri 
duhet të jetë tek, ose 11 ose 13. 
 

(në vazhdim për disa minuta pati diskutime mes Grupeve të këshilltarëve dhe një pjese të Ekzekutivit të 

Komunësa sa i përket numrit të anëtarve të këtij Komisioni, përbërjes dhe çështjeve tjera duke përfshirë 

edhe aspektin gjinor dhe kryesuesit të komisionit) 
 

Kryesuesi i Kuvendit, theksoi, atëherë propozimi ishte që komisioni të përbëhet prej 11 
anëtarëve, edhe pse kolegu z.Haki Rudari tani gjatë diskutimeve i ndryshoj paksa fjalët, por është 
incizimi dhe kjo mudn të shikohet çka deklaroj në diskutimin e tij rreth përfaqësimit të Grupit të 
PDK-së dhe Kryesuesit të Kuvendit mirëpo nuk prish punë për ne PDK-në mund tpë 
përfaqësohemi vetëm me mua si Kryesues i Kuvendit, por si do ku do nëse e kuptojmë rëndësinë e 
këtij Statuti dihet që kërkohet shumë punë dhe angazhim, zakonisht kërkohet që brenda mundësive 
anëtarët e komisionit të jenë juristë, po ashtu propozimeve t’iu kushtohet rendësi edhe në aspektin 
gjinor, kështu që tani mund të kalojmë me dhënien e propozimeve, por duke pasë parasysh që 
Kryesuesi i Kuvendit në bazë të funksionit që ka është edhe implementimi i Statutit, Rregulloreve 
dhe gjitha çështjeve tjera si bartës i kësaj çështje, atëherë kalojmë te propozimet sipas radhës. 
z.Fatri Zhitija, theksoi, nga LVV, anëtar në këtë komision propozohen të jenë z.Haki Rudari dhe 
znj.Adelina Stublla. 
z.Ekrem Rrahmani, theksoi, nga LDK propozohet z.Besim Latifi dhe znj.Arnisa Sylejmani. 
Kurse nga AAK, propozoj të jetë anëtari i kësaj partie z.Baki Feta, natyrisht me lejen e tij. 
Kryesuesi i Kuvendit, theksoi, propozimet tash më u paraqiten nga radhët e Kuvendit të Komunës 
ku përfshihen edhe anëtarët e tri subjekteve me nga përfaqësues në këtë Kuvend, pra janë si në 
vijim; unë Isak Shabani, Haki Rudari, Adelina Stublla, Besim Latifi, Arsnisa Sylejmani, si dhe 
ashtu siç e ceka edhe tre anëtarët e tri subjekteve politike me nga një përqafues në këtë Kuvend të 
cilët me automatizëm të jenë anëtar të komisionit për çka u përcaktuam në fillim (Demokrat 
Hodolli, Gentrit Arifi, Baki Feta), ndërsa nga Ekzekutivi i Komunës mbetet të jepen epramt e të 
propozuarve, urdhëroni  
z.Fahri Restelica, Nënkryetar i Komunës, theksoi, nga Ekzekutivi i Komunës propozohen të 
jenë anëtar në kuadër të këtij komisioni znj.Lirie Hoti Rama-drejtoresh e DSHMS, z.Behram 
Latifi-drejtor i DBPZHR dhe z.Avni Fetahu-drejtori i DKA. 
z.Haki Rudari, theksoi, për personat që nuk janë prezent, për hir të korrektësisë unë në diskutimin 
e mëparshëm lash hapësirë që edhe nga partitë që janë me nga një këshilltarë të përfaqësuar në këtë 
Kuvend të jenë anëtar në këtë Komision, mirëpo do të ishte mirë të kontaktohen sepse ndoshta ata 

nuk vijnë fare në takimet e komisionit dhe nuk marrin pjesë në komision e që natyrisht do të mund 
të hynte ndokush nga PDK në mënyrë që të përfaqësohet edhe ky subjekt me dy anëtarë. 
Pra nëse ata nuk dëshirojnë të jenë pjesë e komisionit atëherë përse vetëm formalisht t’i 
inkuadrojmë në kuadër të komisionit që vetëm ta plotësojmë një numër. z.Baki Feta është prezent 
dhe jemi në rregull, por dy të tjerët që nuk janë prezent do të ishte mirë të kontaktohen dhe të 
pyeten se a dëshirojnë të jenë pjesë e komisionit dhe a do të marrin pjesë në takimet apo mbledhjet 
e këtij komisioni.     
Kryesuesi i Kuvendit, theksoi, i nderuar zotëri Rudari ne ka rreth 2 orë që jemi në dijeni për këtë 
punë dhe nuk arritëm as thuajse të marrim qëndrim unik dhe në këtë rast PDK u bë më liberale, por 
e dim qëllimin e këtij komisioni dhe plotësim ndryshimin e Statutit, kështu që unë si Kryesues do 
ta prezantoj. Kështu që kemi 11 anëtarët e propozuar dhe përbërjen përkatëse të këtij komisioni, 
mirëpo ka mbete që vetëm edhe kryesuesi i këtij Komisioni të caktohet, unë si kryesues i Kuvendit 
nuk e di a mund ta propozoj veten apo si po vendosim në këtë rast. 
 

(nga znj.Adelina Stublla dhe z.Haki Rudari u kërkua që të themelohet ky komision me përbërjen përkatëse e 

pastaj në mbledhjen e parë të Komisionit të zgjedhet Kryesuesi brenda anëtarëve të komisionit. Do të thotë 

vet komisioni e zgjedh kryesuesin) 
 

Kryesuesi i Kuvendit, vazhdoi, mirë atëherë në rregull edhe pse u sugjerove të jem unë sepse jam 
edhe Kryesues i Kuvendit dhe në një mënyrë bartës i këtij procesi, por si do që të jetë e dim që për 
Kryesuesin e komisionit do të ketë vetëm punë dhe angazhime më shumë në këtë proces. Prandaj 
tani po votojmë për themelimin e Komisionit statutar për plotësimin dhe ndryshimin e Statutit bazë 
të Komunës së Podujevës, sipas prezantimit të Kryetarit të Komunës dhe asaj që e ceka unë në 
fjalën hyrëse të kësaj pike të rendit të ditës, si dhe përbërjes dhe propozimeve të emrave të 
paraqitur gjatë diskutimeve nga ana e subjekteve politike përfshirë edhe tre anëtarët e kuvendit nga 
radhët e partive që janë me nga një këshilltarë në këtë përbërje të Kuvendit.   
 
Pas votimit, Kryesuesi i Kuvendit konstatoi se Njëzëri me 26 vota Për, nga anëtarët e Kuvendit që 

ishin prezent, me vendim miratohet Propozim për themelimin e Komisionit Statutar për ndryshimin 

dhe plotësimin e Statutit të Komunës së Podujevës, sipas propozimit të Kryesuesit të Kuvendit sa i 

përket përmbajtjes së vendimit dhe përbërjes së këtij Komisioni, si në vijim; 

Isak Shabani, Kryesues i Kuvendit, anëtar nga përbërja e Kuvendit të Komunës, (PDK) 

Haki Rudari, anëtar nga përbërja e Kuvendit të Komunës, (LVV) 

Adelina Stublla, anëtare nga përbërja e Kuvendit të Komunës, (LVV) 

Besim Latifi, anëtar  nga përbërja e Kuvendit të Komunës, (LDK) 

Arnisa Sylejmani, anëtare nga përbërja e Kuvendit të Komunës, (LDK) 

Demokrat Hodolli, anëtar nga përbërja e Kuvendit të Komunës, (GUXO) 

Gentrit Arifi, anëtar nga përbërja e Kuvendit të Komunës, (Unioni i Blakçorve) 

Baki Feta, anëtar nga përbërja e Kuvendit të Komunës, (AAK) 

Lirie Hoti Rama, anëtare nga përbërja e Ekzekutivit të Komunës  

Avni Fetahu, anëtar nga përbërja e Ekzekutivit të Komunës  

Behram Latifi, anëtar nga përbërja e Ekzekutivit të Komunës  

       8. Informatë rreth gjendjes së menaxhimit të mbeturinave në Komunën e Podujevës 
 
z.Isak Shabani, Kryesues i Kuvendit, theksoi, tani në radhë kemi Informatën rreth gjendjes së 
menaxhimit të mbeturinave në Komunën e Podujevës, pasi që kjo pikë ishte kërkesë dhe dakordim 
po thuajse i të gjithëve, andaj ftoj drejtorin e Drejtorisë së Shërbimeve Publike Mbrojtjes dhe 
Shpëtimit, të paraqit informatën në fjalë. 
z.Bahri Selimi, U.D. drejtor i Drejtorisë së Shërbimeve Publike Mbrojtjes dhe Shpëtimit-
DSHPMSH, duke paraqitur Informatën në fjalë, theksoi, fillimisht i falënderoj edhe ju jam shumë 
mirënjohës Grupit të këshilltarëve të Lëvizjes Vetëvendosje që përveç konsultimeve të brendshme 
që i kemi pas dhe kemi diskutuar mjaftueshëm për këtë gjendje lidhur me mbeturinat në Komunën 
e Podujevës, sot ngritën si çështje edhe për hir të opinionit në mënyrë që të jetë i njoftuar edhe 
opinioni për këtë gjendje.  Më vjen keq që paraprakisht jam njoftuar shumë vonë dhe nuk kam 
material të mjaftueshëm t’ju pajisë edhe juve si Kuvend, por sido që të jetë nga ajo që ne kemi 
vepruar dhe kemi punuar në terren sot po mundohem t’ju paraqes një gjendje se si ka rrjedhë 
çështja e menaxhimit të mbeturinave në këtë gjashtë mujorin e fundit. 
Fillimisht një kronologji për Ndërmarrjen “Pastrimi” e cila besoj e dini që është Ndërmarrje 
Regjionale ku aksionare në të janë 6 komuna prej të cilave jemi edhe ne si Komunë, aksionari 
kryesor është Komuna e Prishtinës me afër 78% të aksioneve dhe aksionari i dytë është Komuna e 
Podujevës me 7.8% dhe kështu me radhë, pra që në fillim ta keni parasysh dallimin e madh të 
aksioneve në këtë Ndërmarrje që domosdoshmërisht më duhet ta them se përgjegjësia kryesore bie 
mbi aksionarin kryesor për sa i përket gjendjes në të cilën sot gjendet Ndërmarrja “Pastrimi”. 
Përveç kësaj, po ashtu që në fillim dua t'ju them se unë e konsideroj edhe si një Marrëveshje 
politike në Prishtinë e cila e ka sjellë edhe e ka prurë Ndërmarrjen në këtë gjendje, dhe kur e them 
këtë bazohem në Ndërmarrjen e cila është e njëjta Ndërmarrje e cila ka operuar deri në janar të 
vitit 2026 në Komunën e Podujevës dhe nuk ka pas asnjë problem me menaxhim të mbeturinave 
por Marrëveshjet e fundit politike kanë bërë që të bëhet paksa një lloj spostimi prej Komunës së 
Podujevës dhe të mos të merren shumë me Njësinë tonë që është në Podujevë të cilët unë përveç se 
nuk i akuzoj edhe nuk i kritikoj, i vlerësoj shumë për punën të cilën e kan bërë gjatë kësaj kohe, 
sepse ka pasur raste kur kan punuar me tri ndërrime, kan punuar gjatë gjithë natës deri në 
momentin kur deponia e ka marrë një vendim që të mbyllet në ora 16:00, dhe këta më pastaj nuk 
kanë pasur kurrfarë mundësie më të operojnë pas orës 16:00 sepse nuk kanë pasur ku t’i deponojnë  
mbeturinat. Pastaj me presionin e bërë dhe iniciativën e Komunës, kemi arrit që orarin e deponisë 
fillimisht ta zgjasim deri në ora 17:00, mandej e kemi zgjatur deri në ora 20:00 dhe tani deponia 
operon deri në ora 20:00, mirëpo ka pasur raste kur me kërkesën tonë kjo deponi ka punuar edhe 
deri në ora 24:00 në raste të veçanta kur ne kemi kërkuar, kur gjendja ka qenë alarmante, kur ka 
qenë shumë problem i madh me mbeturinat dhe punëtorët e Njësisë së “Pastrimit” në Podujevë 
asnjëherë nuk kanë hezituar me aq kapacitete dhe mundësi që kanë pas kanë operuar në këtë kohë 
sa atyre ju është mundësuar., do të thotë në bazë të orarit të deponisë për pranim të mbeturinave. 
Pas shumë takimeve dhe diskutimeve, nga janarit të këtij viti e deri më sot, me krerët e 
Ndërmarrjes “Pastrimi” në Prishtinë sepse ta keni parasysh që Njësia jonë në Podujevë 
menaxhohet dhe udhëhiqet nga qendra e Ndërmarrjes në Prishtinë, mirëmbajtja e automjeteve që 
ka qenë shkaktari kryesor për këtë gjendje bëhet gjithashtu në Prishtinë, do të thotë servisi i cili 
servison automjetet e Ndërmarrjes “Pastrimi” është kontratë e lidhur nga kjo Ndërmarrje në 
Prishtinë dhe nëse nuk gaboj bazën e ka diku te Ferizaji, dhe çdo defekt i kamionëve këtu në 
Prishtinë është dashur të dërgohen në Ferizaj për t’u rregulluar dhe në pamundësi që Ndërmarrja t'i 
dërgojë serviserët të vijnë në Podujevë dhe t'i rregullojnë kamionët.  

Përveç asaj çështje që në fillim e quajta politike, si shkaktar kryesor janë edhe defektet e 
kamionëve të cilët asnjëherë nuk kanë qenë në fluksin e duhur për të menaxhuar me mbeturina në 
Komunën e Podujevës. Unë po jua tregoj dhe mund t’jua jap t’i shikoni sepse i kam këtu me vete  
shumë e-maile qoftë me kryeshefin e Ndërmarrjes “Pastrimi” në Prishtinë dhe brenda këtyre janë 
dy-tre e-maile që kam marrë përgjigje, sepse shpesh ka ndodh të mos marrë përgjigje, por pas 
shterjes së krejt diskutimeve me krerët e Ndërmarrjes “Pastrimi”, qoftë me stafin menaxhment dhe 
udhëheqës të kësaj Ndërmarrje, me kërkesë të tyre është marrë një hap për ndarjen e një territori në 
Komunën e Podujevës, këtu e kam e-mailin sepse kam kërkuar që komunikimi të bëhet përmes     
e-majleve zyrtar.  
Me datën 01 qershor 2026, udhëheqësi i Njësisë së Ndërmarrjes “Pastrimi” në Podujevë ka dërguar 
një e-maj kryeshefit ekzekutiv në Prishtinë, dhe pa dashur tju marrë shumë kohë unë po e lexojë 
vetëm atë me rëndësi se çka shkruan; për shkak të rritjes së vazhdueshme të vëllimit të 

mbeturinave në komunën tonë, ekipet tona po hasin vështirësi në kryerjen e rregullt dhe efikase të 

shërbimit dhe grumbullimit të mbeturinave. Si pasojë e ngarkesës së shtuar dhe gjendjes në terren, 

për më tepër, me ardhjen e diasporës gjatë sezonës verore, numri i banorëve dhe frekuentimi i 

zonave publike rritet ndjeshëm. Sipas kësaj rritet edhe sasia e mbeturinave. Ndërsa kërkesa për 

shërbim te “Pastrimi” po bëhet shumë më e madhe se në periudhat e zakonshme. E kërkojmë 

mbështetjen shtesë në këto zona me qëllim të përmirësimit të shërbimit dhe evitimit të vonesave në 

grumbullim të mbeturinave. Pastaj i ka cekë edhe zonat në të cilat udhëheqësi i Njësisë në 
Podujevë ka kërkuar në Prishtinë që të ndihmohet.  Kjo ka qenë edhe në bazë të diskutimeve 
paraprake që ne i kemi bërë në takime të shumta që kemi pas me stafin udhëheqës dhe 
menaxhment të Ndërmarrjes “Pastrimi” në Prishtinë e cila po ashtu në një rast thotë që zonat të 
cilat na kërkojnë mbështetje nga Komuna e Podujevës janë këto; Letancë, Orllan, Kushvicë, 
Kalaticë, Peran, Majacë, Lupç, Batllavë, Halabak, Tërrnavë, Obranqë, Katunisht Bradash, 
Bellopoj, Gërdoc, Popovë, Brainë, Turuçicë, Shajkoc, Lladoc, Surdull, pra këto janë zonat për të 
cilat Njësia e “Pastrimit” ka kërkuar mbështetje nga Komuna në mënyrë që ajo t’i largoj nga 
operimi për shkak të mosarritjes efikase të mbledhjes së mbeturinave, dhe së fundi thotë; andaj 

lusim komunën që të marrë në konsideratë kërkesën tonë dhe të ofrojë ndihmë me mbështetje 

shtesë për tejkalimin e kësaj situate. Pas kësaj pason një përgjigje e kryeshefit ekzekutiv të 
Ndërmarrjes “Pastrimi” nga Prishtina për udhëheqësin e Njësisë në Podujevë dhe njëkohësisht 
edhe në adresën time, është paksa e gjatë dhe nuk po e lexoj të tërën sepse mund t’ju marrë shumë 
kohë, por po e lexoj vetëm thelbin çfarë thuhet në fund; Edhe në rrethana normale mbulimi i plotë 

i territorit me pajisjet ekzistuese paraqet sfidë ndërsa gjatë muajve të verës situata rëndohet më tej 

pasi sasia e mbeturinave dyfishohet në disa raste edhe trefishohet. Bazuar në këto rrethana, 

kërkojmë mbështetje nga komuna e Podujevës për të mbuluar zonat e identifikuara nga Njësia 

operative si në kërkesën e bashkangjitur. Do të thotë Njësia operative në Podujevë i ka dërguar 
fshatrat kryeshefit në Prishtinë, vazhdon; për një periudhë të përkohshme prej gjashtë muajsh, 

përkatësisht deri më 31 dhjetor 2026. Pra kryeshefi i Ndërmarrjes “Pastrimi” ka kërkuar të lirohen 
prej këtyre zonave dhe që operohet me operator tjetër. Mandej thotë: kjo mbështetje është e 

domosdoshme për stabilizimin e flotës ekzistuese në kamionët e dëmtuar dhe defektet e mëdha në 

kamion që i kanë pas, Sigurinë e vazhdimësisë së shërbimit pa ndërprerje, krijimin e mundësive 

për zhvillimin e procedurave për rritjen e numrit të kamionëve (gjë që s'është bërë) dhe 

përmirësimin e kapaciteteve operative me mundësi të bashkëfinancimit me komunën, përfundimin e 

rritjes së tarifës ekzistuese, e cila aktualisht na pamundëson të hyrat e mjaftueshme për të qenë 

mundësi e rritjes së kapaciteteve operative.  Në fund të kësaj kanë kërkuar të lirohen prej atyre, por 
kanë kërkuar që ne si komunë të ndërmarrim një hap për ta rritur tarifën e që këtë gjë sigurisht e 

dini të gjithë se kjo bëhet në këtë Kuvend i cili merre një vendim, ndërsa ne i’u kemi thënë atyre që 
gjatë këtij viti do të vijmë deri te rritja e tarifës së mbeturinave për shkak se tashmë të gjitha 
komunat e regjionit që janë pjesë e Ndërmarrjes “Pastrimi” i kanë rritur tarifat, ndërsa vetëm ne si 
Komunë kemi mbet e vetme siç kanë qenë, mirëpo pse kemi mbet me tarifën e vjetër, nuk është 
krejt e rastësishme dhe kjo ka qenë e qëllimshme sepse ne kemi kërkuar vazhdimisht që të 
përmirësohet shërbimi, që qytetarët të mos kenë ankesa në shërbim, e pastaj vihet deri te rritja e 
tarifës ngase në momentet kur ne nuk po ofrojmë shërbim, ta dërgojmë në Kuvend dhe të rritim 
tarifën, kjo krijon një pakënaqësi tepër të madhe te qytetarët, andaj dhe kjo ka qenë arsyeja që ne 
kemi thënë që pasi të përmirësohet shërbimi ne do ta rritim tarifën sepse edhe ashtu e kemi 
obligative në bazë të Planit edhe Rregullores që ta rritim tarifën e mbeturinave brenda këtij viti. 
Mandej në përgjigje e kryeshefit thuhet; duke marrë parasysh atë urgjencën dhe rëndësinë e kësaj 

çështjeje për shëndetin publik dhe mjedisin, lusim që kërkesa të trajtohet me prioritet dhe të 

ofrohet mbështetje e nevojshme. Ne i kemi ofruar mbështetje menjëherë, nuk kemi pritur shumë, 
kështu që më datën 01 korrik 2026, e dini të gjithë besoj që kemi kontaktuar paraprakisht para 
datës 01 korrik me Kompaninë “Natyra” e cila siç e dini ka qenë ekzistuese me operimin i saj në 
Komunën e Podujevës, dhe pas diskutimeve edhe marrjes së një zotimi që ajo ka kapacitete të 
mjaftueshme për t'i mbuluar ato fshatra që është kërkuar nga Ndërmarrja “Pastrimi”, ne kemi 
kontaktuar me të edhe kemi dalë me një njoftim për ndarje të territorit, këtu duhet ta keni të qartë, 
komision i cili është formuar nga Kryetari i Komunës në përbërje të tre Drejtorive, Drejtoria e 
Shërbimeve Publike Mbrojtjes dhe Shpëtimit si përgjegjëse kryesore për menaxhimin e 
mbeturinave, Drejtoria e Planifikimit Urban dhe Mbrojtjes së Mjedisit si dhe Drejtoria e 
Inspeksionit, është bërë për ndarjen e shërbimeve në vendbanime, nuk është ndonjë vendim që 
është marrë, nuk është procedurë që është zhvilluar, por është bërë për ndarje të territorit, konform 
kërkesës së Ndërmarrjes “Pastrimi” të cilën e ka bërë në Komunën tonë. 
Tani po hyjmë paksa në kronologji të Kompanisë “natyra” si operator privat, kjo Kompani fillon 
operimin në Komunën e Podujevës në vitin 2014, se qysh dhe si ka filluar besoj që një pjesë e 
juaja e dini më mirë se unë, pra po flasim për vitin 2014 ku kësaj Kompanie i japen në operim të 
gjitha fshatrat e Komunës së Podujevës, më pastaj në vitin 2017 një komision e pason një 
ndryshim dhe i’a zvogëlon një pjesë të fshatrave, por krejt e fundit është që në vitin 2019 me 
pretekstin se Komuna ka hartuar një Plan të riedhe ka marrë një donacion nga GIZ-i Gjerman i cili 
edhe tash është që investon shumë në menaxhim të mbeturinave, thuhet që Kompanisë “Natyra” i 
hiqen fshatrat, do të thotë është hera e tretë që ndahet territori për Kompaninë “Natyra” dhe 
Ndërmarrjen “Pastrimi”, ende pa ardhur deri te kjo e fundit që ne po flasim, pra i hiqen të gjitha 
fshatrat dhe i mbeten vetëm 15 fshatra në operim, edhe ato fshatra besoj që dikush prej juve e din 
që kanë qenë fshatrat e pjesës së epërme të Komunës atje ku ka operuar “Natyra”.  
Tani rreth kësaj ndarjes së fundit unë e kam këtu një vendim të vitit 2019, në fakt po i them një 
shkresë sepse nuk është vendim por është ndarje e shërbimit në vendbanime ku këtu kanë qenë 
nënshkrues tre ish drejtor të Drejtorive, dhe në fund të këtij të kësaj shkrese të vitit 2019 shkruan 
kështu; kjo ndarje do të jetë deri në marrjen e një vendimi tjetër nga komuna, pra është bazë që 
thotë deri në marrjen e vendimit tjetër nga komuna, dhe tani si rrjedhojë kësaj pason vendimi tjetër 
nga komuna që tani e marrin tre drejtor të rinj që janë në komision, jo ata që kanë qenë atëherë, pra 
më datën 01 korrik 2026 është një dokument i nënshkruar nga tre drejtorë të Drejtorive që i 
përmenda më herët edhe në këtë shkresë e cila është publike por që është prezantuar edhe 
verbalisht ku janë të përfshira 22 fshatra të cilat kanë qenë kërkesë e Ndërmarrjes “Pastrimi” siç i 
lexova më herët në e-mail.   

Pas kësaj në pajtim të përbashkët mes Kompanisë, Komunës, por edhe në komunikim me 
operatorin privat, fillon operimi në 22 fshatra të Komunës së Podujevës, që i bie fshatrat e 
Komunës së Podujevës afërsisht kanë qenë të ndara gjysmë për gjysmë, për shkak se 22 dhe 15 që 
i ka pas më herët, bëjnë 37, ndërsa 40 fshatra kanë mbetur sërish me ndërmarrjen “Pastrimit” pas 
kësaj situate dhe pas 01 korrikut 2026 gjendja në këto fshatra mund të them lirisht e besoj që e dini 
dhe ju sepse edhe nëse nuk jeni të atyre fshatrave keni njerëz që ju kanë njoftuar se gjendja në këto 
fshatra është stabilizuar shumë shpejt dhe nuk ka pas më ankesa në këto fshatra. Tash kanë mbetur 
në pjesën tjetër të menaxhuar nga Ndërmarrja “Pastrimi” prej datës 01 korrik deri Më 17 korrik kur 
ne kemi nxjerrë shkresën e dytë dhe kemi bërë ndarjen e dytë të vendbanimeve apo Planin e ri 
operativ por gjendja me mbeturina ka ardhë vetëm duke u keqësuar, nuk ka pasur përmirësim dhe 
ne kemi vazhduar komunikimet përmes e-maileve të pandërprera me Njësinë por që ka rezultuar 
me një keqësim edhe më të madh të gjendjes me mbeturinat në komunën tonë dhe meqë më datën 
17 korrik vinte deri te një situatë në prag të shpalljes së gjendjes së jashtëzakonshme në Komunën 
tonë, ne pastaj dalim edhe me një shkresë të re dhe ndarje të re ku i’a heqim Ndërmarrjes 
“Pastrimit” edhe 22 fshatra, në fakt të gjitha fshatrat, duke i’a lënë në operim vetëm pjesën e 
qytetit dhe kjo ndodh si pasojë e përkeqësimit të madh të gjendjes në territorin e Komunës së 
Podujevës. Pas kësaj po më atë datë 17 korrik të këtij vitit, Kompania “Natyra” fillon operimin në 
të gjitha fshatrat e Komunës së Podujevës, kurse Ndërmarrja “Pastrimi” vazhdon operimin në 
pjesën urbane të qytetit.  
Në bazë të një statistike që unë e kam, që e kam marrë pikërisht prej Ndërmarrjes “Pastrimi” e që 
kam dashtë ta di në sa ekonomi familjare operon tani Kompania “Natyra” dhe në sa ekonomi 
familjare operon Ndërmarrja “Pastrimi”, i bie që në Komunën e Podujevës janë 13379 ekonomi 
familjare, prej tyre janë 6400 ekonomi familjare në pjesën urbane të qytetit/në qytet,  dhe mbeten 
6959 te Kompania “Natyra”, dhe tani në bazë të këtyre statistikave të siguruara nga vetë 
Ndërmarrja “Pastrimi” i bie që prapë janë aty – aty, një barazim me ekonomi familjare edhe pse në 
parim kur themi krejt fshatrat i ka marrë Kompania “Natyra” fakt që duket shumë voluminoze kjo 
punë, por kur e krahason me ekonomi familjare, i bie që janë të përafërt, madje edhe me territor 
janë të përafërt. Krejt kjo ndarje mund t’ju them lirshëm se është e padëshirueshme për ne, mirëpo 
situata urgjente edhe emergjente, madje alarmante me mbeturina ka ardhë deri te kjo që ne e kemi 
bërë e që është bërë pa dëshirën tonë, por e domosdoshme sepse krejt kjo situatë vije si pasojë e 
mungesës të makinerisë së Ndërmarrjes “Pastrimi”, prej datës 17 korrik e këndej ne prapë kemi 
menduar që kjo Ndërmarrje i ka marrë këmbët dhe është stabilizuar ngase kemi bërë gjithçka për ta 
mbajtur në këmbë nëse mund të themi në këtë mënyrë. Kemi qenë të angazhuar 24 orë në këtë rast, 
madje edhe Nënkryetari i Komunës më është bashkëngjitur në këtë në mënyrë që krejt kapacitetin 
e ditës ja kemi kushtuar kësaj gjendjeje dhe kemi ardhë në përfundim që edhe tani jemi keq pasi i’a 
kemi heq gjitha fshatrat Ndërmarrjes “Pastrimi” duke i’a lënë vetëm pjesën e qytetit, pra edhe tani 
jemi keq. Unë këtu i kam e-mailet dhe mund t’i shihni edhe ju ku për çdo ditë i kam njoftuar sa 
kamion po operojnë, nuk e di çfarë komunikimi ka pas Njësia me Qendrën atje, por e di çfarë 
komunikimi kam pas unë me qendrën, çdo ditë i kam njoftuar sa kamionë janë duke operuar dhe 
gjitha të dhënat tjera rreth menaxhimit të mbeturinave, vetëm një po jua lexoj; sot po hyjmë në 

ditën e gjashtë prej se KRM “Pastrimi” është duke operuar vetëm në pjesën urbane të qytetit të 

Podujevës dhe situata është duke u përkeqësuar përditë e më shumë. Në momentin që po ju 

shkruaj, Ndërmarrja nuk është duke operuar me asnjë kamion. Përderisa situata vazhdon të mbetet 

alarmante, pakënaqësitë dhe presioni qytetar është duke u rritur në vazhdimësi. Do të thotë për 
secilën ditë unë i kam njoftuar për gjendjen e tyre qysh e kanë në Komunën tonë. 

Unë kam dëgjuar shumë fjalë të ndryshme rreth kësaj gjendje, jo e kanë bërë kështu, jo ashtu, 
mirëpo fat i yni është kjo zgjidhe që e kemi bërë e që është zgjidhje e momentit sepse tash në të 
gjitha fshatrat që operon Kompania “Natyra” më nuk ka asnjë ankesë, të paktën unë nuk kam 
ankesë, dhe e di që ka dalë me një orar për secilën ditë në secilin fshat që ka për të marrë 
mbeturinat. Nuk jam fare i kënaqur që i’a kemi bërë ashtu, por është dashur ta bëjmë për shkak të 
gjendjes që ka qenë.  Kam pasur shumë pyetje, çfarë do të bëhet me neve e të ngjashme, por unë ju 
kam bërë një thirrje publike qytetarëve që t’i shkëputin kontratat me Ndërmarrjen “Pastrimi” sepse 
kjo pastaj mund të krijoj një akt juridik financiar që mandej pasojat janë te qytetarët, ata kanë 
shkuar për t’i shkëputur kontratat. Unë këtu pak më herët dëgjova që u tha që ajo forma e kontratës 
është për ata që nuk janë me vendbanim aty, mirëpo unë kam shkuar vetë atje dhe i kam parë ato 
forma të kontratave dhe nga “Pastrimi” më kanë thënë se kjo është forma e një kërkese që bëhet 
prej një operatori dhe së kërkesa të tilla në Ndërmarrjen “Pastrimi” ka të përditshme, sepse ta 
marrim shembull ka njeri që shkon tre muaj në pushim, e lë shtëpinë mbyllë dhe bën kërkesë të 
tillë ku thotë se për tre muaj nuk është në shtëpi dhe nuk dua të më faturohen mbeturinat meqë nuk 
jam në shtëpi. Pra kjo ishte forma e kërkesës që deponohet në Ndërmarrje, ndërsa shkëputjen nuk e 
bëjnë këta në Podujevë por është një Komision prej tre anëtarëve i cili vie nga Prishtina dhe 
shqyrtojnë secilën kërkesë për shkëputje, dhe tani çka ne kemi bërë dhe përtej kësaj që qytetarët të 
bëjnë shkëputje individuale të kontratave, ne kemi biseduar prapë me Ndërmarrjen “Pastrimi” dhe 
nuk im kemi ndalë asnjëherë diskutimet përtej këtyre vendimeve që janë marrë, pra kemi biseduar 
sërish dhe na është thënë që tash së fundmi na është thënë që ne mund t’i pasivizojmë faturat 
përmes sistemit, por ta bërë një gjë të tillë duhet të marrë vendim komisioni i aksionarëve i 
Komunës së Podujevës, gjë që do të bëhet nesër, edhe përtej asaj që ata individualisht i shkëputin 
kontratat, ne do t’jua dërgojmë vendimin e Komisionit të aksionarëve ashtu siç ata vet e kanë 
kërkuar në mënyrë që të fillojnë ta zbatojnë pastaj sepse vendimi aksionarëve për kryeshefin e 
Ndërmarrjes është një lloj ligji sepse ai është në një ose shkallë tjera më poshtë se aksionarët, pra 
edhe besoj se do të bëhet pasivizimi i kontratave.  
E gjithë kjo situatë nuk është bërë as për ta dëmtuar ndërmarrjen “Pastrimi”, përkundrazi ne jemi 
shumë për ta fuqizuar këtë Ndërmarrje, mirëpo kërkesa është e tyre dhe është bërë si mbështetje 
për këtë Ndërmarrje, madje nga diskutimet që kemi pasë, në momentin që kjo Ndërmarrje të 
fuqizohet dhe të arrit flotën e kamionëve, kësaj do t'i shtohet territori sepse është shumë e lehtë t’ia 
kthejmë territorin kësaj Ndërmarrje e cila është publike duke i’a heq Kompanisë private që është 
“Natyra”, mund të jetë e rëndë t’ia heqim Ndërmarrjes publike duke i’a lënë Kompanisë private, 
por jo e kundërta, por kjo vetëm varet prej punës që e bën si Ndërmarrje publike që në këtë rast 
është KRM “Pastrimi”.  
Mandej kam dëgjuar edhe fjalë që thuhen kinse jemi duke e shkatërruar këtë Ndërmarrje e gjëra të 
tilla, madje edhe ka pas disa aktivitete dhe aksione para Komunës, edhe pse nuk ishin të mira sepse 
ne kur kemi qenë në opozitë i kemi bërë më mirë, bile bile karikaturat, por të mos hyjmë andej, 
mirëpo çka ne kemi bërë për Ndërmarrjen “Pastrimi” në aspektin e forcimit dhe fuqizimit të saj, 
përveç kontratave që janë të lidhura me ekonomi familjare ne kemi edhe një Marrëveshje për 
shërbime të veçanta në të cilën  janë një varg aktivitetesh që kjo Ndërmarrje i kryen në Komunën 
tonë dhe për të cilat paguhet, për secilën punë që e kryen, do të thotë është Marrëveshje për 
shërbime të veçanta, përtej ekonomive familjare. Mandej në vitin 2022 Ndërmarrja “Pastrimi”  
është subvencionuar nga Komuna e Podujevës përmes miratimit në Kuvendin e Komunës me 
20,000.00€,  gjithashtu një, vit pas kjo Ndërmarrje është subvencionuar po ashtu përmes Kuvendi 
të Komunës në vitin 2023 menjë shumë prej 20,640.00€, si dhe po ashtu sa i përket subvencionimit 
të kësaj Ndërmarrje prap përmes Kuvendit të Komunës është subvencionuar nga Komuna e 

Podujevës në vitin 2025 me 60,000.00€. Përtej këtyre, në vitin 2022 Komuna e Podujevës i ka 
siguruar kësaj Ndërmarrje 2 kamion të rinj me kilometra zero, donacion nga GIZ Gjerman, 
gjithashtu një vit pas, në vitin 2023 Komuna merr donacion një kamion nga qyteti Linz i Austrisë  
me të cilin jemi të binjakëzuar si qytete, dhe atë kamion që përfituese është Komuna e Podujevës 
i’a jep donacion/dhuratë Ndërmarrjes ‘Pastrimi”. Do të thotë është me vendim në vitin 2023.  
Mandej çfarë është bërë tjetër përtej këtyre, në bazë të statistikave Ndërmarrja “Pastrimi” nuk ka 
pasur mundësi t’i fut në sistem të gjitha ekonomitë familjare, mirëpo me një Marrëveshje 
bashkëfinancimi të përbashkët me GIZ Gjerman dhe me Komunën e Podujevës, ne kemi arrit që të 
bëjmë identifikimin e të gjitha ekonomive familjare për futjen e tyre në sistem, do të thotë nga GIZ 
Gjerman, Komuna e Podujevës dhe KRM “Pastrimi”  është bërë pagesë e përbashkët, ku kanë 
punuar zyrtarë / punëtorë të cilët janë paguar për këtë punë, sigurisht ju kujtohet rasti kur është 
bërë incizimi i secilës shtëpi banuese përmes sistemit të piketimit dhe me koordinata në secilën 
familje, madje këtu e kam edhe një e-mail i cili është paksa i gjatë për ta lexuar, por janë të 
përfshira të gjitha ekonomitë familjare nga ai regjistrimi e që të njëjtin pastaj I’a kemi dhënë edhe 
Ndërmarrjes “Pastrimi” dhe i kemi thënë që tani është e juaja dhe vetëm keni për t’i fut në sistem 
të pagesave, mirëpo sot e asaj dite nuk është bërë kjo punë, nuk janë fut në sistem të gjitha 
ekonomitë familjare e që kjo prap është pasojë e mbledhjes më të vogël të mbeturinave në 
Komunën e Podujevës.  
Një pyetje të shumtë e kam pas edhe se çka do të bëhet me kontratat të cilat janë të lidhura me 
parapagim te Ndërmarrja “Pastrimi”, unë e kam siguruar listën e të gjithë atyre që kanë parapagim 
dhe e kam këtu me vete e që nëse doni mund ta shikoni, dhe në këtë listë numri total është 217 
parapagues prej gjitha ekonomive familjare, përtej kësaj unë e kam marrë një shkresë nga 
Kompania “Natyra” e cila për të gjithë këta parapagues me Ndërmarrjen “Pastrimi” nuk do t'i fut 
në obligime deri në momentin që t'ju përfundon parapagim, dhe krejt kjo është bërë me qëllim që 
të mos ngarkohen qytetarët me dy fatura sepse natyrisht se mund të merr kohë paksa shkëputja e 
kontratës me KRM “Pastrimi”, ose të bëhet më shpejt për dikë, mirëpo mos t’i kenë dy fatura 
paralele askush, pra Kompania “Natyra” i merr ato obligime në mënyrë që të mos tarifohet secili 
nga ata që kanë parapagim me KRM “Pastrimin” deri në momentin e përfundimit të parapagimit, 
pra edhe kjo brengë te qytetarët duhet të hiqet sepse më nuk do t'i kenë dy fatura, dhe nuk i kanë 
pasë në fakt dy fatura.  
Unë e di që do të ketë pyetje dhe po dua ta përfundoj këtë informatë në mënyrë që të mos e zgjati 
më shumë sepse sigurisht që do të diskutojmë gjatë debatit për këtë teme, mirëpo edhe njëherë po 
ju them që krejt kjo situatë e krijuar është si pasojë e dy faktorëve që ju thashë më herët, dhe se 
krejt kjo punë që e kemi bërë ne si Komunë është për mbështetje të Ndërmarrjes “Pastrimi” në 
mënyrë që ta forcojmë si Ndërmarrje publike që është, mirëpo nuk mundemi ne t’jua rregullojmë 
dhe riparojmë kamionët sepse ata e kanë një operator të kontraktuar për këtë çështje, ne me 7.8% 
që kemi aksione vetëm mund të komunikojmë me këtë Ndërmarrje, por jo t’ju rregullojmë. 
Besoj që jemi komuna që po bën më së shumti që KRM “Pastrimi” të mbijetojë edhe të vazhdojë 
punën e saj si Ndërmarrje publike. Komuna e Prishtinës paralel me KRM “Pastrimi” i ka edhe dy 
operatorë privatë, dhe gjendjen e ka më alarmante se tek ne, pastaj Komuna e Lipjanit ka shpallur 
procedurë për operator privat, Komuna e Fushë Kosovës ka shpallë po ashtu procedurë për 
operator privat, Komuna e Obiliqit i’a ka kaluar krejt komplet Ndërmarrjes Publike Lokale sepse e 
ka të licencuar atë Ndërmarrje Lokale, përndryshe tani t’ju them të drejtën edhe tek ne në 
Komunën e Podujevës ka qenë ide edhe mendim i joni që menaxhimin e mbeturinave t’ia kalojmë 
komplet Ndërmarrjes Publike Lokale “Eko-Llapi” mirëpo kjo Ndërmarrje fillimisht duhet të 
licencohet për bartje të mbeturinave sepse ashtu kërkohet, kurse Komuna e Obiliqit e kanë qysh 

moti të licencuar dhe i’a kanë kaluar bartjen e mbeturinave asaj Ndërmarrje Publike Lokale, kurse 
ne ende nuk kemi mund për shkak të licencimit, pajisjeve edhe të kostos e që ish dashtë ju si 
Kuvend t’i ndani rreth 1 milion euro për blerjen e pajisjeve që të vazhdohet me punë. 
Tani për tani kjo është zgjidhja, sot kur po flasim në komunikime të vazhdueshme që i kam me 
Njësinë në Podujevë, janë duke operuar me tre kamion, edhe dje kanë operuar me tre kamion që 
për neve është shumë e kënaqshme sepse tre muajt e fundit kurrë nuk kanë qenë më shumë se dy 
kamion, madje njëri ka funksionuar vetëm deri në gjysmë të ditës dhe ndodhte të prishej. 
Unë ju falënderoj për kohën, u mundova të jem sa më i shkurtë edhe pse nuk e di ndoshta e kam 
zgjatur paksa. Këtë Informatë e keni kërkuar ju dhe u mundova ta bëjë më të mirën, andaj edhe 
njëherë ju falënderoj shumë për mundësinë e dhënë për të sqaruar këtë situatë para qytetarëve të 
Komunës së Podujevës.  
z.Artrit Mulliqi, theksoi, i nderuar drejtor i DSHPMSH, unë pikë së pari të falënderoj për këtë 
informatë që e bëre rreth gjendjes aktuale me Ndërmarrjen “Pastrimi” dhe Kompaninë “Natyra” si 
dhe gjendjen në përgjithësi me mbeturinat në Komunën e Podujevës. Shumë mirë që u bë kjo 
informatë sepse përveç mbeturinave, këto ditë na kanë munduar edhe dezinformatat lidhur me atë 
se kush i ka fajet për këtë gjendje të krijuar, ndërsa kjo çfarë ti tregove i nderuar drejtor del që 
gjendja nuk është ashtu siç është paraqitur deri më tani, por unë jashtë këtij qëndrimi edhe në të 
kaluarën e kam pasur një qëndrim individual për KRM “Pastrimi” e që mendimi im për këtë 
Ndërmarrje ka qenë se për gjendjen e saj këtu e shoh një gabim nga ana e ekzekutivit të saj që 
është krijuar për shkak të keq menaxhimit, këtë bindje e kam pas edhe para tre viteve në këtë 
Kuvend dhe bindjen e njëjtë e ende.  
Mendoj që sa do që mundoheni “me infuzione” / ndihma momentale ta shtyjmë, kjo Ndërmarrje 
fundin nuk do ta ketë mirë sepse edhe populli e ka një fjalë që thotë se “aty ku ka keq menaxhim 
nuk ka bereqet”, kështu që mendoj se ne sa më parë duhet gjetur një rrugë ligjore për të bërë 
shkëputje nga kjo Ndërmarrje sepse kjo e dimë që është një Kompani Regjionale, prandaj ta 
krijojmë kompaninë tonë komunale dhe të fillohet me mbledhjen e mbeturinave.   
Derisa ne tani po flasim, ka lagje, konkretisht lagjja ime që është java e shtatë që nuk janë 
mbledhur mbeturinat, do të thotë ne rrezikojmë edhe epidemi për shkak të kësaj gjendjes, kështu 
që është mirë sa më parë që të bëhet një zgjidhje rreth kompanisë ton lokale sepse këtë Kompani 
që është, unë mendoj që sa do që jemi mundur ta ndihmojmë me subvencione dhe forma tjera të 
ndryshme, nuk ka jetëgjatësi.  
z.Ekrem Rrahmani, theksoi, për gjendjen çfarë është me mbeturina s'kam nevojë të them asgjë 
sepse krejt kemi punë me mbeturina dhe po dihet që është një kaos kjo farë pune, ndërsa sa i përket 
aksionit simbolik që kemi ndërmarrë ne si Grup i LDK-së, t’ju them të drejtën unë paksa  nga 
natyra jam pak më i vrazhdë dhe po të më dëgjonte Grupi im unë do t’i sjellja kontejnerët e 
mbeturinave dhe do t’i fusja brenda në Komunë, por nuk më dëgjuan dhe i vendosëm ato 
letra/banera, përndryshe ne e dimë se qysh bëhet opozita dhe nuk ka ashtu. 
U përmend subvencionimi, ne mund të themi sipas letrave që ashtu ka qen qysh e tha drejtori 
parafolës, por kur ajo kompani ka sjellë kërkesën ajo ka qenë për fshirje të borxhit ndaj saj nga ana 
e Komunës, pra nuk është subvencionim nëse i kemi pas borxh, e që ne e dim dhe besoj e din edhe 
drejtori parafolës që një ndërtese që është ndërtuar e kësaj Kompanie, ka qenë një zotim i 
Komunës së Podujevës që do të kontribuoj me 90,000.00€, dhe siç e di unë prej vitit 2023 e këndej 
i’a kemi ndarë asaj Kompanie rreth 80,000.00€ por që emrin i’a kemi vë si subvencion, mirëpo në 
realitet ka qenë borxh i Komunës, kjo ngase kësaj kompani i’a ka marrë përmes përmbaruesit 
operatori i cili ka bërë punimet e ndërtesës dhe normale që i ka kërkuar pastaj te Komuna jonë që 
ta shlyej atë borxh. 

Nuk besoj që e kemi ne lluksin krejt ashtu qysh e potencoj parafolësi për këtë kompani e cila ka 
gjithë atë punëtorë të cilët punojnë shumë kohë, madje që nga paslufta ka që punojnë aty dhe bëjnë 
mbledhjen e mbeturinave nëpër rrugë, andaj nuk do të thoja që mbledhjen e mbeturinave t’ia 
bartim krejt një kompanie private apo ta shuajmë krejt atë kompani ngase është problem kjo 
çështje sepse KRM “Pastrimi” kanë pronë në emër të tyre, kanë makineri, kanë njerëz edhe që i 
mirëmbajnë kamionët, por edhe përkundër këtyre e dim që ka pas dhe ka probleme ajo Kompani. 
Edhe te çështja që drejtori parafolës e përmendi rreth numrit të ekonomive familjare duke 
përmendur edhe statistika, dhe në bazë të asaj që unë posedoj nga kjo kompani, mua nuk mu 
përputhen sepse sa unë kam informata te ekonomitë familjare numri i tyre është 14829 kurse 
drejtori e tha një numër pak mbi 13000 që janë të rexhistruar në këtë shërbim, apo që ishte numri 
tjetër 8374 ose 56% e që as këtu nuk mu përputh aj numër me atë që posedoj unë, por që nuk po 
insistoj që veç unë e kam mirë, mirëpo e kam shikuar raportin e kompanisë “Pastrimi” sepse e kam 
ditë që do të hapet kjo temë sot në këtë mbledhje andaj edhe jam marrë pak më shumë me të që 
shikoj sepse kemi një Ligj për këtë dhe është një rregullore për këtë punë. 
Po ashtu drejtori nuk tregoj edhe që është aksionar në atë kompani, sa para në vit i merr prej 
kompanisë që paguhet si aksionar. Unë e hyra dhe e shikova te deklarimi i pasurisë ku në vitin 
2025 ti ke përfituar 4,200.00€ që në Raifaisen Bankë të kanë dalë paratë prej asaj kompanie, kjo i 
bie që kush po mundet po marrim prej saj, prandaj ajo kompani nuk mund të qëndron ashtu, pastaj 
kush po mundet po dërgon njerëz në punë aty, pa dallim kush ka qenë në pushtet sa kanë mund 
kanë dërguar njerëz aty në punë, madje jo punëtor që punojnë dhe që i shikon dikush duke mbledh 
mbeturina por kanë dërguar njerëz për të qëndruar nëpër zyra, e ju betohem se tani vie puna që ata 
që mbledhin mbeturina nëpër rrugë nuk mund tash të punojnë për ata që rrinë nëpër zyra. Pra 
KRM “Pastrimi” unë mendoj se është e mbipopulluar me punëtor që rrinë nëpër zyra, andaj edhe 
nuk mund të qëndroj kështu si kompani.  
Sa i përket çështjes së ngritjes së faturave të mbeturinave që e ceku drejtori, nëse të gjitha 
Komunat e kanë marrë një vendim të tillë dhe e kanë rritur në 6.80€, ne e dim pse nuk e keni sjellë 
në Kuvend këtu, sepse keni dashtë të bëni politikë pak dhe për ti marrë disa vota më shumë, 
mirëpo në disa raste kur janë disa gjëra në pyetje siç është kjo me këtë kompani duhet të veprohet, 
pra është dashtë të sjellët edhe tek ne në Kuvend për rritjen e çmimit të faturave kur një gjë të tillë 
e kanë bërë të gjitha komunat e regjionit sepse siç e dim është rritur nafta dhe janë rritur të gjitha 
gjërat, andaj nuk është dashtë ta lëm 4,70€ por është të bëhet 6,80€ dhe ata pastaj sipas orareve të 
mbledhin mbeturinat qoftë në qytet qoftë në fshatra. 
Te çështja pagesave që e përmendi drejtori, sigurisht që drejtori është në dijeni që me 01 korrik 
2022 ka hyrë në fuqi plotësim ndryshimi i Rregullores dhe sipas saj taksat e mbeturinave është 
dashtë që Komuna ta faturoj, mirëpo unë shkova në KRM “Pastrimi” dhe t’ju them të drejtën u 
befasova se çfarë dokumenti më tha që ta nënshkruaj e që nuk e nënshkrova dhe nuk e shkëputa 
kontratën, kjo sepse sipas mendimit tim më tha të bëjë deklarim të rrejshëm, më jepen një formular 
të cilin e kam edhe këtu me vete, sipas të cilit unë t’ju them atyre që shtëpia im është e 
pabanueshme dhe nuk po dua të vini të merrni mbeturinat sepse nuk jam duke banuar aty, do të 
thotë është deklarim i rrejshëm, ndoshta edhe vepër penale, nëse unë i them atij dhe nënshkruaj atë 
formular që s'jam aty, ai mundet pastaj ta zëm me ardhë pas gjashtë muajve me faturë të KEK që 
kam paguar unë rrymë non-stop dhe që kam qenë aty me banim ngase nuk kam ku të shkoj, aty 
jam, pra mund të më thotë ti paske qenë këtu dhe ke banuar eja tani bëjë pagesat e mbeturinave, e 
që i bie se edhe kam paguar për Kompaninë private “Natyra”  edhe asaj publike “Pastrimi”. 
Pavarësisht këtyre, edhe nëse gjendja ka qenë ashtu i nderuar drejtor, për mendimin tim është 
dashtë të shpallni gjendje të jashtëzakonshme, pra nëse ti e përmende që i ka shpall procedurat për 

të fut në konkurrencë një kompani private dhe e ka shpall gjendje të jashtëzakonshme Kryetari i 
Komunës së Fushë Kosovës, mund të merr tenderin dikush që ka nevojë ose i cili e kryen punën, 
mirëpo nëse ti e thirr në telefon dhe i thua hajde, dhe veç ti e përzgjedh operatorin shembull..., jo 
që kam diçka kundër atij operatori t’ju them të drejtën dhe nuk e di qysh e kryen punën, por e di 
prej fjalëve të njerëzve që e kryen punën goxha mirë në ato vende ku ka operuar është goxha mirë 
dhe goxha pastër. Pra nuk e kam fjalën unë kundër tij ose kompanisë së tij, por nuk ke të drejtë të 
përzgjedhësh në atë formë, madje je edhe aksionarë në Kompaninë publike “Pastrimi” e që mund 
të jetë edhe konflikt interesi. E them këtë sepse ta marrim shembull, çfarë bëhet nëse unë dyshoj që 
ti drejtor je tani bashkë me të, jo unë personalisht, por dyshon dikush, prandaj nëse ti në atë 
mënyrë e merr vendimin është shumë keq.  Është dashtë ta shpalleni gjendje të jashtëzakonshme, 
të të ndihmojmë edhe ne në çfarëdo procedure që ke nevojë sepse nuk jemi për bllokuar punë, por 
shpalle në tender dhe ta merr kush te merr atë tender, madje sa unë ka informata, ai ka kërkuar 
ndihmë, por nuk është tërheqë prej asaj pune, madje është duke munduar të bëjë çmos.  
Pastaj, nuk e di përse e keni qesh një menaxher që ka qenë para këtij të fundit këtu e i cili dihet që 
ka qenë i LDK-së dhe e keni shkarkuar, e për të cilin ndoshta edhe unë kam pas disa dyshime se 
qysh dhe si po punon, mirëpo tani ky që e keni bërë ju tani as ky nuk kryen punë të mirë si duket, 
madje ai që ka qenë tani po më duket se ka qenë shumë i mirë për të cilin siç  ceka edhe unë 
nganjëherë kam pas dyshime që nuk po e kryen punën mirë, bile 1 ditë kur kish vonesa unë 
personalisht e thirrja në telefon. 
Ju kërkoj falje sepse ndoshta paksa e zgjata diskutimin, mirëpo qëllimi është vetëm të mundohemi 
secili të kontribuojmë në stabilizimin e gjendjes me menaxhimin e mbeturinave, aq më shumë kur 
të gjithë e kemi ditë që në këta 2 muaj vijnë edhe mërgimtarët dhe natyrisht edhe vëllimi i 
mbeturinave ritet sepse rritet edhe numri i popullsisë. 
z.Besim Latifi, theksoi, të gjithë ne jemi dëshmitarë që situata me menaxhimin e mbeturinave nuk 
është e mirë dhe se gjendja është e rëndë për qytetarët, përndryshe ne mund të flasim këtu për 
statistika, e-maile (më the të thash) tërë ditën, mirëpo problemi vazhdon të jetë permanent dhe kjo 
çka ka ndodhur mund të jetë një reagim i shpejtë aty për aty, sa do që është kundërligjshëm edhe 
forma qysh është bërë, edhe procedura, e tjera e tjera, do të thotë janë shkelë ligjet dhe nuk është 
përfill as Rregullorja e as Ligji për mbeturina, as Ligji për prokurimin publik, kur dihet se qysh 
komunat tjera po janë duke u munduar të menaxhojnë këtë çështjen dhe këtë problemin e 
mbeturinave sepse është një problem pak më i zgjeruar.  
Mua nuk po më duket qasje serioze, do të thotë që në krye të fjalës, këtë problem u mundove ta 
zhvendosësh në kontekstin politik, në Prishtinë, jo koalicioni, jo ky, jo ai, mirëpo telashet i ke në 
Komunën e Podujevës drejtor. Që ai koalicion ka qenë edhe në mandatin e kaluar edhe atëherë kur 
ka qenë ai ish shefi i Njësisë së KRM “Pastrimi” në Podujevë, do të thotë gjithmonë 5-6 kamionë 
ka qenë, nuk ka qenë gjendja e kënaqshme, mirëpo asnjëherë nuk është bllokuar situata sikur në 
këtë rast, pra nëse ka diçka aty që duhet të kritikohet është se është mbushur Ndërmarrja me 
punëtorë sipas një informate të cilën e mora janë mbi 200 punëtorë numri që është tejkaluar si 
numër i lejuar i komplet asaj Ndërmarrje dhe atë në komplet nivelin, tani sa janë në Podujevë, sa 
në Prishtinë e sa andej nuk e di, mirëpo e di që ka pasur interferime edhe nga ana juaj.  
Kjo çështja për çka e ngrita unë edhe në emër të Grupit ishte që të diskutojmë për arsyet që na 
kanë çuar në këtë gjendje dhe të shohim se a kemi ndonjë plan konkret qysh se qysh do ta 
rregullojmë këtë çështje. Pra ejani ta ndalim këtë çështjen e fajësimit sepse qytetarët kanë nevojë 
me zgjedh problemin, nuk i’u intereson a ke faj ti, a ka pas faj ai përpara, a kush i ka fajet, atyre i’u 
intereson me zgjedh problemin, sepse është shqetësimi i të gjithë qytetarëve.  

Ne kemi marrë shumë vërejtje dhe shumë ankesa për këtë çështje edhe besoj që minimalisht kemi 
bërë opozitën në këtë farë pune në kuptimin e ngritjes së zërit sa kemi pasur kërkesa, mirëpo të 
shqyrtojmë mundësitë se a ka hapësirë të shpallet gjendja emergjente në kuptim të asaj që të mos 
mbetet shërbimi pa u mbuluar dhe të krijohet hapësira ligjore dhe mundësi për të zhvilluar 
procedura për ndonjë operator tjetër, qoftë edhe për një periudhë të caktuar. 
Unë nuk po e kuptoj, do të thotë nëse është qëllimi të falimentohet një ndërmarrje atëherë ti e 
potencove se me 7.8% nuk mund ta shpëtoj. Prandaj në rregull, i zhvillojmë procedurat e që të 
paktën të kemi një ose kompani e që e mbulojnë një territor ligjërisht, dhe që edhe qytetarët ta dinë 
se kush do ta kryej shërbimin dhe ku do t’i paguajnë obligimet për atë shërbim të cilin e paguajnë. 
Një çështje tjetër që dua ta diskutoj me drejtorin parafolës është edhe çështja e rritjes së tarifave, 
unë prej fillimit kur janë themeluar komisionet e aksionarëve ju kam thënë që të përfshihet edhe 
opozita në ato komisione, në secilin element për arsye të shpërndarjes së përgjegjësisë por edhe 
ndryshe punon kur dikush e din që është aty që mbikëqyr, kontrollon nga pak, por ju i keni ik saj 
dhe në asnjë moment ku do që keni pas hapësirë politike të veproni keni shkuar vetëm nga ju, por 
në rregull është, mirëpo nuk është në rregull dhe madje as të diskutohet e as në rend dite nuk duhet 
të jetë rritja e tarifave ndaj qytetarë, të paktën unë si kuvendar nuk ta votoj ngase nëse ti e zgjedh 
brenda dy viteve dhe shoh që po funksionon që ky Plan i ri për menaxhimin e mbeturinave atëherë 
në rregull mund të diskutojmë për këtë çështje, mirëpo në këtë situatë ku nuk është duke u ditë 
saktësisht se çka është duke ndodh sepse ata që punojnë në KRM “Pastrimi” po thonë se me 6 
kamion e mbulojnë gjithë territorin e Podujevës, ti drejtor po thua që 3 i ka “Pastrimi”, 3 i ka edhe 
“Natyra”, atëherë në rregull të vazhdojmë duke i forcuar ligjërisht.  
U përmend edhe subvencionimi, 20,000.00€, 30,000.00€ që ishin ndarë në vitin në vitin 2026, 
pyetja është se për çfarë është subvencionuar, a janë blerë makineri apo çfarë ka ndodh me ato 
mjete financiare dhe ku kanë shkuar, a kanë shkuar për mirëmbajtje të kamionëve, për paga të 
punëtorëve, pra ta kemi një raport zyrtar për çka kanë shkuar ato mjete të subvencionimit. 
Unë vërejta që këtu po diskutohen shumë çështje, por nuk po diskutohet zgjidhja. A kemi një plan 
të ri, na u tha që po ky është plani për qytet, ky është për fshatrat që kanë dalë andej në kompaninë 
tjetër, pastaj na u tha se në aspektin ligjor në rregull është heqja e atyre fshatrave që i merren 
Ndërmarrjes “Pastrimi”  dhe t’i jepen Kompanisë “Natyra” ose ndonjë operatori tjetër privat në 
formën qysh janë bërë tash së fundmi, mirëpo cila është baza ligjore konkretisht e kalimit të këtyre 
fshatrave tek Kompania private nga operatori nga Ndërmarrja publike që është KRM “Pastrimi” si 
dhe shumë çështje tjera rreth kësaj problematike. Po ashtu Drejtori i DSHPMSH e tha që është 
stabilizuar gjendja, mirëpo unë po i shoh që ankesat janë vazhdimisht dhe kemi shumë ankesa për 
këtë farë pune, pra nuk është që është duke u përmirësuar diçka drastikisht dhe të stabilizohet kjo 
farë çështjeje si dhe të mbyllet si problem kaq i madh.  
Po ashtu u tha që jeni duke bërë forcimin e Ndërmarrjes “Pastrimi” dhe përmendet disa hapa që i 
keni ndërmarrë në funksion të forcimit të KRM “Pastrimi”, mirëpo unë nuk e di qysh po flitet për 
forcim të KRM “Pastrimi” kur ajo është para kolapsit. Në qoftë se i merren konsumatorët, a 
forcohet apo zvogëlohet, nuk ka asnjë logjikë ekonomike në këtë që u tha, pra në qoftë se 
zvogëlohen konsumatorët, zvogëlohen të hyrat kurse punëtorët i ke të njëjtë, shpenzimet i ke të 
njëjta, të hyrat po të zvogëlohen, prandaj e ceka se kjo është kundër logjikës ekonomike, nuk 
forcohet kështu, kështu vetëm dëmtohet rënd.  
Tani edhe një çështje që e përmendi drejtori rreth formularit për shkëputjen e kontratës, e kam 
partë dhe më kanë dërguar rreth 10 persona, ai formular, do të thotë është një dokument qesharak, 
një shabllon/model nga i cili secili mund të bëhet objekt padie pastaj. Prandaj ta shqyrtojmë 
seriozisht problemin me pyetje dhe çështje konkrete, a ka nevojë të shpallet gjendje emergjente, 

nëse po të shpallet gjendjen emergjente mandej të vazhdohet me procedura të tjera dhe të 
angazhohet cila do kompani, le të filloj me procedurat e prokurimit, ka kohë të mjaftueshëm dhe të 
operojnë. Pra janë rrethanat të cilat i mundëson ligji për shpalljen gjendje emergjente dhe të 
zgjidhet ky problem tek qytetarët. 
Cilido që është kontributi jonë si Grup i asambleistëve të LDK-së, ne jemi të gatshëm të japim 
kontributin në këtë aspekt, vetëm të zgjidhet problemi edhe të stabilizohet çështja e menaxhimit të 
mbeturinave në Komunën e Podujevës. 
z.Isak Ejupi, theksoi, sinqerisht është shqetësuese që për çdo temë që ne e diskutojmë mungon 
plani konkret. Tash u diskutua edhe kjo temë edhe kjo çështje për daljen nga ajo situatë dhe 
asnjëherë nuk ka plan B se si duhet të veprohet. Unë po i drejtohem drejtori të DSHPMSH  shumë 
shkurt meqë shumë çështje rreth kësaj teme thuajse u konsumuan nga parafolësit, por nëse 
hipotetikisht, unë do të isha drejtor i kësaj Drejtorie, me dështimet në menaxhim me kompaninë 
“Pastrimi”, me problemet që i ka Brigada e zjarrfikësve që janë tepër të rënda për çështjet e 
sigurisë së qytetarëve të Komunës së Podujevës, me problemet e ndriçimit publik, me problemet e 
furnizimit me ujë të pijshëm, minimumi që unë e kisha bërë, po them shumë sinqerisht, moralisht 
kisha dhënë dorëheqje menjëherë, madje as 24 orë nuk kisha ndej në Drejtori nëse nuk e kisha 
dhënë dorëheqjen, pastaj nëse kisha qenë në pozitën e Kryetarit të Komunës ju kisha kërkuar 
dorëheqjen, por nëse nuk jep, shkarkimi do të ishte në mënyrë absolute i domosdoshëm.  
Këto probleme të qytetarëve janë në vazhdimësi, herë më shumë, herë më pak, por që janë të 
afektuara në disponimin e qytetarëve, mirëpo presioni i qytetarëve ndaj nesh për të ndikuar në 
ndryshimin e situatës është i jashtëzakonshëm, prandaj ju duhet ta kuptoni drejt, juve nuk vin t’ju 
thonë qytetarët shikoni se e kemi këtë apo atë problem, e keni përgjegjësinë dhe duhet t’i zgjidhni. 
Tani nuk po kërkoj llogari pse nuk ke bërë zgjidhje deri tash, mirëpo ju them t’i shfrytëzoni 
kapacitetet që i keni, qoftë edhe këtu në Kuvend për të bërë zgjidhje konkrete edhe afatgjate, jo 
zgjidhje sot për nesër sepse duke vepruar ashtu shikoni në çfarë gjendje keni sjellë qytetarët, tani 
dikush tjetër inkason mjetet, e kemi numrin e njëjtë të punëtorëve siç tha edhe kolegu parafolës. 
Qysh do të mund t’ia dalësh tani, ne si Komunë edhe komplet aktivitetin e atyre duhet t’jua 
subvencionojmë, por duhet ditë që nuk ka buxhet, pastaj ashtu qysh e ke bërë planin to drejtor, për 
mendimin tim nuk është i mirë sepse situatën do t’ju rëndoj edhe më shumë por edhe nuk është 
zgjidhje afatgjate.  
z.Isak Shabani, Kryesues i Kuvendit, në cilësinë e anëtarit të Kuvendit, theksoi, vërtetë është një 
shqetësim i jashtëzakonshëm i qytetarëve. Unë personalisht kam pranuar me dhjetëra thirrje për 
problemet që kanë has në menaxhimin e mbeturinave për arsye se shumë mbeturina ka një kohë të 
gjatë që nuk janë mbledhur, ka pas shi, ka pas diell, ka raste jo të pakta që qentë endacak po i 
shpërndajnë mbeturinat, kështu që kanë rrezikuar shëndetin publik të qytetarëve të Komunës sonë.  
Në një takim mes Kryetarit të Komunës me shefat e Grupeve, kemi diskutuar edhe për shqetësimet 
që janë më të veçanta për menaxhimin e mbeturinave, edhe Kryetari e ka ngritur këtë shqetësim që 
është edhe shqetësim i gjithë qytetarëve,  mund të them se na ka befasuar kjo si situatë që ka 
ndodhur, mbi të gjitha edhe nga parafolësi dhe nga drejtori i DSHPMSH u përmend që më parë ka 
qenë menaxhim i mirë edhe fatmirësisht po them ka pas menaxhim më të mirë sepse ka pas nëse 
gaboj mbi pesë kamionë që kanë qenë në shërbim në Komunën e Podujevës, madje ka pasur edhe 
rritje të pagave të punëtorëve të KRM “Pastrimi”, mirëpo tani këtë shqetësim e kam vërejtur që 
është një shqetësim i jashtëzakonshëm. 
Unë kam kontaktuar edhe kryeshefin e kësaj kompanie nëpërmes telefonit ngase vërtetë kam 
menduar që është shqetësim i qytetarëve, dhe ajo çka më ka thënë përmes telefonit e që mund ta 
citoj është se është një tarifë e paraparë 4.70€ aktualisht e që nuk është e mjaftueshme dhe kjo 

tregon që për shembull te biznes ishte një tarifë 10€ kurse kur të dorëzohen atje në deponi po 
kushtonte 13€, do të thotë po punohet me humbje, dhe tani kur e kanë pas këtë problematikë edhe 
në shumë komuna tjera, ato e kanë ndryshuar tarifën duke e bërë nëse nuk gaboj 6.20€ duke arritur 
stabilizimin në menaxhimin e mbeturinave. Kështu që në bazë të asaj që ju njoftova dhe siç e tha 
edhe drejtori i DSHPMSH, tani aktualisht janë tre kamionë në funksion, nëse nuk gaboj një ishte 
në riparim, është fakt që me ato riparime diçka është duke ndodhur sepse duhet pas rëndësi edhe te 
menaxhimi i Njësisë së kësaj Ndërmarrje këtu në Podujevë në mënyrë që ta dim pse po ndodhin 
kaq shpesh defektet e atyre kamionëve, pra edhe kjo duhet shqyrtuar dhe të bëhet zgjidhje. 
Prandaj një javët e fundit po përballemi me një problem mjaft shqetësues, ka rreth 5-6 javë që 
Komuna e Podujevës, qyteti dhe në fshatrat përreth, është kapluar nga mbeturinat, edhe pse sipas 
asaj që e potencoj drejtori i DSHPMSH tani së fundmi nëpër fshatra është gjendja më mirë, mirëpo 
jo kënaqshëm. Jemi në dijeni se jemi në sezonin e verës dhe vijnë edhe mërgata e që normale kjo 
rritë edhe grumbullimin e mbeturinave, kështu që kërkohet një zgjidhje sa më e shpejtë, të 
shqyrtohet mundësia e rritjes së tarifës sepse nuk besoj që ka qytetarë që nëse vie deri te rritja e 
tarifës në 6.20€ që nuk e pranon një rritje të tarifës, vetëm që të ketë menaxhim të mirë të 
mbeturinave dhe të mos rrezikohet shëndeti së pari i familjes së tyre e pastaj gjithë qytetarëve, dhe 
në këtë aspekt i mbështes diskutuesit dhe parafolësit që kërkuan të bëhet zgjidhje afatgjate për 
menaxhimin e mbeturinave, andaj edhe kërkoj të shfrytëzohen të gjitha mundësitë ligjore për një 
zgjidhje të përhershme. Nga takimi që e paralajmëroj drejtori i DSHPMSH me komisionin e 
aksionarëve, anëtarët e Bordit të Ndërmarrjes “Pastrimi” por edhe me Njësinë menaxhuese në 
Podujevë, besoj që do të prodhojë një rezultat edhe një Plan konkret më të mirë në menaxhimin e 
mbeturinave në Komunën  e Podujevës. 
z.Bahri Selimi, U.D. drejtor i DSHPMSH, theksoi, po më vie shumë keq që po më duhet 
shpeshherë t’i përsëris fjalët e njëjta dhe kjo po tregon që ju ose nuk po dëgjoni me vëmendje ose 
nuk po keni dëshirë disa t’i kuptoni gjërat qysh thuhen. Me të drejtë e përmendi z.Ekrem Rrahmani  
që unë jam pjesë e komisionit të aksionarëve në këtë Ndërmarrje dhe po ashtu me të drejtë e 
përmendi që unë gjatë vitit 2025 jam paguar nga ajo Ndërmarrje njësoj sikurse të gjithë aksionarët 
e të gjitha komunave të regjionit, as më shumë e as më pak, do të thotë kjo ka qenë procedurë e 
tyre që aksionarët të paguhen dhe edhe unë jam paguar, mirëpo tani unë këtu mund t’ju them që 
nga ato pagesa nëse ju po mendoni që po e shkatërrojmë ose po e dëmtojmë Nndërmarrjen, ta keni 
parasysh që unë këtë pagesë e humbi tani edhe pse realisht tani nuk e kam më, mirëpo çka është 
interes për mua, nuk e kam hall hiç unë që e humbi një pagesë nga “Pastrimi” por unë e kam 
interesin e qytetarëve dhe shërbimin për qytetarët dhe do të vazhdoj t’ju shërbej edhe pa atë pagë.  
U tha që operatori është pranuar pa konkurrencë, madje me një telefonatë, jo nuk është ashtu, nuk 
kemi fut ne operator të ri në operim, por kemi vazhduar një proces që ka qenë i ndërprerë në vitin 
2019, ai operator i ka pasë krejt fshatrat, krejt komunën në fakt, tre herë është ndërruar terreni deri 
tani, dhe tani për të katërtën herë ne e kemi vazhduar dhe i’a kemi ndërruar terrenin, mirëpo kjo 
nuk nënkupton që i’a kemi ndarë dhe nuk do t’i kthejmë sërish. 
Te dëmtimi i Ndërmarrjes që u cek, u tha që i janë heqë fshatrat, mirëpo ta dini që janë ulë edhe 
shpenzimet e kësaj Ndërmarrje sepse nuk shkon më nëpër fshatra me kamionë të prishur, nuk 
punon me 7 kamion dhe pastaj t’i mbeten 5 prej tyre ashtu sië i mbesin të prishur në autoparkun e 
tyre, pra nga kjo rezulton edhe me ulje të kostos, mirëpo në një mënyrë e kemi ndihmuar një 
kompani tjetër deri sa operatori tjetër apo KRM “Pastrimi” në këtë rast të rimëkëmbet 
ekonomikisht, dhe në momentin që kjo të rimëkëmbet ne do të mundohemi ta mbështetim ashtu siç 
e kemi mbështet disa herë me subvencione dhe ndihmuar në mënyra të ndryshme të cilat i ceka më 

parë. E potencova që jemi në kuadër të këtij regjioni të KRM “Pastrimi” jemi Komuna që më së 
shumti bëjmë për këtë Ndërmarrje që kjo të jetë aktive dhe funksionale.  
Sa i përket çështjes që u tha rreth përqeshjes së udhëheqësit të Njësisë në Podujevë, lus të më 
dëgjosh me vëmendje kur foli Ekrem sepse nuk e kam përqeshë, përkundrazi e lavdërova shumë 
dhe thash që pikë faji nuk ka sepse ka punuar me tre ndërrime, këtë e thash që në fillim të 
Informatës time që tërë natën ka punua për të kryer shërbim për qytetarët, ndërsa sa i përket 
çështjes së forcimit të Ndërmarrjes unë veç fola për këtë çështje. 
Më bëri përshtypje çështja e dorëheqjes sime që u cekë, nëse ishin këto probleme, mirëpo pse be 
komandant (i drejtohet z.Isak Ejupit) që edhe tani po të quaj komandant, pse nuk japshe dorëheqje 
ti derisa të shkarkuan, pse ti nuk japshe dorëheqje kur e ke pas gjendjen e sigurisë katastrofale në 
Komunë sa ishe komandant i Stacionit Policor, a ke dhënë dorëheqje ti apo të kanë shkarkuar, 
mirëpo se a je munduar të bësh zgjidhje çdo herë sigurisht që je munduar, por çdo herë nuk do të 
thotë se zgjidhja varet vetëm prej një individ, kurse unë tani në këtë proces jam vetëm një bartës i 
procesit mirëpo në momentin që e shoh veten që nuk jam i zoti për kryerjen e punëve po jap 
dorëheqje dhe shkoj në shtëpi, asnjë problem nuk e kam në këtë aspekt, as nuk e kam problem ta 
humbi atë pagë nga KRM “Pastrimi” që e përmendi Ekremi, nuk mërzitem fare., për mua interesi i 
përgjithshëm është më i madh se sa ai individual, i vie koha kur nuk jam unë këtu është dikush 
tjetër dhe e shikojmë qysh po i rregullon këto çështje me plane siç e ceku asambleisti paraprak ish 
komandanti i Stacionit të Policisë dhe e parashtroj në formë të pyetjes se a ka plan, e të cilit i them 
se ky që e paraqita është Plan konkret që të gjitha fshatrat e Komunës së Podujevës janë tashmë të 
përfshira në shërbimin që i’u bëhet. Me qytet mund të themi se paska jemi më keq, mirëpo brenda 
mundësive që kemi brenda një kohe të shkurtër me krejt mundësitë dhe kapacitetet që kemi do t’i 
përdorim dhe do ta stabilizojmë këtë gjendje, besoj shumë shpejt do vije deri te stabilizimi i kësaj 
situate, madje ndoshta për 3 javë nuk punuar sa është punuar dje dhe sot qoftë në mbledhjen e 
mbeturinave qoftë në riparimin e atyre kamionëve të prishur ku janë bërë 3 të tillë funksional e që 
presim edhe 2 të tjerë së shpejti të rregullohen që janë prej kamionëve më të mirë, pra besoj të 
zgjidhet kjo problematikë edhe pse ka ende probleme në aspektin e menaxhimit të mbeturinave, 
por jemi duke punuar intenzivisht. 
z.Isak Ejupi, theksoi, vetëm më duhet ta sqaroj një gjë zotëri Selimi, periudha kur unë kam qenë 
komandant i Stacionit të Policë është periudha më e sigurt që ndonjëherë edhe para meje edhe pas 
meje ka pas Komuna e Podujevës, për këtë të garantoj, dhe për ta vërtetuar këtë unë po jua jap një 
statistikë që edhe njëherë e kam dhënë në këtë Kuvend, kur e kam marrë detyrën si komandant i 
Stacionit në Podujevë katër mujori i parë ka qenë referencë e ekzaminimit të statistikave, ndërsa se 
çka kam gjetur dhe çka kam lënë është se i kam gjetur 711 raste, ndërkaq në vitin 2015 kur jam 
shkuar prej këtu i kam lënë fiks 300 raste, do të thotë është statistikë që e mbaj mend për arsye se 
unë kam kalkuluar shumë me statistika për të parë cilat janë kategoritë e veprave penale ose ku ka 
ngecje në mënyrë që pastaj të investohet në ato kategori ku ka ngecje. 
Çështja tjetër, në histori të Komunës të Podujevës është hera e parë që një vit kalendarik ka 
përfunduar pa vrasje, e që unë në 20 muaj këtu nuk kam pasur vrasje, ndërsa e dim që brenda një 
viti ka pasë deri në 11 vrasje, edhe ato statistika i kam nxjerrë e të cilat janë të qasshme kur do që 
dëshironi mund t’i gjeni në Stacionin e Policisë, por nëse edhe këto statistika që i ceka ty drejtor të 
bëjnë të thuash që kam qenë i dështuar, atëherë unë nuk e di çka duhet bërë tjetër. 
Ndërkaq shikoj ti drejtor kompanitë që i ke nën menaxhim se qysh e kanë gjendjen dhe shihe mirë 
veten ku je, nuk ke nevojë fare të dalësh para pasqyrës por vetëm shikoj ato shërbime dhe e sheh 
ku je. Unë nuk të thash çfarë kisha bërë, por unë po them shumë sinqerisht që minimumi që është 
dashur të bësh është dorëheqja, kjo ngase sërish po të them nëse hipotetikisht do të isha unë 

Kryetar i Komunës do ta kërkoja të japësh dorëheqje, mirëpo nëse do të jepje, unë do të të 
shkarkoja menjëherë sepse gjendja në terren nuk po ndryshon por vetëm por keqësohet, andaj kjo 
do të ishte dorëheqje morale të paktën. 
Kryesuesi i Kuvendit, urdhëroni i nderuar zotëri Rudari, edhe pse unë e potencova në fillim që 
kush dëshiron të diskutoj prej anëtarëve të Kuvendit e pastaj ju japim të tjerëve sipas radhës, por 
nuk ka problem mund të vazhdoni, fjala për ju. 
z.Haki Rudari, theksoi, është e vërtetë e saktë që në mbledhjen e Grupit të këshilltarëve përveç 
pikave të rendit të ditës kemi debatuar edhe lidhur me gjendjen e mbeturinave në Komunën e 
Podujevës dhe e kam njoftuar Grupin që do ta iniciojë dhe propozoj një format këtë çështje, dhe 
dua të falënderoj shumë dhe përzemërsisht të gjithë kolegët që në fillim i dhanë përkrahje kësaj 
çështje, mirëpo në të njëjtën kohë dua të shpreh vërejtje për të gjithë kolegët që e kanë lëshuar tani 
seancën përfshirë edhe ata nga Ekzekutivi i Komunës të cilët kanë ikur prej seance, për çka mendoj 
se është pa përgjegjësi totale i nderuar Kryesues i Kuvendit ngase as nuk kanë kërkuar leje as nuk 
të kanë lajmëruar që lëshojnë seancën, përndryshe ceki i nderuar Kryesues, nuk po bëjë politikë 
sepse kjo vlen edhe për Grupin tim, për të gjithë shkon kjo vërejtje, prandaj do të ishte mirë që të 
tregohet në fillim për arsye se qytetarët na përcjellin në këtë çështje dhe nuk vërejta nga asnjë prej 
kolegëve që po bënë politikë në këtë aspekt me vet faktin që i dhanë përkrahje kësaj informate. 
Personalisht në shtëpinë time në fshatin Shajkoc ka diku rreth 2 ose 3 javë që nuk kanë ardh për t’i 
marrë mbeturinat, tek në javën e tretë ka ardh Kompania “Natyra” dhe i ka marrë. Ka qenë një 
gjendje e rëndë në Komunën e Podujevës, tani në qytet po shoh që është një ndryshim, madje e 
thanë disa kolegë që jetojnë në qytet dhe po më bëjnë përshtypje siç ishte te lagja ku jeton kolegu 
Artriti, por në disa pjesë ka filluar një ndryshim, mirëpo nuk mund të fshehim një gjendje jo të 
mirë që ka qenë për një kohë sepse me të qëndron ashtu, mirëpo siç po shihet tani së fundmi ka 
filluar një ndryshim, sidomos në fshatra është një ndryshim për të mirë për arsye se nuk ka vërejtje. 
Çështjet tjera siç janë Marrëveshjet, tarifat, pagesat dhe të çështjet tjera, këto mbeten në rrugëtim 
sepse edhe kompania private “Natyra” sigurisht që nuk operon pa pagesë dhe për këtë jemi të 
vetëdijshëm, prandaj në këtë drejtim e potencova në fillim dhe po ri theksoj që nuk më bënë 
përshtypje të mirë tani mungesa e kolegëve në këtë seancë dhe ta kemi parasysh madje që nuk jemi 
në gjendje të vazhdojmë tutje, sa di unë ne mund të debatojmë në këtë rrethanë mirëpo të paktën 
me marrë vendime nuk kemi të drejtë sepse nuk ka kuorum, ndërsa nëse e ndërpresim këtu, kjo 
seancë duhet të vazhdoj nesër apo javën e ardhshme, prandaj e them se nga papërgjegjësia e disave 
tani neve na duhet sërish edhe njëherë të vijmë në vazhdimin e kësaj seance. Edhe njëherë po e 
them që isha i lumtur kur në fillim pash gatishmërinë e gjithë asambleistëve për ta përkrahë këtë 
pikë dhe të gjitha debatet që ishin deri tani unë i përcjella me vëmendje, mirëpo pavarësisht asaj që 
drejtori i DSHPMSH vërtetë që na dha sqarime shumë të mira, unë personalisht goxha shumë 
merrem në politikë dhe me kolegun z.Isak Ejupin njihemi kohë të gjatë thuajse prej viteve të 90-ta 
por disa informata as unë nuk i dija rreth kësaj çështje, në fakt e di që KRM “Pastrimi” është 
regjionale dhe e di që ka probleme edhe Prishtina në këtë drejtim dhe krejt kanë probleme, 
megjithatë ne jemi këshilltarë të Kuvendit të Komunës së Podujevës dhe neve na takon të 
debatojmë për Komunën e Podujevës në mënyrë që ta shohin qytetarë që ky Kuvend po debaton 
për këtë problem si dhe natyrisht të ofrojmë edhe zgjidhje qoftë për momentin qoftë zgjidhje 
afatgjate në interes të qytetarëve. 
Për fund, ne po e dim që jemi duke zhvilluar mbledhjen në mungesë të kuorumit, pa dashtë t’i jap 
ngjyrime politike kësaj situate, jam në dijeni se LDK e ka sot mbledhjen e kuvendi qendrorë sepse 
ne jemi parti politike dhe kuptojmë njëri tjetrin në gjëra, krejt në rregull është, por të paktën është 

dashtë nga secili që tani mungon ta informon Kryesuesin e Kuvendit në mënyrë që të paktën të 
kemi kuorum dhe ta përfundojmë këtë seancë  
z.Ekrem Rrahmani, theksoi, edhe njëherë po them që unë e kam paska problemin ngase e kemi 
miratuar një Rregullore dhe e dimë qysh bëhet ndërrimi i territoreve në aspektin e menaxhimit të 
mbeturinave. Sipas statistikave është që 89% i ka pas KRM “Pastrimi” kurse 11% i ka pas 
kompania private që është “Natyra”, mirëpo edhe Ligji për mbeturinat, neni 13 thotë që autoriteti 
kompetent për administrimin e mbeturinave janë Ministria dhe Komuna. 
Po të duam ne nuk e përmendim kompaninë hiç, por të dëgjuam ty drejtor sepse je aksionar dhe je 
drejtor i Drejtorisë së Shërbimeve Publike Mbrojtjes dhe Shpëtimit, përndryshe ne si Komunë e 
Podujevës jemi me 7.8% të aksioneve në atë Ndërmarrje publike dhe kemi punë me ty drejtor dhe 
ti duhet japësh përgjigjet rreth Ndërmarrjes, ti merresh me të dhe prej teje kërkojmë llogari, këtu 
ishte esenca, përndryshe unë nuk e thash që ajo paga juaj që ke marrë e ka dëmtuar të Ndërmarrje, 
mirëpo fjala është për të gjitha ato punësime që i kanë bërë aty krejt partitë politike në kohëra të 
ndryshme prej që është themeluar KRM “Pastrimi”, pra kush ka qenë në pushtet ka çuar njerëz aty, 
prandaj i nderuar drejtor nuk ishte fjala vetëm te një, por të gjitha partitë në Kosovë që kanë qenë 
në krye kanë përgjegjësi, kjo ngase po ta shikojmë atje në Prishtinë Kryetari i Komunës i LDK-së 
kurse kemi kryeshefi është i PDK-së, këndej është i LVV-së, pra këtu në këtë vend është përzier 
krejt, nuk e di a po punojnë kundër njëri-tjetrit dhe që të shkatërrohet kjo kompanie apo çka është 
duke ndodh me të, vetëm e dimë që gjendja nuk ka qenë mirë dhe nuk është përmirësuar.  
Nuk po e di në mënyrë të ligjshme, a ja ke dhënë ajo ti drejtor ndërrimin e territoreve nëse e ke pas 
të drejtë, ne po ashtu po e dimë që Komuna e ka këtë të drejt dhe obligim për faturuat, andaj është 
dashtë që Komuna t’i lëshoj faturat në mënyrë që të merremi ne tani duke shkuar në Ndërmarrje 
për të bërë deklarime të rrejshëm duke thënë që shtëpinë e kemi të pabanueshme dhe më shkëput 
kontratën, gjë të cilën unë nuk pranova ta bëjë sepse shtëpia ime në fakt është e banueshme kurse 
unë deklarim të rrejshëm ju thash atyre që nuk nënshkruaj, ndryshe më thanë që nuk bënë dhe e 
lash krejt këtë punë nuk vazhdova tutje fare. 
I ndeurar Kryesues, kuorum nuk kemi për të vazhduar me këtë mbledhje, por meqë është Informatë 
mund të vazhdojmë ta përfundojmë këtë pikë të rendit të ditës dhe se nuk ka proces të votimit.  
z.Bahri Selimi, U.D. drejtor i DSHPMSH, theksoi, në asnjë formë nuk do të doja i nderuar ish 
komandant, po të drejtohem sërish kështu sepse po flasim për kohën kur ke qenë komandant i 
Stacionit të Policisë dhe për çështje të sigurisë në kohën sa ti ke qenë, si dhe për gjendjen që është 
tash sepse kjo dihet edhe me statistika. Ti e përmend një statistikë, por me një statistikë nuk bëhen 
matje, ti e thua 20 muaj sa kam qëndruar unë nuk ka pasë vrasje, tani qe 12 muaj nuk ka, por mund 
të mos ketë edhe pas 36 muajve dhe ta kapërcen statistikën tënde.  
Komandant, i kemi pas dëgjuar për ty disa incizime, disa gjëra, disa raste brenda stacionit jugut 
dhe disa raste brenda stacionit të Policisë në Podujevë, që për besë po ndihem shumë keqe t’i 
përmend, nuk po t’i përmend. Kanë qenë disa incizime dhe disa raste të rrahjeve brenda stacionit, 
edhe pse në rend të ditës kemi temën e menaxhimit të mbeturinave dhe duhet t’i përmbahemi kësaj 
teme, përndryshe më vie keq dhe asnjëherë nuk kam qejf të kaloj në personale me ndokënd mirëpo 
kur më detyron dikush nuk kam nga ja mbaj. 
Sa i përket tarifës që e ceku parafolësi z.Ekrem Rrahmani, e vërtetë që me Rregullore dhe me Plan 
është që Komuna të bëjë tarifat siç është e vërtetë që ne kemi një Plan dhe një Rregullore sipas të 
cilave tarifimin duhet ta bëjë komuna e që si dokument janë të ngjashme thuajse me ato të të gjitha 
Komunave e që si model është marrë Komuna e Prishtinës se qysh ka vepruar me këtë çështje 
sepse është e vetmja Komuna e Prishtinës prej komunave të regjionit që e bën vetë ajo tarifimin e 
ekonomive familjare, mirëpo si model ka qenë i dështuar dhe pikërisht për këtë arsye nuk e kemi 

zbatuar ne, përndryshe është një proces shumë i thjeshtë që mund ta bëjmë kurdo që e vlerësojmë 
që mund ta bëjmë dhe që e mirë ta bëjmë, mirëpo kemi modelin e Prishtinës që nuk ka funksionuar 
qysh duhet dhe për ata arsye nuk e kemi bërë ne, mirëpo e përsërisë që në atë moment që e 
vlerësojmë që duhet të bëhet e kemi në Plan dhe në Rregullore dhe mund ta bëjmë, ndërsa sa i 
përket Planit dhe Rregullores këto mund të pësojnë ndryshime, por nuk jemi duke vepruar në 
kundërshtim me to, kështu që në rregull jemi. 
Kryesuesi i Kuvendit, theksoi, Ju lus t’i përmbahemi rendit të ditës, pikë të rendit të ditës e kemi 
temës rreth menaxhimit të mbeturinave dhe të diskutimet të zhvillohen mbi këtë çështje, të mos 
dalim jashtë rendit të ditës. Përndryshe të mos vije puna t’ia ndërpres fjalën ndokujt. 
z.Isak Ejupi, theksoi, zotëri Bahri, shumë sinqerisht ju lus që çka do që keni për mua thuaj këtu,  
mirëpo ta kesh parasysh që fjala publike mban përgjegjësi, thuaji lirshëm t’i çfarëdo që dëshiron, 
veç po të betohem në Zot, në liri e në familje që nuk ka njeri mbi këtë tokë që thotë se mua Isak 
Ejupi më ka fut cent në xhep. Nuk jam shitë as nuk jam blerë kurrë në jetë, për çfarëdo arsye qoftë, 
prandaj publikisht po them nëse e gjeni veç një njeri diku që thotë kaq i’a kam dhënë Isak Ejupit 
ejani tek unë dhe unë sot e dorëzoj mandatin e asambleistit, po ju betohem në Zot për këtë, ndërsa 
pse unë nuk kam lejuar që ju ta kapni Policinë në Podujevë dhe keni bërë çmos për të më heq prej 
komandanti është diçka tjetër. Unë kam dashur të jem komandant aty sepse kam qenë komandant i 
emëruar, nuk ju kam pëlqyer, ju kam thënë që bashkëpunimin me nivelin lokal të qeverisjes e keni 
bllanko pa kurrfarë rezerve, mirëpo menaxhimin me stacion e bëj unë vetë, kjo ka qenë arsyeja pse 
nuk ju kam pëlqyer juve.  
Ndërsa prap po të them i nderuar drejtor se po të dështoja unë kaq shumë sa ke dështuar ti, po të 
betohem në Zot që do të jepja dorëheqje. Meqë e ceke paraprakisht që nuk ke dëshirë të hysh në 
personale, po ju them edhe unë tani të mos e merrni këtë personale sepse nuk është personale, por 
nëse dëshiron ti nuk ka problem merri edhe personale. 
Kryesuesi i Kuvendit, theksoi, ju lus të jemi në kuadër të temës siç është kjo pikë e renit të ditës, 
të mos dalim nga tema. Urdhëroni drejtor, kjo është polemika e fundit për këtë pikë. 
z.Bahri Selimi, U.D. drejtor i DSHPMSH, theksoi, komandant, ajo çështje realisht nuk është 
personale por është punë profesionale që ke pas. Pra tema si temë nuk është personale por ka të 
bëjë me çështje profesionale, megjithatë sërish më vie keq t’jua përmend, por mirë që e kuptove 
sepse përgjigja jote e bëri që të kuptohet ku e kisha fjalën. 
Kryesuesi i Kuvendit, theksoi, të nderuar kolegë, së pari po e ngris një shqetësim, një 
papërgjegjësi totale të atyre që nuk janë në seancë tani. Leje për t’u liruar nga seanca kanë marrë 
vetëm Besim Latifi dhe Lulzim Pullomi. Kemi tema të rëndësishme në shqyrtim dhe përderisa e 
shoh që drejtoresha e DPKGJ, shtatzënë rrinë sot deri në fund të seancës, të cilës i dëshiroj shëndet 
dhe gjithë të mirat, dhe ka gatishmëri të qëndroj deri në fund të seancës, disa këshilltarë/e të 
Kuvendit nuk janë prezent, kanë dal, andaj së pari kjo është vërejtje për ta, kurse të mbetet në 
ndërgjegjen e tyre sepse e kanë besimin qytetarëve për të qëndruar deri në fund të mbledhjeve,  
kështu që unë po e ndërpre seancën për rreth 15-20 minuta të bëjmë një pauzë të shkurtër, pastaj 
kthehemi për ta vazhduar me pikat e radhës, mirëpo nëse nuk ka kuorum këto pika do t[‘i lëm për 
në seancën e radhës. 
Përndryshe, këtë pikë të rendit të ditës e konstatoj të përfundua, andaj shkojmë për një pauzë të 
shkurtër këtu brenda ambienteve të Komunës. 
 

Konstatohet e përfunduar kjo pikë e rendit të ditës    

Njëkohësisht, meqë për momentin nuk kishte kuorum të mjaftueshëm për vazhdimin e seancës,  

Kryesuesi i Kuvendit jep një pauzë të shkurtër (brenda hapësirave të Komunës) deri sa një numër i 

anëtarë/eve të Kuvendit të jenë prezent. (pauzë në ora 17:05)     

Pas pauzës së shkurtër prej rreth 15 minuta, mbledhja vazhdoi në ora 17:20. 
 

Në këtë vazhdim të mbledhjes të pranishëm ishin 18 anëtar/e të Kuvendit, dhe atë :  
 

Nga LVV: Adelinë Stublla; Artrit Mulliqi; Fatri Zhitija; Kasib Bashota; Arbrim Konushevci; Luljeta Muçolli-Azemi;       
Haki Rudari; Abedin Zeka; Qëndresë Hajrizi; Ardi Hasani, Avni Islami. 
Nga LDK: Enis Dervisholli; Ekrem Rrahmani; Gresa Qosa-Maqastena; Isak Ejupi, 
Nga PDK: Isak Shabani-Kryesues i Kuvendit; Mimoza Abdullahu; Rinesa Goxhufi,  
 

Nga Ekzekutivi i Komunës; z.Fahri Restelica Nënkryetar i Komunës; dhe znj.Arbnorë Uka 
Osmani, U.D. drejtoreshë e Drejtorisë së Buxhetit dhe Financave DBF;  
 

z.Isak Shabani, Kryesues i Kuvendit, e hapi vazhdimin e mbledhjes duke konstatuar kuorumin 
ku prezent në sallë shin 18 anëtarë/e të Kuvendit, theksoi, vazhdojmë me pikën e radhës të rendit të 
ditës, ndër të tjera theksoi, Atëherë po e vazhdojmë mbledhjen. Pasi që pika lidhur me Informatën 
rreth gjendjes së menaxhimti të mbeturinave në Komunën e Podujevës përfundoi, tani vazhdojmë 
shqyrtimin e pikave në radhë, e që në radhë është propozimi për riemërtimin nga Prona Shoqërore 
në Pronë Komunale Parcela nr.536-0 në sipërfaqe 12953 m2 zona Kadastrale Podujevë, propozues 
i të cilës në fillim të kësaj mbledhje ishte z.Ekrem Rrahmani, nga i cili kërkoj të merr fjalën për 
prezantimin i kësaj pike.  
 
       9. Riemërtimi i Parcelës nr.536-0 në sipërfaqe 12593 m2 Zona Kadastrale Podujevë, nga  
           Pronë Shoqërore në pronë Komunale 
 

z.Ekrem Rrahmani, në cilësinë e propozuesit të kësaj pike të rendit të ditës, theksoi, do të doja të 
kishte më shumë prezencë këtu në këtë pjesë të mbledhjes sepse qysh po e shihni kemi mbet  
shumë pak, megjithatë duhet të vazhdojmë. 
Në bazë të dispozitave të ligjit për vetëqeveris lokale, Statutit të Komunës dhe dispozitave të tjera 
përkatëse ligjore, mund të na ndihmoj edhe drejtoresha e DPKGJ sa i përket procedurave të kësaj 
çështje. Propozoj të merret vendim me të cilin Certifikata e pronës nga prona numër 536-0 që 
figuron Pronë Shoqërore të kalojë në Pronë Komunale. Konkretisht nga pronë Shoqërore të 
riemërtohet Pronë Komunale. 
Kryesuesi i Kuvendit, theksoi, unë nuk e kam të qartë kjo që u propozua që nga pronë shoqërore 
të kthehet në pronë komunale, ne a po marrim vendim që ta kalojmë nga prona shoqërore në pronë 
komunale atë parcelë. Pra a ishte kjo qëllimi. 
z.Ekrem Rrahmani, theksoi, po kemi të bëjmë me një pronë e cila figuron pronë shoqërore që të 
bëhet pronë komunale. Vendimi pastaj shkon në MAPL dhe nëse Ministria e cilëson që kemi ose 
jo të drejtë të marrim një vendim të tillë, dhe sigurisht që e jep arsyetimin. 
znj.Adelinë Stublla, theksoi, do të ishte mirë të kemi një shpjegim pak më konkret rreth kësaj 
çështje qoftë si orientim për atë pronë se ku është dhe çështje tjera të nevojshme, sepse nuk është 
që e dim se ku gjendet, pra të paktën ta dim se çka po votojmë. 
z.Ekrem Rrahmani, theksoi, sa i përket kësaj çështje, kështu ne u dakorduam para fillimit të kësaj 
mbledhje që të marrim një vendim të tillë siç e prezantova, mirëpo unë tani mund t’jua them edhe 
publikisht për cilën pronë bëhet fjalë, ku është ajo pronë dhe ku qëndron problemi, nuk më paraqet 
mua ndonjë problem ajo çështje dhe besoj që pajtoheni të gjithë.  Megjithatë qysh do që dëshironi 
ju, mirëpo kështu u vendos në një konsultim që kishim para fillimit të seancës që të mos 
përmenden emra rreth kësaj prone, që doni ju unë dal e përmendi dhe nuk e kam pikë problemi. 
z.Abedin Zeka, theksoi, ne nuk po kërkojmë këtu emra, por vetëm po kërkojmë sqarim dhe 
qëllimin e këtij propozimi. 

z.Ekrem Rrahmani, theksoi, në Certifikatën përkatës figuron si pronë shoqërore, e ne e dim që 
pronat shoqërore i menaxhon Agjencia Kosovare e Privatizimit dhe institucionet tjera të nivelit 
qendrorë sepse paksa janë të përziera (komplikuara) këto gjëra, ndërsa tani po kërkojmë që të 
bëhet pronë komunale sepse realisht ajo pronë më herët ka qenë pronë komunale.  
Besoj që është në interes të Komunës që të bëhet pronë komunale, e jo të mbetet pronë shoqërore 
ashtu siç ka qenë në vitet 60-ta e 65-ta që kanë pasë emra të ndryshëm të kompanive, ndërmarrjeve 
etj,. Pra vetëm të kaloj prej pronës shoqërore në pronë komunale. (si riemërtim).  
z.Fahri Restelica, Nënkryetar i Komunës, theksoi, meqë ju e dini gjendjen e drejtoreshës së 
Drejtorisë së Pronës Kadastrit dhe Gjeodezisë e cila ju kërkoj falje të gjithë asambleistëve sepse 
edhe ajo priti bukur gjatë mirëpo ajo shkoj dhe tani mua po më shkruan që është në pyetje vetëm 
emërtimi do të thotë, ngase sipas të gjitha gjasave ajo pronë ka qenë gjithmonë pronë komunale, 
kështu po më thotë në sms drejtoresha në fjalë, mirëpo te emërtim aty ka eksituar emërtimi pronë 
shoqërore dhe tani propozohet të kthehet në pronë komunale. Do të thotë emërtimi nga pronë 
shoqërore të riemërtohet në pronë komunale, kështu po më thotë drejtoresha e DPKGJ, përndryshe 
për besë as nuk po e di krejt qartë se çka është problemi, mirëpo po foli me fjalë të drejtoreshës. 
z.Artrit Mulliqi, theksoi, në emër të Grupit të këshilltarëve të LVV-së e përkrahim këtë propozim. 
Kryesuesi i Kuvendit, theksoi, ju faleminderit të gjithëve, edhe propozuesi është në përkrahje, 
kështu që unë e hedh në votim propozimin për riemërtimin e kësaj prone nga pronë shoqërore në 
pronë komunale.  
 

Pas votimit, Kryesuesi i Kuvendit konstatoi se Njëzëri me 18 vota Për, nga anëtarët/et e Kuvendit 

që ishin prezent, miratohet propozimi për riemërtimin, si unifikim i titullarit, në Certifikatën 

Pronësore P-71712026-00536-0 në sipërfaqe 12953m2 Zona Kadastrale Podujevës, nga Pronë 

Shoqërore..., në Komuna e Podujevës / Pronë Komunale, me arsyetimin e prezantuar si 

përmbledhje se titullar/pronar i kësaj paluajtshmërie gjithherë ka qenë Kuvendi Komunal i 

Podujevës, për çka mund të verifikohet edhe në Certifikatat Pronësore të mëhershme që do t’i 
bashkëngjiten vendimit, por që tani figuron e shkruar-pronë shoqërore.         

  
       10. Të Ndryshme  
 

Kryesuesi i Kuvendit, theksoi, sa i përket kësaj pike të rendit të ditës, besoj që sot ishin në rend të 
ditës pika të cilat thuajse ndërlidhen me këtë pikë dhe që besoj i kemi konsumuar të gjitha çështjet, 
mirëpo pavarësisht kësaj urdhëroni nëse ndokush dëshiron fjalën rreth pikës së Të Ndryshme, nëse 
jo atëherë ju falënderoj për kontributin dhe diskutimin si dhe korrektësinë në këtë mbledhje. 
E shpallë të mbyllur këtë mbledhje duke ju dëshiruar pushime të këndejshme në këtë muaj duke 
ditur se muaji gusht është pushim dhe nuk do të ketë mbledhje, përveç ndonjë situate apo ndonjë 
rrethane eventuale urgjente apo të jashtëzakonshme.  
 

Konstatohet se përfundon kjo mbledhje. 
 
Mbledhja përfundoi në orën 17:30 
 

Procesverbalin e mbajti dhe hartoi; 
Enis Sheholli 

